
 Nukaŋutie, ŋdi na mi, xɔñyewo. Enye ŋdi nyuia ɖe, eye enye
ɣeyiɣi nyuia ɖe be manɔ afisia. Dzi dzɔm be mele agbe ŋdi sia,

be manɔ afisia le ƒuƒoƒea me ake. Nu geɖewo ate ŋu adzɔ le ɣeyiɣi
kpuia ɖe me. Eye míenya ɣeyiɣi si me wole míayɔ ge, be míaɖo nya
ŋu, le Ʋɔnudrɔƒ̃e gã la o. Ke míedi be míanɔ dzadzraɖo me ɣeyiɣi
ɖesiaɖe, ale be mía ŋu nafa.
2 Eye meda akpe geɖe, abe alesi megblɔe ene. Ele eme ƒã be,
menɔ afisia Kwasiɖagbe zãme, eye meƒo nu na amewo…Meɖe gbeƒã
Kwasiɖagbe zãme, ke medi be mada akpe na Nɔviŋutsu Roberson,
kple mi amesiwo katã yɔ, gblɔ be yewokpɔ dzidzɔ le Kwasiɖagbe
zãme ƒe Gbedeasi ma ŋu, “Nuwo katã le mía si.” Eye ale me…Ɣeyiɣia
ɖe va yi la nyemesusui be mele mawunya gblɔ ge o, ɖeko meva eye
mekpɔ Nɔviŋutsu Neville. Eƒe—eƒe gbeme le abe anyitsue le hlome
nɛ ene. Mesusu be, “Nɔviŋutsu dahe, kakaɖedzitɔe be ne eyɔm fiẽ sia
la, manae kpekpeɖeŋu, alo mawɔ ɖesiaɖe si mate ŋu awɔ.” Elabena,
menya nusi wònye, be ɖeɖi nate ŋuwò eye wò gbeme naxe, ke eya
ɖe gbeƒã sesĩe ŋdi ma. Eye eyata me—megblɔ mawunya ɖe eteƒe
Kwasiɖagbe zãme. Ke la ale míenye—míenye…Meda akpe na mi,
geɖe ŋutɔ.
3 Azɔ gbedodoɖabiabia geɖewo li, si amewo ɖe gblɔ, hena
gbedodoɖa. Ke eyata mina míaɖo ŋku, biabia siawo katã dzi, gbã.
Mina míabɔbɔ míaƒe tawo azɔ.
4 Mía Fofo Dziƒoʋĩtɔ, woŋlɔ ɖi be ele be míage ɖe Wò asaɖawo me
kple akpedavɔsa le míaƒe dziwo dzi, ana woanya míaƒe biabiawo le
Amekɔkɔewo ƒe asaɖa me. Ke geɖewo le mía si, ŋdi sia, wosɔ gbɔ
ŋutɔ, ale gbegbe be míenya alesi míawɔ ayɔ wo va Ŋkuwò me o,
gake Ènya wo. Geɖewo li siwo womeɖe gblɔ o. Ènya woawo, hã.
Eyata, míele gbe dom ɖa kple míaƒe dzi katã, abe alesi míewɔ nyitsɔ
Kwasiɖagbe zãme ene ɖe Nɔvinyɔnu Shepherd, Nɔviŋutsu Shepherd,
ƒe vi ta. Le afima esime…Etrɔ gbɔ, Gbɔgbɔ Kɔkɔe la gblɔ be, “Polio
mele eŋu o. Ahaya.” Dzidzeme ka gbegbe míekpɔna ne míese Èƒo nu.
5 Azɔ míele biabiam ŋdi sia be Nàɖo gbedodoɖabiabia siawo ŋu
ɖe dɔlélewo ta, na amesiwo ku ƒe ƒome ta, ɖe lɔlɔt̃ɔwo ta, kple ɖe
nusiwo katã wogblɔ la ta, Fofo. Míele gbe dom ɖa be Nàɖo ŋku mía
dometɔ ɖesiaɖe dzi. Eye metsɔ nye gbedodoɖa, kpe ɖe amesiawo ƒe

gbedodoɖa ŋuti, ɖo Ŋkuwò me; Míeƒo ƒu wo ɖekae, ɖo wo ɖa Nawò,
le Yesu Kristo ƒe Ŋkɔ me. Ɖo to mí, Fofo, míeɖe kuku. Amen.
6 Medi be mada akpe na mia dometɔ ɖesiaɖe tim ɖe miaƒe
gbedodoɖawo ɖe tanye la ta. Esime me…Abe alesi mienyae ene la
mekpɔ nuwówo suea ɖe teƒe le tudabɔ me afima. Ke Satana di be
yeawum. Ke—ke, tsã ɖe, mete ŋui o. Huh-um. Gbeɖe. Mawu mewɔ
vɔ kplim haɖe o. Ale la ɖeko mate ŋu awɔe o vaseɖe esi wòawu nu. Ne
Mawu wu nu la, ekema masɔ gbe. Gake me…Xɔñye nyuie, Nɔviŋutsu
Wood, si le afima, Mawu ƒe amenuveve ko tae, ne menye nenem o
la ɖeko wòakpɔ tso nye afisia yi gɔme, eye makpɔ tso nye afisia yi
dzi o. Nuwòwo aɖe si lolo de tɔni atɔ̃ alo adẽ la wó ɖe nye ŋkume le
kpuiƒe, aleke. Mede abi ŋunye vie hã o. Mikpɔea? Nu suea ɖewo koe
tse ɖe ŋkume nam. Eyata, ema la, enyo, ye katã dzo azɔ, dzesi suea
ɖe koe susɔ ɖe afima.
7 Eyata, medi be mada akpe na Nɔviŋutsu kple Nɔvinyɔnu Dauch
le afisia. Nɔviŋutsu Brown, kple ame mamlɛawo, amesiwo le nusi
gɔme mese le dzeɖoɖo le kanu me la woƒo ƒu wo ɖokuiwo, nye
amehatsotsoa ɖe, hedo gbe ɖa ɖe tanye. Ke ɖeko ema nye nane,
ema awɔ nane na wò. Minyaa, mido gbe ɖa ɖe ame bubuwo ta, kple
nusianu, eye ekema ne ènya be amea ɖe le gbe dom ɖa ɖe ye ta le
ɣeyiɣi si me èhiãe la, ema fia nane blibo. Eye menya be mia dometɔ
geɖewo mieyɔm le kanu, alo naneke o, gake miawo hã miedo gbe
ɖa nenema ke ko. Eye esia wɔ dɔ geɖe ɖe mía dzi. Eye ematae me…
nua mede abi ŋunye o. Mawu kpɔ tanye nyuie. Eye eyata meda akpe
geɖe.
8 Azɔ, gbeƒãɖeɖea ɖewo le asinye hafi míakɔ ɖevi sue siawo ŋu.
Azɔ, fiẽ sia la, subɔsubɔ le agbadɔa me. Eye mi amesiwo katã vana
agbadɔa me afisia la, siwo vana subɔsubɔ le afisia tututu. Eye ale
míele…Mele nu ƒo ge ɖe Nɔviŋutsu Ruddell nu, fiẽ sia, le dzigbe
afisia le mɔ gã la dzi, mía nɔvi siwo va srã mí kpɔ la dometɔ ɖeka.
Eye emegbe, kasia metrɔ gbɔ ko la, ne zã bubu gasu asinye la,
madi be mayi Nɔviŋutsu Junie Jackson gbɔ. Emegbe nɔviŋutsu ma
le Sellersburg hã, míenyi zã ɖeka ƒe fe le eŋu le afima, eye ale míedi
be míayi aɖakpɔe ɖa. Eye nɔviŋutsu ma si le Utica ɖaa hã, míayi ɖe
egbɔ zã siawo dometɔ ɖeka ne míate ŋui.
9 Mele dzodzo ge le kwasiɖa sia me ayi Green Bay, Wisconsi,
abe alesi mienyae ene, ayi ɖe Nyanyuie Bliboa ƒe Asi Tsalawo ƒe
takpekpegã la.
10 Kwasiɖagbe si gbɔna la, manɔ suku kɔkɔa me, le dziagbe afima,
afisi menɔ zi mamlɛa le afima. Meŋlɔ be sukukɔkɔ ma ƒe takpexɔgã
la ƒe ŋkɔ. [Nɔviŋutsua ɖe gblɔ be, “Mather.”—Tala.] Nuka wònye?

[“Mather.”] Mather. Stephen Mather. Ẽ ɖe. Esɔ gbe. Sukukɔkɔa ƒe
takpexɔgã me.
11 Eye emegbe, Dzoɖagbe la, manɔ takpekpegã ɖe me le afima si
mewɔ nyaʋiʋli kple osɔfowo ƒe hatsotso la le le Chicago, zi mamlɛtɔ
le afima. Míanɔ afima hena hedenyuie ƒe takpekpea ɖe wɔwɔ na
Nɔviŋutsu Joseph Boze, amesi yina ɖe Tanganyika. Tanganyika ye,
mexɔ se be nenema wòyɔe. Eye le Kenyan, kple Durban, kple afima
katã, awɔ dzadzraɖowo na nye takpekpewo le adame si gbɔna; eye le
Afrika, kple Dziehe Afrika katã. Ke ale míebia tso mia gbɔ be miaɖo
ŋku mía dzi le gbedodoɖa me le takpekpe siawo me. Emegbe míatrɔ
gbɔ.
12 Eye nyemenya ne magakpɔ ɣeyiɣia ɖe be matsɔ esia, alo o, ɣeyiɣi
bubua ɖe le agbadɔa me, hafi míadzo emegbe ayi Dzia ɖaa le Anyiehe
Carolina. Eye emegbe, tso afima, ayi Dziehe Carolina. Eye emegbe to
afima katã aɖo Cow Palace le Los Angeles, le South Gate. Ke afimae
mekpɔ mɔ be mayi aɖakpɔ Am. Weatherby, amesi wɔ tu si me tukpe
la wó le.
13 Mena teƒe sɔgbɔ ɖe ŋgɔ o ke boŋ ɖe megbe, esi na be le esi tukpe
la nayi ŋgɔ la eda to megbe. Tu xoxoa ɖe wònye meɖo ɖee. Eye wòŋɔ̃
do ɖe eŋu, ale, wòwɔe wòzu tu dakprr aɖe si to vovo. Mede tukpe
la eme, kɔe ɖe abɔta be mada, ke ale, enyo, tu la wó ɖe ŋunye ƒo
xlãm abɔkuglui blaatɔ,̃ nenema, hesre ɖe asinye me. Ɖudoƒe la yi tẽ
de abɔkuglui blaatɔ,̃ eye akpa la yi megbe ʋĩ yi sẽwo ƒe kpɔtɔtɔ godo,
de, abɔkuglui blaetɔ̃ alo blaene le megbenye, eye nuwówowo ke dzo
ɖe ya me helɔ atiwo kɔgbe kple nu bubu ɖesiaɖe. Eyata ete ɖe nye
ŋku ŋu kpuie ale gbegbe, abe asibidɛ ɖeka ene, afisi tukpea do le
nenema. Eye ne ɖe wòwó la…
14 Ke tu ma ate ŋu axɔ zizi pɔŋ blaadẽ vɔ asiekɛ, le eɖokui si, esi
mawó hafi o. Eyata miate ŋu asusui kpɔ neni sinu nɔ eme, be wòwɔ
nenema. Ke miɖo ŋku edzi, ne ɖe wòwó la, ate ŋu aɖe ta le nunye eye
nye abɔgbawo hã, miekpɔa. Gake Aƒetɔ la tsi tre ɖe afima, si meɖe
mɔ gɔ̃ be wòade abi ŋunye o, ɖeko nutsetsewo do ɖe ŋkume nam. Ke
nuwówo wluwluiwo ƒo xlã nye ŋku, wote fli ƒo xlã nye ŋku godoo,
ale nua meka nye ŋku ŋu, le afisi nuwówo la ƒo o. Nukakɛ gãa ɖe
si ge ɖe nye taku me la to nye ŋku xa, mege ɖe ŋkua me, ya o. Oo,
míatɔwo!
15 Eteƒe medidi o la, miɖo ŋku dzi be, megblɔe na mi be Eyama
do gom le xɔ me, hegblɔ be, “Mègavɔ̃ o, elabena Yesu Kristo ƒe
Amegbɔnɔnɔ la li kpli wò tegbee.” Mikpɔea? Mikpɔea? Eyata ema
ɖo kpe edzi, be Eli.

16 Ɖɔkita aɖe si lé ŋku ɖe nye ŋku ŋu le Louisville la, egblɔ be
yewoŋlɔ nu na Dk. Sam Adair le afisia, mía xɔlɔ̃ la, hegblɔ bena, “Nu
ɖeka si mate ŋu agblɔ, enye bena Aƒetɔ la nɔ afima kple Eƒe subɔla le
ŋdi ma be wòakpɔ eta, ne menye nenem o la ta kple abɔgba masusɔ
ɖe eŋu o.” Eyata, Enyo dɔme nam vavã, eye mekpɔ ŋudzedze le eŋu.
Esia gatem ɖe eŋu wu. Ema trɔna nu suea ɖe kokoko.
17 Eye emegbe, ŋkeke eve, alo etɔ̃ le esia megbe la, wònye be
meyina ɖe nye takpekpe, si meɖo daɖi le Canada la me, ŋutsu la,
esi menya naneke le esia ŋu o la, yɔm, hegli takpekpe la da ɖe ŋkeke
bubu dzi. Mikpɔea? Ɖe wòanye manɔ mɔ dzi yina afima, ne nusiawo
meva me nenema o. Mikpɔea? Eye ale la etrɔ yɔm, eye wòle be mawɔ
takpekpe la, Canada ƒe takpekpe la. Ke ema anye le Siamlɔm me,
Siamlɔm ƒe kwasiɖa mlɔetɔwo. Le ema megbe mayi edzi le Dawson
Creek, emegbe le Anchorage, Alaska, ne Aƒetɔ la lɔ.̃
18 Azɔ, na takpekpe siawo dometɔ ɖesiaɖe la nyemexɔ kpɔkplɔa
ɖeke be mayi o, ɖeke o. Gake ɖeko nyemate ŋu asusui be manɔ
afisia le dzome la katã, anɔ anyi ɖe afisia, esi amewo le kukum le
afisiafi o. Ele nam be maƒã Nukuwo, ɖe afisiafi, ɖesiaɖe wòanye hã.
Ne womemie o, ne dziƒoxeviwo fɔe mi hã, ɖesiaɖe si wòanye la, ele
nam be maƒã Nukuwo, elebena Etsɔ esiawo nam be maƒã. Eyata me—
mele Nuku la ƒã ge alekekee hã. Azɔ, ɣeyiɣi le mía si le afisia bena
ma…
19 Ame geɖewo, alesi woyɔnɛ la, “nyrɔã” ɖevi suewo ɖe Kristo ƒe
xɔse me. Enyo, esɔ gbe, ne miewɔe nenema. Ema ka miawo ŋutɔ. Ele
eme be, womenyrɔã wo vavã ya o. Ɖeko wowua tsi ɖe wo dzi. Gake,
na nye la, medina be malé ɖe nusi Biblia gblɔ be woawɔ la ɖeɖeko
ŋu. Eyaŋuti, nusi Nya la gblɔ la, eyae nye nusi medi be mawɔ, nusi
Wògblɔ ɖeɖeko. Ke, azɔ, nye—nyemekpɔ teƒea ɖeke le Biblia me o…
20 Le Nuababla Xoxoa me la, wokɔa wo viwo vanae be woatso aʋa
na wo le ŋutilã me, ɖevi ŋutsuviwo, eye vinɔ la nana ɖokuiŋukɔkɔ ƒe
numème, ahɔñɛ eve alo alẽvi ɖeka.
21 Gake, le Nubabla Yeyea me, teƒe ɖeka hɔ̃ si mate ŋu akpɔ abe
ŋkuɖoɖo subɔsubɔ gã sia dzi ene la…Enye ameŋukɔkɔ. Wokplɔ ɖevi
suewo va Yesu gbɔ, eye Eya kɔ wo ɖe Eƒe abɔwo me heyra wo.
Nenemae dzilawo wɔna le Eŋɔli me. Ke Eƒe agbe nye kpɔɖeŋu na
mí le nusi dze be míawɔ la me. Mikpɔea? Nenem nuwo la Ewɔ wo be
woanye kpɔɖeŋu na mí.
22 Azɔ, ɖeko míexɔna ɖevi sue siawo, eye amewo tsɔa wo vɛ na mí,
eye míekɔa wo ɖe dzi ɖoɖe Mawu gbɔ, hebiaa Mawu ƒe yayrawo ɖe
wo dzi, eye míedoa ŋutikɔkɔ ƒe gbe ɖa, tso vifofo la kple vidada gbɔ,
na Mawu, esime woawo tsɔ wo viwo vɛ. Eye…alo míekɔa wo ŋu le

Yesu Kristo Ŋkɔ me, vaseɖe esime woatsi sɔgbɔ be woaxɔ nyɔnyrɔ̃
le Yesu Kristo ƒe Ŋkɔ me. Ke azɔ la, Egblɔ be, “Nusianu si míawɔ le
nya me alo le wɔna me la, miwɔ ye katã le Yesu Kristo ƒe Ŋkɔ me.”
Ekema—ekema eyae nye nusi míedi be míawɔ.
23 Ke azɔ, esime mía nɔvinyɔnu la anɔ ha sue sia ƒom blewu la,
nɔvinyɔnu, si míeke le afisia be, Kplɔ Wo Vɛ. Eye vidada kple vifofo
siwo si vidzĩwo le siwo ŋuti womekɔ na Aƒetɔ kpɔ o la, woate ŋu akɔ
wo vɛ fifia, esime ƒuƒoƒea, le ha dzim blewu na wo azɔ, hadzidzi la.
Ẽ ɖe.

Kplɔ wo vɛ, kplɔ wo vɛ,
Kplɔ ɖevi suewo vɛ na Yesu.

24 Melɔña ɖevi sue siawo. Nane le wo ŋu si vivina ŋutɔ.
25 Mesusu be esia ya nye Italiatɔ akuaku. Menye nenema? Esɔ gbe.
Italia ƒe ƒome la, ele be woakɔ wo dometɔa ɖewo ŋu. Nɔvinyɔnu
Italiatɔ sue si tso, oo, si tso Chicago la, le afisia. Egblɔ be, “Italia
ƒome lae nye si, ŋdi sia, gake nyemele mawunya gblɔ ge o.”
26 Eƒe ŋkɔ ɖe? Jonathan David, ŋkɔ vivi kae nye si! Azɔ, Jonathan.
Egblɔ be Italia ŋkɔa ɖe nɔ ye tɔ si tsã, eye enɔ…Yedi be woayɔ ŋkɔ
sia na ye vi la Biblia me ŋkɔa ɖe.
27 Minyaa, Italiatɔ gãa ɖe nɔ Biblia me, eŋkɔe nye Kornelio,
gbaɖegbe, minyae. Aʋakɔa ɖe nɔ esi, enye ame nyuia ɖe, ewɔa
dɔmenyo na amewo, gake, enye Trɔs̃ubɔla. Minya ŋutinya la. Ke
gbeɖeka la Mawudɔla aɖe va eƒe me, hegblɔ nɛ be nedɔ amea ɖe
si nya Mawu ƒe ɖoɖo la. Eye wò…Minya ŋutinya la. Esime, eya na
be ame mawo tsɔ bubu na Mawu ale gbegbe! “Esime Petro gale Nya
siawo gbɔgblɔ dzi la, Gbɔgbɔ Kɔkɔe ɖi ɖe wo dzi.” Ele teƒe. Mele gbe
dom ɖa be vidzĩ sia nanye ame ma ƒomevi ke, ŋkɔ ɖeka ma ke.
28 Jonathan, enyakpɔ loo! Mate ŋu axɔea? Va afii, Jonathan.
Míatɔwo, anyatã vivi sue kae nye si na ƒome sia!

Mina míabɔbɔ míaƒe tawo.
29 Mía Fofo Dziƒoʋĩtɔ, ƒe geɖewo va yi, tso ŋutinya ma si dzi metɔ
asii fifi laa, kuɖe ameŋkuta ma si woyɔ be Kornelio dzi, amesi nye
ame nyuia ɖe, amedzɔdzɔe, hewɔa dɔmenyo eye wòlɔã Mawu. Eye
Mawudɔlaa ɖe va ŋutsu sia ƒeme. O Mawu, míele, Jonathan David
sue la tsɔm na Wò, ŋdi sia. Mele gbe dom ɖa, Dziƒo Fofo, abe alesi
mexɔe tso dadaa kple fofoa ƒe abɔwo me la, amesiwo le etsɔm vɛ na
Wò la…Mele ŋutikɔkɔgbe dom ɖa ɖe ɖevi sia ƒe agbe ta hena Wò
subɔsubɔ, be wòanye yayra na ƒome la, kple afɔɖodzikpe gãa ɖe na
Hame la. Na wòava me, Fofo. Metsɔ Jonathan David sue la na Wò,
le Yesu Kristo ƒe Ŋkɔ me. Amen.

30 Mawu nana Eƒe amenuveve mi eye wòakpe ɖe mia ŋu be mianyee
le Mawu vɔvɔ̃ me.

Woayra wò, Jonathan David.
31 Azɔ, esia, míatɔwo, enye vifɛ ̃ vavã, alo nyɔnu wònyea? Ŋutsua?
Míatɔwo mawunyagblɔla bubu si gbɔna, mekpɔ mɔ nenema. Eƒe ŋkɔ
ɖe? Mixa. Mixa. Mele nu ƒo ge le eŋu ŋdi sia. Mixa Edward. Edward,
ŋkɔ nyuia ɖee nye ma. Azɔ, srɔñye ate ŋu awɔe nyuie wum ne eɖo
vikɔkɔ dzi, elabena mevɔña ɣesiaɣi be mavaŋẽ wo esime wonye
vidzĩwo. Mikpɔea? Nu sue nyakpɔ kae nye si, kple ŋku sue mawo
si wòtsɔ le nu kpɔm le afisiafi. Ele tukui ale gbegbe. Ƒe nenie le esi?
Ɣleti ɖeka.

Mina míabɔbɔ míaƒe tawo.
32 Dziƒo Fofo, atsu kple asi sɔhɛ siawo gazɔ va afisia be woatsɔe va
na Wò woƒe agbe ƒe ɖekawɔwɔ ƒe emetsonu si Nèna wo, be woahee
le Mawu vɔvɔ̃ me la. Yra Mixa sue sia. Mawu, mele gbe dom ɖa be
Nàwɔe wòanye amea ɖe abe Mixa le Biblia me ene. Na wòava me,
Fofo. Nae Mawu ƒe yayrawo. Yra fofoa kple dadaa, eye na be wòanye
gbɔgbɔɖameme aɖe le anyigba dzi afii, kple afɔɖodzikpe gãa ɖe na
Kristo ƒe dɔ la. Ke azɔ, ɖo to mí, Fofo, metsɔe ɖo Ŋkuwò me, mexɔe
tso fofoa kple dadaa ƒe abɔwo me, hetsɔe de Mawu ƒe abɔwo me,
Mixa Edward sue la, le Yesu Kristo ƒe Ŋkɔ me. Amen.
33 Mawu nayrae, nayra wò, fofoa kple dadaa, be woanyii le Mawu
vɔvɔ̃ me.

Mexɔ se be eyae ma. [Nyaƒoka la ɖi ƒuƒlu—Tala.]
34 Oo, ɖeko melɔña ɖevi suewo, wo dometɔ ɖesiaɖe. Bena, wo
dometɔ ɖesiaɖe, nye esi nyakpɔ wu le xexeame. Mehiã be woa…
Esime mekɔ Joseph sue la va aƒeme la, ema nye le nyateƒe me, ɖevi
nyanyrã si mekpɔ kpɔ, gake nye kple dadaa míesusu be enyakpɔ ŋutɔ.
Gake nenemae wònɔna, minyae. Emae nye…Nenema ko míesusuna.
35 Mele ɖokuinye biam se, ŋdi sia be, míatɔ aɖewo le afisia. Tsã le—
le afii la…Azɔ, blukɔ do ɖe ŋku sia dzi, ale be ele nu kpɔm flufluflu
sɔgbɔ. Gake Nɔvinyɔnu Nash…Ewɔ biabia aɖe kuɖe Nɔviŋutsu Nash
ŋu; nyemenya ne ehaya o. Ɖe…Ɖe wole afisia? Oo, enyo, ẽ, ele afisia.
Woakafu Aƒetɔ, Nɔviŋutsu Nash. Ema la, enyo ŋutɔ.
36 Azɔ, Nɔvinyɔnu Edwards, ɖe wòle afisia? Ɖe…Alo, Nɔvinyɔnu
Shepherd, eya si si nyɔnuvi sue, si le dɔ lém la le, ɖe wòfɔ nyuie
azɔa? Enyo. Mexɔ dunyuie la, eye esia le minuti atɔ̃ aɖewo me ko
hafi maxɔ amesiwo, tso dua godo, le amekpɔkpɔtɔxɛ me. Meʋu du
ɖo xɔ me hedo gbe ɖa, ke wogblɔ be ɖevi la lé tutudɔ, eƒe abɔwo
kple atawo lia. Eye meʋu du ge ɖe eme do gbe ɖa, eye megblɔ be,
“Mava le sɔleme la megbe.” Gblɔ na Loyce be netrɔ yɔ wo ne wòagblɔ

na aƒenɔ la be mava afima le sɔleme la megbe; ne edi be mava la,
neyɔm. Eye esime meyi ɖado gbe ɖa la, Gbɔgbɔ la gblɔ be—gblɔ be,
“Menye Polio ye o. Eƒe lãme lasẽ.” Meva afisia, enyo, mí katã míedo
gbe ɖa le hamea me afisia. Ema ɖɔ nua ɖo.
37 [Nɔvinyɔnu aɖe gblɔ be, “Nɔviŋutsu Branham?”—Tala.] Agoe,
aƒenɔ. [“Míeyi ɖe ɖɔkita gbɔ le Dzoɖagbe, esime èdo gbe ɖa ɖe eta zi
gbãtɔ la megbe, eye dzɔfito ƒe tete la katã bu le akɔta nɛ, ebu ɖa keŋ
edzo le eƒe veme.”] Woakafu Aƒetɔ! Gbedodoɖa trɔa nuwo.

Migblɔe nam, mele afisia, ŋdi sia o ɖe, ɖe, lɔx̃ɔayɔvia va? Ẽ ɖe.
38 Kwasiɖagbe si va yi, zi mamlɛtɔ si megblɔ mawunya le afisia,
Kwasiɖagbe anɔ kwasiɖa ɖeka esi, ɖekakpuia ɖe nɔ anyi ɖe afisia;
Menɔ ekpɔm atraɖie. Mesusu be, “Ewɔ sigbe manya amesi wònye.”
Eye meva nya be, nye sukuhati gbaɖegbetɔe ƒe vi ye, Jim Poole. Tsyo,
míetsi ɖedu, tso esi míenye ŋutsuvi sue, keke tsi. Nye kpli ye esi
medze tu ƒe afɔku, ɣemaɣi, ke emegbe la eya hã dze afɔku, eye enye
xɔñye ɖeka. Meka ɖe dzi be mate ŋu akplɔ ŋutsuvi ma yina Kristo.
Medze agbagba sesĩe ŋutɔ hafi kplɔ fofoa vɛ. Megaxɔ se kokoko be,
mawɔe, makplɔe vɛ. Mekpɔ mɔ be makplɔ ŋutsuvi ma vɛ. Nane nɔ
eŋu…Melé ŋku ɖe eŋu. Ewɔ sigbe nu nyuia ɖe, nusi mate ŋu ayɔ
azɔ be (migawɔ dzesidede ma na ame bubua ɖe o), gake, gbɔgbɔ
ƒe amehehe nyuia ɖe le esi, seselelãme nyuia ɖe. Mexɔe se be manye
nusesẽ akpa be woakplɔ ŋutsuvi ma vɛ na Kristo o. Eyata mina míado
gbe ɖa ɖe eta. Ele teƒe.
39 Eye, nɔviŋutsu, mikpɔea, ame bubua ɖe nɔ dɔ lém, alo nane, si
ŋu menɔ tame bum le.
40 Alekee hã, míedoa gbe ɖa ɖe amewo katã ta. Eye ɣeaɖewoɣi…
Ne mieɖo gbedodoɖa biabiaa ɖe ɖoɖa la, miɖo ŋku dzi bena, kasia
menya xɔe ko la…Srɔñye le xɔa me afiaɖe, mesusu nenema, eyata
enyae. Kasia menya xɔ gbedodoɖa biabiaa ɖe ko la, meyina ɖe nye
nusrɔx̃ɔ me enumake, ɖadoa gbe ɖa, eye menɔna afima vaseɖe esime
mase nane. Nyemena ta le nɔnɔmea ŋu o.
41 Nyitsɔa ɖe, esime Sam, Dk. Sam, nɔ numawo ɖem le nye ŋku dzi
la, enɔ etem kpɔ be yeawɔe, ke enɔ veve sem ale gbegbe, ele be wòatsɔ
tsiletse atsyɔ̃ nye ŋku me. Egblɔ be, “Nyemate ŋu akpɔ evelianye ƒe
ʋu o.” Egblɔ be…Ke menɔ ʋu me blibaa, minyae. Egblɔ be—egblɔ be,
“Ɖeko nyemate ŋu ayi dzi awɔ dɔ le eŋu o.” Mikpɔea? Ke ale wòɖe
numawo ɖa. Ke esi ŋu ke la eyae nye amesi yi dɔyɔƒe. Eyata medo
gbe ɖa ɖe eta, eye wòhaya nyuie.
42 Eye le ŋkeke eve megbe la, srɔã, amewo menya nusi nɔ ewɔm gɔ̃
hã o, wosusu be tutudɔ lém wònɔ. Mikpɔea? Egblɔ be, ke egblɔ be…
Eye míedo gbe ɖa ɖe eta, ke azɔ ele aƒeme fɔ nyuie. Eyata míeyi ɖe

xɔa me, Doc…Míeyi ɖe dɔwɔƒea, eye wò…Míedo ʋɔa, egblɔ be, “Azɔ,
Nɔviŋutsu Bill, medi be mabia nane wò.” Egblɔ be, “Ɖe nàlɔ̃ ado gbe
ɖa nye kple Betty ta?”

Megblɔ be, “Midzo. Míado gbe ɖa.”
43 Ekema, eyae nye amesi Aƒetɔ la tsɔ teƒe si wòatu eƒe dɔyɔƒe la ɖo,
fia le ŋutega me. Mi, mieɖo ŋku ŋutinya la dzi. Ne mieke ɖi gbeɖe
la, miyi ɖe egbɔ miabiae se ɣeaɖeɣi. Ẽ ɖe, ɖeko wògblɔ be, “Mina
amesiame ko nava.” Egblɔ be, “Megblɔ nya ma na ame akpe ewo.”
44 [Nɔviŋutsua ɖe gblɔ be, “Nɔviŋutsu Branham?”—Tala.] Ẽ,
nɔviŋutsu. [“Hena amesiwo le afisia ŋdi sia eye be míado xɔse geɖe
ɖe ame mamlɛawo ƒe dziwo me la: Ista Kwasiɖagbe ŋdi la, èyɔ luʋɔ
xɔasi aɖe, ame etɔl̃ia, esie nye ŋutsua ɖe. Ègblɔ be etso Seymour. Eye
ègblɔ, to Gbɔgbɔ Kɔkɔe ƒe amisisi dzi be, ‘Woyɔ wò be, “Bill.”’ Menya
ŋutsu la. Menyae nyuie. Eye esi míedzo le afisia vɔ la, eƒe ŋkɔe nye
Isak. Woyɔnɛ hã be ‘Bill.’”] Ɛ,̃ amegã. Mikpɔea?
45 Le nyateƒe me la eƒe ŋkɔe nye Isak. [Nɔviŋutsu la gblɔ be, “Ele
teƒe.”—Tala.] Gake woyɔnɛ be Bill. [“Ele teƒe.”]
46 Gbɔgbɔ Kɔkɔe mewɔa vodada o. Medaa ƒu o. Azɔ, esia, amea ɖe
nɔ nu ƒom, gblɔ be…Me—mexɔ ƒe blaatɔ̃ vɔ etɔ,̃ eye anɔ ƒe bla-…
ƒe blaetɔ̃ vɔ ɖekɛ esi, mele nyagblɔti la dzi, eye Mekpɔe le nu akpe
nanewo me.
47 Etsɔ si va yi la, menɔ afima, le Kentucky, ƒe Dziehe gome ɖaa,
te ɖe Tennessee ƒe liƒo ŋu, eye menɔ anyi ɖe tɔdziʋu aɖe me kple
Nɔviŋutsu Daulton, amesi Aƒetɔ la na vi siawo katãe. Miɖo ŋku
gbeɖeka ŋdi dzi, esime wòdze egɔme. Eye wògblɔ be, “Nɔviŋutsu
Branham,” ebe, “Mesusu be anye nusesẽ na wò be nàdae kpɔ.”
48 Megblɔ be, “Oo, Nɔviŋutsu Daulton, nɔnɔme akpe teƒe akpe
nanewo nenema.”

Egblɔ be, “Nukata màŋlɔ agbalẽa ɖe” (Mebena…) “kuɖe eŋu oa?”
49 Megblɔ be, “Oo, míatɔwo, Nɔviŋutsu Daulton, esia—esia adidi
de tɔdziʋu sia nu le afisia, ansiklopedia aɖe, ɖeko wòanye agbalẽtata
geɖewo nusiwo Aƒetɔ la wɔ mekpɔ. Eye meva me zi ɖeka pɛ hã be
Eda ƒu o, mikpɔea, zi ɖeka pɛ hã o; ke boŋ, ɣesiaɣi la ede blibo.”
50 Mele Nɔviŋutsu Shepherd ƒe vinyɔnuvi la, kpɔm, mexɔe se azɔ, ne
nyemeda vo o la, si do awu ŋtiɖiɖi tɔgbe aɖe. Mesusu be nenemae.
Metɔ te ɖe egbɔ, nyitsɔ ŋdi. Enɔ azɔli zɔm le mɔa dzi, eye mesusu
be ɖewohĩ manye nyɔnuvi la tututue ma makɔ o, eyata meto eŋu.
Ekema nyee nye amesi tɔ te, nɔvinyɔnu. Me—mesusu be Nɔviŋutsu
Shepherd ƒe vinyɔnu lae, bene makɔe, elabena mesusu be ɖewohĩ
eƒe ʋu gblẽ alo nane. Míeyina, Becky kɔkɔ ge. Eye me—mesusu be

ɖewohĩ menye nyɔnuvi la tututue ma o. Gake azɔ esi mekpɔe wònɔ
anyi ɖe afima kpakpli wo la, ekema me—mexɔe se be nyɔnuvi la
tututue. Eyata nyee nye amesi tɔ te ʋu ɖe afima hegaho emegbe.
51 Ale, amesiame lɔ̃ Aƒetɔ Yesu? Oo, enyo! Ema nyo gavivi hã.
Amen.
52 [Nɔviŋutsu Neville gblɔ be, “Nɔviŋutsu Willard ge ɖe
eme.”—Tala.] Enyo, Nɔviŋutsu Willard, dzi sɔŋ dzɔ mí be èle
mía gbɔ. Eye wò mo hã, nyakpɔ, nyuitɔ kekeake si mate ŋu akpɔ.
Mía kple evea ƒe ŋkume le abe hamburger ene. Nye ŋkume le sigbe
ɖe wotsɔ asiʋlo ɖeka ƒui ene. Eye mekpɔ Nɔviŋutsu Willard zã ma
me, esime wònɔ alɔ̃ dɔm, eye le nyateƒe me la, ekpɔkpɔ dziŋɔ̃ ŋutɔ.
Gake ŋdi sia ènya kpɔkpɔ ŋutɔ. Eye míeda akpe heka fu Mawu ɖe
eta, nɔviŋutsu. Amen. Ẽ. Minyaa, abosam mate ŋu awu mí o vaseɖe
esi Mawu nagblɔ be, “Va afii.” Ɣemaɣi la míadi be míadzo, alo oa,
Nɔviŋutsu Willard? Ele teƒe. Vaseɖe esi ɣemaɣi naɖo la ɖeko wòle
agbagba dzem dzodzro. Evɔ. Aƒetɔ Yesu nye míaƒe kpeɖeŋutɔ kple
míaƒe sitsoƒe.
53 Azɔ mele nu ƒom le afii, esime gaƒoƒo adẽ ƒe mawunyagbɔgblɔ
le ŋunye ŋdi sia. Mikpɔea? Ɖeko…Azɔ, míede dzesi kura o, míeɖo
agbalẽviwo, kple nuwo ɖa o, elabena meɖe gbeƒã xoxo be nyemele
afisia nɔ ge o. Gake, ɖeko meva be makpe ɖe Nɔviŋutsu Neville ŋu,
eye magakpɔ mi katã ake, ahawɔ nɔvikadede ƒe ɣeyiɣi via ɖe kpli mi.
54 Ke nyitsɔ Kwasiɖagbe zãme la, Nɔviŋutsu Roy Roberson,
nyemenya ne ele xɔa me afisia, alo meli o. Nyemete ŋu le nu kpɔm
nyuie be manya ne ele afisia o. Eyɔm, henɔ nu ƒom nam tso Gbedeasi
la ŋu.
55 Eye amea ɖe yɔ, hegblɔ bena, “Menɔ nya biam ɖokuinye esime
ègblɔ be ‘Mawu tsɔ nuwo katã na mí la.’” Mikpɔea? Ewɔe. Ena mí
agbe. Mite kpɔ be miaƒlee. Ena lɔlɔ̃ mí. Mite kpɔ be miaƒlee. Ena
dzidzɔ mí. Mite kpɔ be miaƒlee. Ena ŋutifafa mí. Mite kpɔ be miaƒlee.
Mɔnua ɖeke meli be wòaƒlee o. Màte ŋu aƒlee o.

Ale megblɔ be, “Ena ku mí.”
Amea ɖe, gblɔ be, “Mawunyagblɔla, mebia ɖokuinye se be afika

nàva ɖo kple numa.” Ebe, “Mesusu be, ‘Uh-oo, afisia Nɔviŋutsu
Branham bla eɖokui le ɣemaɣi.’” Menye esime Biblia gblɔ nenema
o. Mikpɔea? Biblia gblɔ be Ena ku mí.
56 Azɔ, nuka míate ŋu awɔ kple ku? Minyaa, Paulo esi wòva ɖo ku
gbɔ la, egblɔ be, “Oo ku, afika wò ti la le?” Ku mekpɔa ŋusẽ ɖe mía
dzi o. Míekpɔ ŋusẽ ɖe edzi. Ele teƒe. Wotsɔ nuwo katã na mí.
57 Eye emegbe mena sɔlidodo kuɖe alesi Israel, nɔ azɔli dzi yina
ɖe ŋugbedodo nyigba dzi, womekpɔ anyigba ma kpɔ o. Womenya

naneke kuɖe eŋu o. Ɖeko woxɔ ŋugbedodo tso Mawu gbɔ bena,
anyigba aɖe li, eye edzi yɔ fũ kple notsi kple anyitsi, kple nu
nyuiwo, eye—eye enye teƒe dzeania ɖe. Eye wònɔ…Womekpɔe kpɔ
tsã o. Amea ɖeke mede afima kpɔ, henya naneke tso eŋu o. Gake
ŋugbedodo la nɔ wo si. Eye to xɔse me la wozɔ mɔ le gbeadzi.
58 Eye esi wova ɖo liƒoa nu tututu la, aʋawɔla aɖe nɔ wo si le
afima si ƒe ŋkɔe nye Yosua, esi gɔme enye, “Yehowa Ɖela.” Ale wòtso
Yordan yi ɖe ŋugbedodo nyigba la dzi, hehe kpeɖodzi la vɛ bena
anyigba la le afima. Melɔ̃ esia. Ke enye anyigba nyuia ɖe. Ŋutsu eve
dro weinkpo ɖeka. Enye anyigba nyuia ɖe, eyata ehe kpeɖodzi la vɛ
bena anyigba si dzi yim wole be woaxɔ la le afima.
59 Azɔ, na Hamea la, míele mɔ zɔm yina makumaku ƒe Anyigba
dzi, Anyigba aɖe afisi ku mele o, Anyigba aɖe afisi wofɔ amekukuwo
le. Eye Ɖela gãa ɖe le mía si le míaƒe asaɖa me. Yesu si gɔmee nye
“Yehowa Ɖela,” Lɔlɔt̃ɔ la. Ke Etso ku ƒe Yordan, yi ɖe Anyigba kemea
dzi, hegatrɔ gbɔ, eye wòhe kpeɖodzi la vɛ bena agbe aɖe li le ku
megbe. Amen. Ekema afika ku la le?
60 Eye ale Ena mí nuwo katã. “Azɔ míaƒe domenyinyi la ƒe awɔbanu
su mía si. Ale gbegbe…” Azɔ miɖo to nyuie. Ke menye tanya ma ŋue
mele gbeƒã ɖem le o, gake ele wɔyem nyuie fifi laa azɔ. Mikpɔea?
Ema la, eƒe awɔbanu le mía si. Elabena, gbeɖeka míezɔ le nuvɔ̃ me;
eye emegbe wonyrɔ̃ mí le Eƒe Ŋkɔ me, eye wofɔ mí ɖe tsitre Kpakplii
le tsitretsitsi me, wokplɔ mí do goe tso nuvɔ̃ me, míegadi gbeɖe be
míagagbugbɔ yi ake o. Mikpɔea? Wofɔ mí ɖe tsitre tso nuvɔ̃ me,
kpakple kpeɖodzinu si le mía si. Míele tsitretsitsi ƒe ŋutete me tso
ku ɖesiaɖe me. Mikpɔea? Ne míate ŋu afɔ ɖe tsitre tso nuvɔ̃ me, to
xɔse ɖe Eyama dzi me; eye nuvɔ̃ li, amekae adi be yeagatrɔ yi nuvɔ̃ ƒe
gbeɖuɖɔgo ma gbɔ ake? Mikpɔea? Míeto ku me yi Agbe me. Mikpɔea?
Ke emae nye awɔbanu la. Amen. Emae nye awɔbanu le tsitretsitsi
blibo la ŋu. Ku ɖesiaɖe, kodzogbemetɔ kple gbɔgbɔmetɔ siaa, míeɖu
gbɔgbɔme ku dzi, elabena míeto ku me yi Agbe me.
61 Eye abe alesi Eliya yi ɖe Yordan nu gbeɖeka, heƒo tsia dzi,
kpakple Elisa, eye wòhe ɖe megbe, eye eya tsoe la. Etrɔ gbɔ kple
akpa eve.
62 Eye esime míeƒo Yordan, kple Kristo la, míexɔ akpa ɖeka, gake
esime míetrɔ gbɔ la, míegbɔ kple akpa eve. Agbe Mavɔ le mía si,
tsitretsitsi tso nuvɔ̃ me, azɔ, le dzɔdzɔenyenye me kpakple Gbɔgbɔ
Kɔkɔe. Eye ekema le tɔtrɔva, kple Kristo me la, míatrɔ va kpakple
eveawo tsitretsitsi ŋutilãmetɔ, eye tsitretsitsi gbɔgbɔmetɔa le mía si
xoxo. Akpa eve su mía si. Enye Kristo kple eƒe Hamea ƒe kpɔɖeŋu
ɣesiaɣi: Elisa kple Eliya.

63 Oo, nyemedi be madze ema gɔme o. Míatɔwo, míatɔwo, míele
gaƒoƒo-adẽ ƒe Gbedeasi sia si le afisia gɔme dze ge gbeɖe o. [Nɔviŋutsu
Neville gblɔ be, “Lã, gale ƒua ŋu.”—Tala.] Ɛ.̃ Míatɔwo! “Lã le ƒua ŋu,”
Nɔviŋutsu Neville. Míekpɔtɔ le ekukom. Oo, ɖe dzi mele mia dzɔma?
Mikpɔea? Mele be mía…
64 Fuɖeɖea ɖeke megali o. Ku meganye naneke o. Míaƒe asi su edzi.
Ezu mía tɔ. Magate ŋu aɖu dzinye o. Nyee le edzi ɖum. Alekee? To
Eyama Amesi wɔm mezu dziɖula me, elabena meɖu ku dzi xoxo.
Aleke mewɔe? To Eyama dzi xɔse me. Mikpɔea? Ku le nuvɔ̃ me,
dzimaxɔse. Menye dzimaxɔsetɔ menye o. Xɔsetɔ menye. Mefɔ tso
numa me, mefɔ tsi tre. Enye nye tsitretsitsi blibo la, ŋutilãmetɔ kple
gbɔgbɔmetɔ ƒe awɔbanu, ɖesiaɖe. Ɛ,̃ amegã. Mise emea? Ale ku le
míaƒe kpɔkplɔ te, to Yesu Kristo me Amesi ɖu ku, tsiẽƒe, yɔdo, dɔléle,
blanuiléle, kple nu bubu ɖesiaɖe dzi, ekpɔ dziɖuɖu ɖe nuwo katã dzi.
65 Ke azɔ míefɔ tsi tre le Eyama me, nɔ anyi ɖe Dziƒo nutowo me, le
gbɔgbɔme nyagbɔgblɔ nu, le Kristo Yesu me, eye nuwo katã le míaƒe
afɔwo te. Gɔ̃ hã ŋutilãme tsitretsitsi la le míaƒe afɔ te, elabena míele
Kristo me. Ɖe—ɖe miese emea? Ne miese eme, mikɔ asi yi dzi. Amen.
Ema nyo ŋutɔ. Zi alesi miese eme la, enyo. Mikpɔea? Migana be…
Azɔ miyi dzi mialé esia daɖi ɖe miaƒe susu me. Mikpɔea? “Míeto ku
me yi Agbe me,” kodzogbetɔa, gbɔgbɔmetɔa, nɔnɔme ɖesiaɖe.
66 Eye nu ɖesiaɖe, kple nusianu, nye mía tɔ azɔ. Nukaŋutie, egodo
xexeame le afii le gbɔgblɔm be míenye aɖaʋatɔwo, gake anyigba
blibo la nye mía tɔ. Aleke miele eƒe dome nyi ge?
67 Ɣekaɣie, abe alesi megblɔe la, Abraham, mikpɔea, enɔ
ŋugbedodo nyigba dzi; Mawu tsɔe nɛ. Ame dzeaglãwo kple amesiwo
le se godo ɖe aboyo Lot, hekplɔ dzoe. Emae nye tɔgãyɔvia. Esɔ gbe.
Nusianu le anyigba ma dzi nye Abraham tɔ. Eyata, menye aʋawɔla
wònye o. Mewɔ aʋa kpɔ o. Aʋawɔlawo menɔ egbɔ o. Subɔlawo koe
nɔ esi. Gake esi wòkpɔ nane nenema be, abosam, va hefi nane si nye
ŋugbedodo nɛ la, ebla akpa na eƒe subɔlawo hekplɔ aʋakɔa ɖe kpe
ɖe eɖokui ŋu. Menya alesi wɔ ge wòala aɖu fiawo ƒe ha gbogbo ma
dzi o. Subɔla ʋeea ɖewo ko, gake Mawu gblɔ nɛ alesi wòawɔe. Emã
eɖokui me, eye wòsi fiawo, hetrɔ gbɔ kple dziɖuɖu. Nukaŋutie? Eda
eƒe xɔse ɖe Mawu ƒe ŋugbedodo dzi bena nu ɖesiaɖe si le anyigba ma
dzi la nye etɔ, eye Lot hã le eme, ele teƒe, eya hã le anyigba la dzi.
Oo, míatɔwo!
68 Eye afima wòdo go Melxizedek le, le aʋa la megbe. Ɖe miate
ŋu akpɔ Abraham esi wògbɔna le eƒe mɔ dzia? Menya tsã be yenye
aʋawɔla o, gake ɣemaɣi la enya be yenyee. Ẽ, amegã. Ke edo go
Amesi na ŋugbedodo lae, Melxizedek.

69 Azɔ mina míaxlẽ nu le Amos ƒe Agbalẽ me. Mele nu ƒo ge ŋdi sia;
menye gaƒoƒo adẽ, ya o. Mekpɔ mɔ be made o. Mikpɔea? Kuɖe—kuɖe
tanya aɖe ŋu, bena, Nyagblɔɖila Vavã Ƒe Mɔ. Eye fiẽ sia, ne Aƒetɔ lɔ̃
la, mele nu ƒo ge le, Asiɖeɖe Le Teteɖeanyi Ŋu, ke ale ne—ne Aƒetɔ la
lɔ.̃
70 Azɔ, amewo nyam be menye nyahela, gake nye—nye—
nyemehea nya o, negbe ɖe nu ɖesiaɖe si menyo o la ŋu. Gake ele
be, me, míahe nya ɖe nugbegblẽ ŋu.
71 Azɔ, ne miaʋu miaƒe nyalémɔw̃o azɔ, le xɔa me, nukaŋutie, esɔ
gbe. Medi be maxlẽ nu azɔ le Amos me, ta 3 lia. Alo le…Ẽ. Ta 3 lia
le Amos me, eƒe akpa ɖe ko, Amos 3:

Mise YEHOWA ƒe nya si wògblɔ ɖe mi, Israel viwo, mi ƒome
blibo si wòkplɔ, tso Egipte nyigba dzi la ŋu,
Miawo koe menya le anyigbadzi ƒomeawo katã dome: eyata

mahe to na mi le…miaƒe vodadawo katã ta.
Ne ame eve be yewoazɔ mɔ la, ɖe womeɖoa gbe ɖi hafi oa?
Ne nuléle mesu dzata si o la, ɖe wòxlɔña le ave mea? Ɖe

dzatavi ɖea gbe le emlɔƒe, ne mekpɔ lé nu haɖe oa?
Ɖe xevi dzona ɖe mɔ̃ dzi le anyigba ne mɔã ɖeke meli nɛ oa?

Eye ɖe mɔ̃ fena, ne naneke meɖo eme oa?
Ɖe wokua kpẽ le du me, eye vɔvɔ̃ gbea amewo ɖoɖoa? Ɖe

dzɔgbevɔẽ dzɔna le du me, eye menye YEHOWA ye wɔe oa?
Elabena Yehowa…mewɔa naneke, nemeɖe eƒe tameɖoɖowo

fia eƒe dɔla nyagblɔɖilawo hafi o.
Ne dzata ɖe gbe la, amekae agbe vɔvɔ?̃ Ne Aƒetɔ Mawu ƒo nu

la, amekae agbe nyagbɔgblɔ ɖi?
72 Ɖewo eƒe ŋkuwo to ɖe eme, esime wòtsi tre ŋdi ma ɖe togbe la
dzi le Samaria du la kasa tututu. Mate ŋu akpɔ alesi wòli asi eƒe ge
si fu la me. Ŋdɔ veve la le bibim. Eƒe kpɔkpɔ medzeani kakaka o.
Ale gbegbe wòto vo tso egbeŋkeke ƒe nyagblɔɖilawo gbɔ! Eƒe awu
do xoxo; eƒe ge le dzrekee. Eye wòtrɔ kpɔ Samaria du ma ɖaa, eƒe
ŋkuwo ŋlɔ̃ to ɖe eme esi wòle ekpɔm. Medze ɖeka be woakpɔ kakaka
o, gake ALE AƑETƆ GBLƆ ESI la nɔ esi na dukɔ ma.
73 Ɖewomahĩ, enye, nusi tovovo sɔgbɔ hena dutoƒo takpekpe
sia si gbɔna, si ta Aƒetɔ dɔe ɖe Samaria ɖo, tso nusi egbe ƒe
nyanyuigblɔla anye la gbɔ. Nusi awɔ nyɔnyɔ̃ ma ƒomevi la mele esi
o, nenemae míawo míabu egbe. Gake miɖo ŋku dzi be, menye egbe
ƒe nyanyuigblɔla wònye o. Enye nyagblɔɖila. Metsɔ ɖeke le eme na
egbeŋkeke ƒe dɔwɔnuwo o. ALE AƑETƆ GBLƆ ESI la nɔ esi.

74 Metsɔ ɖeke le eme na eƒe dzedzeme, kple alesi wòdo awue kple
atsyɔ̃ o, eɖavu eƒe ɖa nyuie, alo amea ɖe ɖale ekpɔm alo o la. Aƒetɔ
la ƒe Nya la le esi. Ema koe nye eƒe taɖodzinu blibo la: atsɔ Aƒetɔ ƒe
Nya la yii. Amekae nye amesia? Ẽ ɖe. Eyae nye Amos, nyagblɔɖila la,
asimesi sesẽa ɖe, gake enya afisi wòtsi tre ɖo. Enya nusi wɔm wònɔ.
Enye Nya la ƒe nyagblɔɖila vavã. Eye susu si ta wòva dua me ɖo la,
enye be esi Nya la va egbɔ tae.
75 Eye ne Aƒetɔ la ƒe Nya va subɔla vavãa ɖe gbɔ la, ele be wòayi,
meka nɔnɔmeawo o, nenema ke meka nuklitsuwo o. Ele be wòayi,
alekekee hã. Eɖadzra ɖo o, eɖase le eɖokui me nenema o, eɖadi be
yeayi o, eɖanye ekake o la; ele be wòayi, alekekee hã. Mawu ye le nu
ƒom, eye ele be wòatsɔ Gbedeasi sia ayii. Elabena, enye…Mayi gbeɖe
ɖe abunɛnya ta o. Mayi gbeɖe ɖe ga ta o. Mayi gbeɖe ɖe ŋkɔxɔxɔ ta
o. Eyina ɖeɖeko le Aƒetɔ la ƒe Ŋkɔ me, ɖe nu ɖeka ta. Dɔdeasi aɖe—
aɖe le esi, enye Aƒetɔ la ƒe amedɔdɔ. Ke enye Mawu ƒe Nya, elabena
ele Aƒetɔ la ƒe Nya tsɔm. Emae nye Aƒetɔ la ƒe nyagblɔɖila vavã.

Nye tanya enye: Mawu Ƒe Nyagblɔɖila Vavã Ƒe Mɔ.
76 Mawu ƒe amegã sia, si mevɔña o la gblɔ nya ɖi le Yeroboam
evelia ŋɔli. Meŋlɔ eƒe ŋutinya ƒe akpaa ɖe ɖe gbɔnye afii. Egblɔ nya
ɖi anɔ abe ƒe wuietɔ̃ sɔŋ si eƒe dutoƒotakpekpea wɔ. Eye Yeroboam
nye, Yeroboam evelia, enye amea ɖe si nye nunyala kple ŋutete
me si Israel megaxɔ o anɔ ɣeyiɣia ɖe sinu. Enye amea ɖe si he
dzidzedzekpɔkpɔ va Israel. Nuwo katã nɔ edzi dzem na Israel. Gake,
eya la, nane si menyo o la kuɖe eŋu. Enye trɔs̃ubɔla.
77 Eye kloe la esi mexlẽ esia, nyitsɔa ɖe la, mesusu be esɔ kple egbe
sia ɖeƒomevie tututu. Meka alesi gbegbe amea ɖe dze nunya, kple
nusi gbegbe wòate ŋu awɔ, kple dzidzedze gbegbe wòate ŋu akpɔ
o la, ne ete ɖa tso Mawu gbɔ la, enye agbaɖuɖu na dukɔ la, ne ele
adzɔge le Mawu kple Eƒe Nya la gbɔ. Mele ɖokuinye biam se be ɖe
mesɔ kpli mí, egbe oa, na amesiwo lɔña be yewoanɔ televizin dzi aɖe
alesi gbegbe wodze nunya la afia, alesi susu kɔkɔwo le wo si. Gake
mebia ɖokuinye se be ɖe wòle wo si sɔgbɔ be woaxɔ ALE AƑETƆ
GBLƆ ESI la. Enye ame dzenunya, ele teƒe.
78 Israel nɔ megbedede ƒe nɔnɔmea ɖe me. Eƒe mawunyagblɔlawo,
eƒe nunɔlawo, eye eƒe dziɖuɖua hã, wo katã wogblẽ Aƒetɔ la ƒe Nya
ɖi. Azɔ, womexɔe se nenema o. Woxɔe se bena yewoli kple Aƒetɔ
la ƒe Nya la. “Gake ame ƒe mɔ dzɔna le eŋkume, ke eƒe nuwuwu
nye ku ƒe mɔ.” Nukata wole vodada me? Nukata ame ate ŋu axɔ
se bena—bena—bena yewole vodada me? Nunɔlanyenye ƒe amewo
katã, mawunyagblɔla akpewo kple nunɔlawo, fiawo kple dziɖulawo,
amesiwo katã ʋua eme be yewonye Mawu subɔlawo la, ke, hã, wo
katã wole vodada me.

79 Ekema, womehiã fia aɖe hena dzidzedzekpɔkpɔ o. Nusi wohiã
la enye nyagblɔɖila aɖe, elabena Aƒetɔ la ƒe Nya, alo Aƒetɔ la ƒe
Nya ƒe gɔmeɖeɖe, vana na nyagblɔɖila vavã. Ɣeaɖewoɣi la miate
ŋu akpɔ alesi eƒe mɔwo le ekem. Enye mɔ sesẽ ŋutɔ, ne nunɔlawo
katã, kple mawunyagblɔlawo katã, kple—kple—kple afakalawo katã,
eye—eye dziɖuɖua ŋutɔ hã tsitre ɖe eŋu. Gake, hã, Aƒetɔ la ƒe Nya
vaa nyagblɔɖila gbɔ, eye eya ɖeka ko. Nya si dze la le esi. Togbɔ be
Biblia ɖeka ma si le wo si lae le eya hã si la, gake Nya la li kpakplii.
Mawu nɔ kpe ɖom edzi bena Nya la nɔ ye si.
80 Xotutu gãwo nɔ wo si kple ƒe kɔnyinyi ƒe ɖoɖowo nɔ wo si, kple
nu bubu, siwo nɔ wo si, wotu vɔsamlekpuiwo ɖe afisiafi, kple—kple
nu ƒomeviwo katã, gake kokoko la wote ɖa agbadroƒe milion tso
Mawu ƒe Nya gbɔ.
81 Nye ŋutɔ, mesusu be, nɔnɔmetata la asɔ kple egbe tɔ nyuie, esi
mexlẽ Amos ƒe Agbalẽ sia. Ele be miaxlẽe ne mieyi aƒe me. Dziɖuɖua
katã, nunɔlawo, wo katã wote ɖa tso Mawu ƒe Nya gbɔ.
82 Medi ko be maxlẽ Ŋɔŋlɔa ƒe akpa bubu, si le asinye afisia, be
mafia afisi wowɔ nusia le. Azɔ mina míaxlẽ ta 2 lia kple kpukpui 4
lia, le minuti ɖeka me.

Ale YEHOWA gblɔ esi; Le Yuda ƒe nuvɔɖ̃iwɔwɔ etɔ,̃ kple eneawo
ta, nyematsɔe akee o; elabena wogblẽ Yehowa ƒe se la ɖi…

83 Esiae nye Nya la, woɖi Gbɔe, gake wobu be Ele yewo si.
…eye womele nye ɖoɖowo me ɖe asi o, ke boŋ wona woƒe

alakpadada siwo yome wo fofowo dze la kplɔ wo trae,…
84 Azɔ, Nya la nɔ wo si, Biblia, gake alakpa siwo wotsɔ kpe ɖe Eŋu
la na be woyi ɖe vodada me.

…siwo…yome wo fofowo dze la:
85 Mikpɔ nusitae? Azɔ, wonɔ vodada me elabena wotsɔ woa ŋutɔ
ƒe gbegɔmeɖeɖewo alo gɔmeɖeɖewo na Nya la. Eye mesusu be esɔ
kple egbe, alesi ame geɖewo di be yewoatsɔ yewo ŋutɔ ƒe susu na
Nya la, eye míege ɖe tɔtɔtɔtɔ me. Mokaname tso Mawu gbɔ kae si
nyagblɔɖila vavã sia xɔ.
86 Azɔ, Amos nye Mawu ƒe nyagblɔɖila, nyagblɔɖila vavã aɖe. Ame
ɖesiaɖe si xlẽ nu tso Amos ŋu la nya Mawu ƒe amesia ƒe ŋkume sesẽ
kple mavɔm̃avɔ.̃ Wobui be enye nyagblɔɖila suewo dometɔ ɖeka,
elabena menɔ anyi eteƒe didi kakaka o, gake kakaɖedzitɔe la eda fia
ɖe ati la ƒe ke dzi. Enye ame ɖeka si mevɔña le nyagblɔɖilawo dome
o, eye wòva kple amisisi. Eva kple ALE AƑETƆ GBLƆ ESI. Enya nusi
ŋu wòle nu ƒom le, elabena Mawu ƒe amisisi nɔ eyama dzi be wòahe
Mawu ƒe Nya ƒe gɔmeɖeɖe nyuitɔ vɛ na wo.

87 Amos tso kɔƒe nutome, le gbedadaƒo, va dugã nyakpɔa ɖe me.
Meva afima kpɔ tsã o. Enye kɔƒetɔ, si tso gbedadaƒo ɖaa ke. Esime
wònɔ keke afima nɔ gbe dom ɖa la, Mawu do goe, hegblɔ dukɔ
ɖoatsyɔ̃ si me wole la ƒe vɔɖ̃inyenye nɛ. Eye fiadu lae nye Samaria,
esi nye fiaduawo dometɔ ɖeka, le Yeroboam ƒe fiaɖuɖu ŋɔli.
88 Eye esi wòtsi tre ɖe afima ŋdi ma, le to la tame, le eƒe, kɔƒewu,
xoxoe ma me la, ɖewohĩ ʋuʋudedi kple baba nɔ eƒe afɔwo ŋu, eye
wòmlɔ anyi kple awuʋlaya vuvu ma, zã ɖe zã yome. Eye nyemenya,
ne tsiléƒe nɔ wo si le ŋkeke mawo me o. Ate ŋu anye be ewɔ ŋkekea
ɖewo sinu ema tso esime wòlé tsi. Gake ema megblẽ naneke le ame ƒe
ememe ŋu o. Egbe, míetsɔa vevienyenye, na gotatɔ la akpa, eye ʋee
ko na ememetɔ. Míetsɔa ɖe le me kakaka na alesi míalé tsi gbesiagbe,
kple alesi míevu míaƒe ɖawo nyuie, heɖɔli míaƒe awuwo, kple nu
ɖesiaɖe, eye emegbe míeɖea asi le ememe ŋu ɖe mɔ ɖesiaɖe nu, ado
nuvɔ̃ ƒe awu xoxoe ɖeka ma, míaƒe luʋɔ anɔ ʋeʋem kple dzixɔsewo
kple nuɖoanyiwo, eye míedinɛ gbeɖe heléa tsi le Nya la me kple
ŋutikɔklɔtsi, tso xexemenuwo me o.
89 Esime wòtsi tre ɖe afima ŋdi ma, hele nu kpɔm le toa tame,
ɖoɖe du ɖoatsyɔ̃ ma, si yɔ fũ kple nutovɛwo si meku drɔẽ kpɔ be
nenem nuwo li o. Israel nɔ eƒe kɔkɔƒe. Enɔ nubabla me kple dukɔ
siwo katã ƒo xlãe. Eɖoatsyɔ̃ ŋutɔ, nyɔnuwo do awu ɖe eteƒe nyuie,
eye—eye ŋutsuwo hã. Agbeɖuɖu kplɔ wo ɖe nu, dusisi kametetewo,
kple dzefefe kametetewo, kple nusianu nɔ edzi yim. Mewɔ yaa be eƒe
ŋkuwo tó ɖe eme o; menye ɖe atsyɔɖ̃oɖo si le dua me ta, abe alesi
tsaɖilaa ɖewo awɔ, ne wova New York, alo Los Angeles, hekpɔ nyɔnu
siwo do awu afãkplafã, kple ŋutsuwo le agɔ ɖum le yiyim, le nuvɔ̃
me la o.
90 Xɔñye aɖewo, anɔ ŋkekea ɖewo va yi, wogbɔ tso tɔƒodede ƒe
mɔzɔzɔa ɖe me, Biblia sukukɔkɔ gãa ɖe ƒe gɔme, Biblia suku xɔŋkɔ
aɖe. Eye le afima la, mɔa ɖe va yi, to gbewo me, afisi ɖetugbui, siwo
do awu afãkplafã, kple ɖekakpuiwo, ɖewohĩ siwo nye sukuviwo le
sukukɔkɔ la me, nɔ aha nom nɔ edzi ko, edzinɔ̃ ŋutɔ.
91 Azɔ, agɔɖuɖu ma tɔgbe abe alesi wòle Amerikatɔ geɖe siwo yɔ
wo ɖokuiwo be Kristotɔwo dzrom la ene. Esi wotrɔ kpɔ Los Angeles,
alo mekpɔ wo le yameʋu me esime míeva ɖo Los Angeles; womede
afima kpɔ tsã o; alo de Hollywood, alo—alo de Florida kple akaɖi
keklẽ mawo siwo le detiwo me la kpɔ o. Oo, wotrɔ si pɔli ɖe woƒe
ŋɔt̃i ta yeyee, hedzra woƒe nusisiɖemo ɖo. Wole…wosusu be emae
nye nu ɖoatsyɔ̃ kakaka si wokpɔ kpɔ. Ke esi wokpɔ amesiwo dzra
ɖo nyuie do awu nyuie le mɔdodowo dzi la, wodi be yewoayi ɖe
afima aɖakpɔ alesi gbegbe woate ŋu ado awu wòamiã woe, alo alesi

woanyẽ wo ɖokuiwo le mɔdodowo dzi. Esi, wosusu be ema nye nane
si nyo ŋutɔ.
92 Gake nyagblɔɖila ƒe ŋku mawo si Mawu si ami na la, metó
ɖe eme le atsyɔɖ̃oɖo ma ta, abe ŋkutsalawo ene o, gake ɖe agbe
gbegblẽ ta, ɖe amesiwo woyɔ be Mawu yra la ŋu. Eƒe ŋkuwo mekpɔ
atsyɔɖ̃oɖo la o. Wometó ɖe eme le atsyɔɖ̃oɖo ta o. Ke boŋ ɖe—
ɖe makɔmakɔnyenye kple amesiwo woyɔ be Mawu ƒe ametiatiawo
ƒe gbegblẽ ta, evɔ wole nu wɔm nenema tɔgbe. Mabia se, nenema
wògblɔ, “Ne dzata ɖe gbe ɖe, amekae mavɔ̃ o? Ne mawu ƒo nu ɖe,
amekae agbe nyagbɔgblɔ ɖi?”
93 Ekpɔ gbegblẽ la, nuvovo la. Eyae nye nusi kpɔm wònɔ. Esime
wòkpɔ numawo katã. Ke mehe eƒe susu o. Ena wòdze dɔ le eƒe luʋɔ
me. Nukaŋutie? Enye nyagblɔɖila. Enya nusi Mawu do ŋugbe be
yeayra, kple nusie nye yayra la, kple alesi amewo wɔna kple yayra
la. Ke abosam tro gboe le eƒe ŋkeke me, tso nusi nye yayra ŋutɔŋutɔ
la me, zu a—a—agbenɔnɔ gbegblẽ; yayra aɖe be wòahe amesiwo
metrɔ dzime o la ƒe ŋkuwo kple dzodzrowo, ɖe Mawu ƒe lɔlɔñu kple
mɔ, kple agbe ƒe nɔnɔme gbɔ.
94 Kpɔɖeŋu ka gbegbe wònye egbe! Aleke mawunyagblɔlawo woate
ŋu atsi tre ɖe nyagblɔti dzi, akpɔ nuvɔ̃ kple gbegblẽ si le xexe sia me,
eye woakpɔ amewo woanɔ ewɔm kple alesi wole ewɔm, ke emegbe
woayra wo ko elabena wonye woƒe hamevi, alo kɔmahatsɔŋkɔa ɖe
mahã, esia wu nye luʋɔ ƒe gɔmesese.
95 Ne Mawu ƒo nu, gblɔ nya ɖi! Ne Mawu ƒe Gbɔgbɔ dze Mawu
ƒe nyagblɔɖila vavã dzi la, ado ɣli kple Nya la. Nyemedi be mazu
nyahela o, gake amekae ate ŋu azi ɖoɖoe? Amekae ate ŋu ado dzi
akpɔ nenem ƒe nu agblɔ be yenye Kristo ƒe subɔla, eye mado ɣli
ɖe eta oa? Nyemetsɔ ɖeke le eme na nusi kɔmahatsɔŋkɔa ɖe agblɔ,
alo nusi hamea ɖe agblɔ o; numa tae nyemele wo dometɔa ɖeke me
o. Woanyã wò do goe, le ɖoƒe gbãtɔa. Gake Mawu ƒe Nya va gbã.
Ne ènye gbedeasitsɔla la, nyaa ɖe le asiwò nàgblɔ. Ne ègblɔ nane
si tsitre ɖe Nya sia ŋu la, ènye gbedeasitsɔla si tso Mawu gbɔ o;
ènye gbedeasitsɔla na kɔmahatsɔŋkɔa ƒe nubabla alo nufiafia. Gake
gbedeasitsɔla si tso Mawu gbɔ la Mawu ƒe Nya le esi.
96 Eye mía xɔlɔ,̃ ŋdi sia, abe alesi míekpɔe la, Mawu ƒe Nya la le esi,
elabena enye Aƒetɔ la ƒe nyagblɔɖila vavã.
97 Azɔ, wosusu be eƒe gɔ—gɔmeɖeɖe la le wo si, eye wosusu be,
“Enyo, kakaɖedzitɔe, mikpɔ nusi wɔm míele la ɖa.”
98 Azɔ, nusi le eme lae nye be, míena wòtsi tre ɖe toa dzi afima ŋdi
la katã, le nuwo kpɔm ɖoɖa, ɖe du la me. Le eƒe ta ʋuʋum, le nu
kpɔm; tó eƒe ŋkuwo ɖe eme. Lé eƒe awubɔ tsɔ le fifia kple ʋuʋudedi

tutum le eƒe ŋku me. Ŋdɔ veve la le eƒe dzodome bebe la ɖum. Eƒe
ge didi; wòtsɔ asi nɔ edzi lim. Mekpɔ atsyɔɖ̃oɖo o. Ekpɔ nuvɔ.̃ Medze
eŋu o. Edo dɔe.
99 Nukata mate ŋu agblɔ be, “Nye, Israelvi, mikpɔ alesi nye dukɔ
la le dzidzedze kpɔm ɖa o”? Aleke wòate ŋu agblɔ nenema esime
wònye Mawu ƒe nyagblɔɖila vavãtɔ, henya emetsonu la, kple nusi
nenem numa tɔgbe ava zu?
100 Mina míatsɔe da ɖe to la tame egbe eye míana wòakpɔ anyime
ɖoɖa. Miana wòakpɔ Jeffersonville, akpɔ amesiwo le wo ɖokui yɔm
be Kristotɔwo. Mina wòakpɔ afisiafi le Amerika akpɔ amesiwo le
wo ɖokui yɔm be Kristotɔwo. Eƒe ŋku siwo Mawu si ami na la
agató ɖe me ake. Eƒe asiwo lé eƒe ge. Nukaŋutie? Mekpɔ atsyɔɖ̃oɖo
kple dzidzedzekpɔkpɔ si kpɔm xexeame le o. Ekpɔ te—teteɖa tso
Mawu gbɔ. Ekpɔ amewo ƒe agbenɔnɔ ƒe gbegblẽ. Ekpɔ dukɔ la ƒe
megbedede. Ekpɔ hamewo ƒe ƒaƒã. Aleke wòate ŋu awɔ nane wu be
wòató eƒe ŋkuwo ɖe eme, ahadi be yeage ɖe eme, ale be wòakaka
nua ʋayaʋaya?
101 Nukae adzɔ nenye be bishɔf aɖe ado goe le afima, agblɔ be, “Azɔ,
wòe nye Aƒetɔ la ƒe nyagblɔɖilaa? Azɔ, míagblɔ nusi nàte ŋu agblɔ
kple nusi mate ŋu agblɔ o la na wò”? Miesusu be aɖo toa? Nukae adzɔ
nenye be wogblɔ be, “Va ɖo míaƒe ɖoɖowɔha me azɔ, eye míakpe ɖe
ŋuwò le wò dutoƒotakpekpe me”? Miesusu be aɖo toa? O. Nyemate
ŋu asusui kpɔ nenema, le ame ma tɔgbe ŋu o. Gbeɖe.
102 Enye Mawu ƒe amedɔdɔ. Mele nɛ be wòakpɔ woƒe hadɔwɔwɔ o.
Mawu ƒe Nya le esi, Mawu ƒe amisisi, Mawu ƒe ɣeyiɣi si dze la. Egbɔna
kple ALE AƑETƆ GBLƆ ESI. Uh-huh. Emae nye nyagblɔɖila vavã.
Nenemae wòzɔa mɔe. Mezɔa mɔ kple naneke o negbe ALE AƑETƆ
GBLƆ ESI ko.
103 Ɖe Samaria atsyɔd̃u sia, ɖokui-kpɔla sia, Israel si nye agbalẽ-
kɔkɔnyala, mawunyagblɔla zɔzrɔẽ nyuie siawo kple nunɔlawo, axɔ
amemanya, sue sia? Ɖewohĩ eƒe grama dahe ŋutɔ. Etso ƒome dahea
ɖe me le gbedadaƒo. Edzo le aƒe me, Mawu yɔe, wòyi ɖe gbedzi be
wòasrɔ̃ Mawu kple Eƒe Nya, eye wòazu nyagblɔɖila aɖe. Aƒetɔ la dzi
le nɔnɔme ma me.
104 Ɖe wodzia nyagblɔɖilawo, agbenɔɣi la ƒe gbedeasitsɔla, amesi
Mawu, to eƒe nyanyaɖi dzi la, nya agbenɔɣi la eye woɖo Eƒe
dɔtsɔlawo ɖe afima be woayɔ amewo tso nuvɔ̃ me.
105 Ɖe atsyɔ̃ du ma axɔ Eyama? Ɖe miesusu be nyɔnu mawo atsɔ ɖe le
nusi wòagblɔ la mea? Miesusu be nunɔla mawo laɖo toe? Nukaŋutie,
gbeɖe, amegã. Mexɔ dɔdɔgbalẽ aɖeke ɖe asi, tso ɖoɖowɔhaa ɖeke gbɔ
o. Mate ŋu agblɔ, be, “Farisitɔwo dɔm o.” Nenema ke mate ŋu agblɔ

be Zadukitɔwoe dɔ ye o. Metsɔ ɖaseɖigbalẽa ɖeke ɖe asi o. Kadede
gbalẽvi aɖeke mele esi tso amehatsotsoa ɖeke gbɔ o. Amea ɖeke
medze eŋgɔ be wòadzra eƒe dutoƒotakpekpe ɖo o. Farisitɔwo katã
mewɔ ɖekawɔwɔ takpekpe kple—kple osɔfowo ƒe ŋdinuɖuɖu, hegblɔ
nyawo katã ɖedu, be woadzra eƒe dutoƒotakpekpe ɖo, esi wonya bena
egbɔna la o. Enye amemanya na wo. Ɖekawɔwɔ gbalẽvi mele esi o.
Ɖaseɖiɖigbalẽ mele esi o. Mexɔ dɔdɔ tso amewo gbɔ o.
106 Gake ALE AƑETƆ GBLƆ ESI la le esi. Emae nye nyagblɔɖila vavã
ƒe mɔ. ALE AƑETƆ GBLƆ ESI la le esi. Ne ALE AƑETƆ GBLƆ ESI le
esi la, esia to vovo ale gbegbe tso ɖoɖo ametɔ-wɔwɔ siwo le mía si
le afii gbɔ. Ema katã koe hiãe. Ne eva le mɔ sia dzi la, eva le hamea
ƒe ŋkɔ me. Ne eva le mɔ sia dzi la, eva le Aƒetɔ la ƒe Ŋkɔ me. Eyata,
nyagblɔɖila vavã vana ɣesiaɣi le mɔ si nye Aƒetɔ ƒe Ŋkɔ me la dzi.
Evana ɣesiaɣi le Aƒetɔ la ƒe Ŋkɔ me.
107 Azɔ, mate ŋu afia ɖekawɔwɔ gbalẽvi o, gake Mawu ƒe Nya la le
e—esi. Eye eyae nye nusi Mawu dɔ ɖoɖe eƒe dukɔ azɔ. Azɔ, dukɔ la
wɔ ɖoɖowɔhawo na eɖokui. Kɔmamã hatsotso vovovowo le wo si, ke
eyae nye nusi dukɔ la wɔ. Gake menɔ Amos si o. ALE AƑETƆ GBLƆ
ESI la ɖeɖekoe le esi. Eyae nye nusi le esi.
108 Masusui kpɔ be nunɔla mawo, le ŋdi ma, sabat ŋdi la, wowɔna
gbedodoɖa suea ɖe, kple bubuawo, ɖokuitsɔtsɔna subɔsubɔ suea ɖe,
eye—eye wotrɔ dzona. Eye wogblɔa nya suea ɖewo kuɖe Mose gã,
si nɔ agbe ŋkekea ɖe, kple amegã bubua ɖe si nɔ agbe ŋkekea ɖe va
yi la ŋu. “Ke, oo, ame ma ƒe ŋkekewo nu va yi azɔ. Mi amesiawo
minya míaƒe dukplɔla yeye, míaƒe dziɖuɖu yeye kple míawo katã
afisi míeɖo,” eye woƒoa nu le nu suea ɖewo ŋu nenema hedzona yi
aƒe me.
109 Gake amea ɖee nye si va metsɔ ɖeke le ema me o. Eva kpakple
ALE AƑETƆ GBLƆ ESI. Mikpɔea? Emae nye nyagblɔɖila ƒe mɔ.
Hadɔwɔwɔ aɖeke o, enya nusi kpe ŋkume kplii, enya alesi nu ɖesiaɖe
atsi tre ɖe eŋu, enya be woagbe ye, womaxɔ yeƒe nya o. Gake egbɔna
le Aƒetɔ la ƒe Ŋkɔ me.
110 Yesu nya be Yele Kalvaria kpe ge, gake Eva le Aƒetɔ la ƒe Ŋkɔ me.
Mikpɔea? Emae nye nyagblɔɖila vavã ƒe mɔ.
111 Aƒetɔ la ƒe Nya le esi na dukɔ la. Gake Aƒetɔ la ƒe Nya vavãtɔ la
nye dzronya na ame mawo. Gake hã, wobu be Ele yewo si. Mekpɔ mɔ
be esia le gegem ɖe eme ɖaa ke. Wobu be yewodza henye kɔnyilawo,
ale be Mawu ƒe Nya vavã la zu dzronu na wo.
112 Nenema wògale egbe. Mawu ƒe Nya vavã si woɖe ɖe go la nye
dzronu na Pentekostetɔ gbogboa ɖewo. Nya la ƒe gɔmeɖeɖe vavãtɔ,
babadoname, kple fiƒode vavãtɔwo, Mawu ƒe yayra vavãtɔ la nye

dzronu na ame geɖe siwo yɔa wo ɖokuiwo be kɔkɔenyenyetɔwo,
hamea metɔwo, Kristotɔwo. Enye dzronu na wo. Womenyae o. Ka
nu Eŋu na wo. “Womese numa tɔgbe kpɔ o.” Eye, gake la, woƒe
ɖoɖowɔhawo le tsitsim ɖedzi hele dzidzedze kpɔm, le lolom ɖedzi
ɖedzi, le hameviwo gome ɣeawokatãɣi, eye wotsɔ ɖoɖowɔha geɖewo
le ekpem ƒe sia ƒe.
113 Wosusu be nu ɖesiaɖe si ava yewo gbɔ la ele be wòatso kɔmamã
hatsotso mawo me. Kakaɖedzitɔe la womele eyama xɔ ge o. Nenema
ke womawɔe egbe hã o. Woŋlɔ esia be, eteƒe didi, “Mawu ate ŋu
afɔ nyagblɔɖila vavãwo ɖe tsitre tso kpe siawo me.” Mawu ate ŋu
awɔe, kple gbememewo. Ate ŋu afɔ amewo ɖe tsitre, tso kpe siawo
me, siwo anɔ tsitre na Eƒe Nya, eye woagblɔ Nyateƒe la ɖi, le Eƒe Ŋkɔ
me. “Atsɔ fia la aɖo ati la ƒe ke dzi.” Kakɛawo nage faa. Nyemetsɔ le
eme ne ekpɔ hadɔwɔwɔ alo mekpɔ hadɔwɔwɔ ɖeke o. Gake ema enye
nyagblɔɖila vavã ƒe mɔ.
114 Amea ɖewo susu be enɔ bɔbɔe nɛ. Womenya nusi ƒe nya gblɔm
wole o. Womekɔe ɖe tasiaɖam, si ke sɔ aɖe si wobla akpa na, kple
kɔmedza nyuia ɖe, le hehem la dzi o, eye nunɔlagã nɔ tsitre ɖe afima,
heɖɔ nu lɔbɔ ma ɖe ta, le kpẽ kum nɛ be, “Bubutɔ Dk. Ale-kple-ale
gbɔna.” Ema boŋ anye ɖoɖowɔha ƒe nuɖoɖo aɖe.
115 Abe alesi wo katã ƒe Fia va ene, Eva, sigbe, eva to lãwo ƒe
nuɖuɖaka me, nyikpo me. Meva le ŋutikɔkɔ kple aglotutu me o, gake
Eva le ɖokuibɔbɔ me abe Ɖevi aɖe si wodzi ɖe lãkpo me ene. Amos
meva…Aƒetɔ la ƒe Nya la; elabena eyae nye Aƒetɔ la ƒe Nya la. Mawu
ƒe Nya ɖesiaɖe la, menye ame lae o; Mawu wònye.

Yesu gblɔ be, “Menye Nyee le dɔawo wɔm o.”
Wogblɔ be, “Ame Nènye, le Ɖokuiwò wɔm Mawu.”

116 Egblɔ be, “Ekema ne Nyemewɔ Mawu ƒe dɔwo o la, migaxɔ
Dzinye se o. Gake dɔwɔwɔawo le nu ƒom le wo ɖokui si, mixɔ
dɔwɔwɔawo dzi se, ne miedi be miaxɔ Dzinye se o.”
117 Amos nye Mawu ƒe Nya si le zɔzɔm le mɔ dzi. Ezɔ, ŋkume sesẽtɔe,
menye le xexeame ƒe nutovɛwo me o. Eva le Gbɔgbɔ ƒe ŋusẽ me.
118 Nenemae Mawu ƒe Nya vana. Menye le ɖoɖowɔha ƒe dzixɔse me
o, menye le nyɔnugbɔmi ƒe nane si le nyagblɔti dzi me o; gake Evana
le Gbɔgbɔ la ƒe ŋusẽ me, be wòaɖe Mawu ɖe go fia dukɔ la kple
amewo. Enye nusi tovo. Ale gbegbe wòtovoe!
119 Azɔ, dzesidede sia, woŋlɔ be eteƒe didi, be Mawu ate ŋu afɔ
nyagblɔɖila vavãwo ɖe tsitre tso kpe siawo me. Womete ŋu…Woƒe
ɖoɖowɔha la mete ŋu fɔ nyagblɔɖila vavã ɖe tsitre o, elabena ɖewohĩ
mate ŋu awɔe o. Elabena, ne ewɔe la, anye ɖoɖowɔha ƒe nyagblɔɖila.

120 Gake, Mawu fɔe ɖe tsitre! Mawu ye tia nusi Wòdi. Enuenu la,
metiana naneke, be wòawɔ Eƒe dɔ o; esia fia be Enye Mawu. Ame
vuna gbloto, hebuna be yenye nane, ekema Mawu mate ŋu azãe o,
elabena ye ŋutɔ ɖokui sɔgbɔ le eme akpa.
121 Emae nye kuxi na Kristo hamewo egbe. Wosusu be yewonya
nane. Biblia gblɔ be, “Ne ame bu be yenya nu la, menya naneke
si dze be wòanya o.” Kuxi la egbe enye be, asiƒuakɔ sɔgbɔ akpa,
ayemenuwɔwɔ sɔgbɔ akpa, agbalẽnyanya, kple kɔnyinyi sɔgbɔ akpa
na mí, ke míenya naneke tso xɔxɔkpɔkpɔ ŋu le Mawu ƒe Nya o. Eyae
nye akpa si wɔ nublanui le eme. Ẽ.
122 Woŋlɔ be, bena, “Mawu ate ŋu afɔ viwo ɖe tsitre tso kpe siawo
me na Abraham, alo afɔ Nya la ƒe nyagblɔɖila vavãwo ɖe tsitre.”
123 Mehiã be woado go tso suku tutɔ aɖe me o. Mawu nana sukudede
wo. Mehiã na wo be woaxɔ kɔledzi ƒe ɖaseɖigbalẽ enelia o. Mehiã
be woaxɔ woƒe Bachelor of Art, kple—kple Dɔkta Ɖaseɖigbalẽ, kple
bubuawo o. Mehiã be woaxɔ esiawo o. Mawu tiana nusianu si Wòlɔ,̃
hetsɔa Eƒe Nya dea eme. Aleke Wòwɔnɛ ɖo? Eɖena Esia ɖe go heɖoa
kpe Edzi.
124 Womate ŋu agblɔ bibliasuku si me Yesu do go tso o. Ɖeke menɔ
esi o. “Suku ka me Wòtso?” Metso ɖeke me o. Ke nukae nɔ Esi? Mawu
nɔ esi, eye Wònye Nya la. Womate ŋu afia asi sukua ɖeke o.
125 Eye Mawu mefɔa amea ɖeke ɖe tsitre tso sukua ɖe me o. Midzro
ŋutinya la katã me ne miakpɔ afisi Wòwɔe le kpɔ. Mewɔe kpɔ o.
Etiana nane le afi bubu, si si naneke mele o, mɔkpɔkpɔa ɖeke mele
eŋu o. Ekema Ekplɔnɛ vɛ hetsɔa Eƒe Nya dea eme, heɖea Eɖokui ɖe
go. Eyae wɔm Wòle le Amos me le afisia. Esɔ gbe.
126 Azɔ, Mawu ɖo kpe Amos ƒe Nya dzi, le ŋkeke ma me, le woa
ŋutɔwo ƒe ŋkekewo me. Woɖo-…Mawu ɖo kpe Amos ƒe Nya dzi be
enye, be eyae nye, be Aƒetɔ la ƒe Nya le esi.
127 Ke ne ava mía gbɔ, fifi laa la, miebu be mía dedu la kple
míaƒe dukɔ la axɔ amea ɖe nenema? [Ƒuƒoƒea gblɔ be, “O.”—Tala.]
Ɖe miebu be Baptiste axɔ Amos a? [“O.”] Metodiste ɖe? [“O.”]
Presbiterian ɖe? [“O.”] Pentekosteawo ɖe? [“O.”] Katolikotɔwo ɖe?
[“O.”] O, amegã. O. Maxɔe kura o.
128 Mina míakɔe, minuti ɖeka, va da ɖe afisia, minuti ɖeka, ne
míakpɔ be woaxɔe alo womaxɔe o mahã. Mina míakpɔ be axɔea…
bena ɖe míaƒe hamewo axɔe alo womaxɔe egbe o mahã.
129 Nu gbãtɔ si wòawɔ la, atsi tre ɖe ɖoɖowɔha ɖesiaɖe ŋu, elabena
etsi tre ɖe Nya la ŋu. Um-hum, uh-huh, ɛ,̃ amegã. Abu fɔ míaƒe
nuɖoanyi blibo la katã. Ele teƒe. Nufiafia ɖesiaɖe, kredo ɖesiaɖe,
kɔmahatsɔŋkɔ ɖesiaɖe, abu fɔ nu bliboa katã.

mesusui kpɔ be, mate ŋu akpɔ Pentekoste nunɔlaa ɖewo agblɔ
be, “Tsyo, ŋutikɔkɔe na Mawu! Ne ɖe wò…Tsyo, mímaxɔ ame ma ɖe
míaƒe dua me o.”
130 Eye nuka míebu be Presbiterianwo kple Baptiste awɔ? “Tsyo,
gegeme ma, mímele edim le míaƒe nuto sia me o. Menye naneke wu
ta—tagbɔkukutɔ aɖe o.” Woade asi agbalẽ te be woadee gaxɔ me, ne
woate ŋui, be woaɖee ɖa le ablɔwo dzi.
131 Ke ɖe miebu miate ŋu asagae ɖe afima? Oo, gbeɖe. Miate ŋu ade
Mawu ƒe Nya gadza me o. Gbeɖe, gbeɖe. Ado go, alekekee hã. Gaxɔ
ƒe gametiwo ʋu zã aɖe me, esime wote kpɔ be Yewoalée ɖe gadzaxɔ
me. Kekeli aɖe ge ɖe eme heɖee do go.
132 O, eya—eya atsi tre ɖe míaƒe nuɖoanyi la ŋu godoo. Esɔ gbe.
Nuka gɔme wòadze? Akakae. Nukaŋutie? Enye Mawu ƒe subɔla. Atrɔ
yi Gɔmeɖoƒea aɖadze eƒe dutoƒotakpekpe gɔme, atrɔ yi tẽ, ahakaka
kredo ɖesiaɖe ɖa le eŋu, eye wòatrɔ yi Gɔmeɖoɖo la gbɔ. Nukae nye
Gɔmeɖoɖo la? Ɖe Mawu ƒe Nya dzi. Esɔ gbe. “Dziƒowo kple anyigba
nu ava yi, ke Nye Nyawo nu mayi akpɔ o.” Eyata akaka kɔmahatsɔŋkɔ
ɖesiaɖe, kredo ɖesiaɖe, nufiafia ɖesiaɖe, le eŋu, ahatsɔe ƒu gbe ɖe
akpa ɖeka, awó ɖe eta wòaɖadze Mavɔmavɔ me.
133 Miesusu be Pentekosteawo woaxɔea? O, amegã. Baptisteawo
ɖe? Presbiterianwo ɖe? O, amegã. Nazarenetɔwo ɖe? Kɔkɔenyenye
Mɔzɔlawo ɖe? Woalé fui. Kakaɖedzitɔe. Miesusu be woado go yi atsɔ
li—limuzini, aɖakɔe va dua mea? Woado gbe ɖa be ŋdɔ naɖui le
afima. Woatɔ kpɔ axe mɔ nɛ be wòagava dua me o. Nukaŋutie, woawɔ
osɔfowo ƒe takpekpe geɖe le afima, le dua me, si tɔgbe miekpɔ kpɔ le
miaƒe agbe me o. “Mixe mɔ na tagbɔkukutɔ ma be negava du sia me
o.”
134 Gake, hã, ALE AƑETƆ GBLƆ ESI la le esi. Mikpɔea? Emae nye
nyagblɔɖila vavã ƒe mɔ. Wòlé fui. Kakaɖedzitɔe. Atrɔ yi ɖe Gɔmeɖoɖo
la gbɔ tututu, aɖadze dutoƒotakpekpe gɔme. Mele ehiã ge o. Mele
gbɔgblɔ ge be, “Azɔ, medi be mi Metodistetɔwo katã miava kpe ɖe
ŋunye azɔ o. Medi be mi Baptiste. Kple miaƒe amewo katã miava
afisia. Mi Pentekosteawo katã, miegblɔna be yewoe nye hatsotso
mlɔetɔ si Mawu yɔ la, medi be mi katã miava gbɔnye, eye medi be
miade asi nye dutoƒotakpekpea te.”
135 “Aleke èwɔa nyɔnyrɔẽ? Nukae nye Gbɔgbɔ Kɔkɔe ƒe kpeɖodzinu
gbãtɔ?” Nyabiase mawo woada ɖe eŋku me. Eye ne eva kple
Nyateƒe si le Biblia me la, woagbe womaxɔe o. Gake emae nye
nyagblɔɖila vavã ƒe mɔ. Ele be wòakpe ŋkume numawo katã.
Mikpɔea? Kakaɖedzitɔe.

136 Mímele exɔ ge o. Gbeɖe, amegã. Míaƒe—míaƒe…Mímalɔ̃ axɔ
naneke o. Mímaxɔ eƒe dutoƒotakpekpea ɖeke le míaƒe—míaƒe nutoa
me o. Gbeɖe, koŋ o. Enyo, mímele exɔ ge o. Gbeɖe, amegã. Gake ava
kplɔ Hame la gbɔe va Nya la gbɔ, elabena Emae nye Gɔmeɖoɖo la.
“Ame ɖesiaɖe si tui ɖe gɔmeɖoɖo bubu dzi la, enye ke sɔŋ ko. Le
gɔmeɖoɖo sia ɖeɖeko dzi, Mawu tu Eƒe Hame la ɖo, ɖe apostolowo
ƒe Nufiafia la dzi.”
137 Abe alesi menɔ egblɔm nyitsɔ va yi; amea ɖe nɔ nu ƒom nam
kuɖe—kuɖe ŋutiklɔdzo ŋuti, hetɔ asi ame geɖewo dzi abe Francis
Kɔkɔe kple Cecilia Kɔkɔe ene be wole gbe dom ɖe amea ɖewo ta,
be woaɖe wo le ŋutiklɔdzo me, eye be wona ŋusẽ geɖe wo nenema
gbegbe. Ema menye ŋɔŋlɔame ƒe nusẽ o. Enye amea ɖewo si si ŋusẽ
mele o. Apostolowo sie Ŋɔŋlɔa ƒe ŋusẽ le. Eye na nusi kam la, ne etsi
tre ɖe wotɔ ŋu la, enye alakpa.
138 Mexɔ ŋutiklɔdzo dzi se, gake mexɔ edzi se be enye fifi laa. Nàklɔ
wò ŋutɔ wò luʋɔ ŋu. Ŋutiklɔdzo gɔmee nye be “akɔ eŋu.” Ne èkpɔ be
yewɔ nane si menyo o la, yi ɖe afima nàklɔe ɖa le ɖokuiwò ŋu, to
nuvɔm̃eʋuʋu me, afa avi, atsi ŋudɔ, ado gbe ɖa.
139 Amea ɖe gɔ̃ hã kom esime Aƒetɔ la va afisia eteƒe medidi henam
ŋutega aɖe. Medi ɖaa be makpɔ alesi mabla da mae. Mebia ɖokuinye
se ɣesiaɣi be aleke mawɔe. Ne mate ŋu aɖe afɔ nenema la. Ke,
emae nye nusi medi, nye agbea katã. Ale mede asi ŋutsitsidɔ kple
gbedodoɖa me. Egblɔ be, “Nukata miewɔ nenema ɖo?”
140 Megblɔ be, “Le xɔa me afima, Egblɔ be nyemeɖi anukware sɔgbɔ
o.” Emegbe la Eva, ale medi be makɔ ɖokuinye ŋu. Menye be mialala
vaseɖe esime miaku, eye woana be fada aɖe nadi be yeakɔ mia ŋu o.
Mikɔ miaƒe luʋɔwo ŋu!
141 Gake, mikpɔea, woxɔe le Nya si kpɔŋusẽ la si, hetsɔe de nuɖoanyi
ametɔ-wɔwɔea ɖe ƒe asiwo me, be wòahe ga va hamea me, elabena
woƒe ŋkuwo le xexeamenuwo dzi, xexeame hame la, ŋusẽ triakɔ siwo
le xexea me, politiki ƒe ŋusẽwo. Gake Mawu ya kpɔa Eƒe Nya dzi. Eye
nya sia nya si tsitre ɖe Mawu ƒe Nya ŋu la nye alakpa. Na nyea la,
anye Nya la alo naneke o. Ɛ,̃ amegã. Ɛ,̃ amegã.
142 Atrɔ yi ɖe Gɔmeɖoɖoa gbɔ tẽ. Akaka nua katã yaʋayaʋa. Ele be
wòawɔe. Mate ŋu awɔ nu bubua ɖeke o, ne Amos le afisia egbe.
Mate ŋu awɔ nu bubua ɖeke o, elabena, miɖo ŋku dzi, enye Mawu ƒe
nyagblɔɖila vavã, amesi gbɔ Nya la va. Mate ŋu awɔ nu bubua ɖeke o
negbe be atrɔ yi Nya la gbɔ. Meka nenye be Pentekostetɔ siwo katã le
anyigba la dzi ƒo ƒu ɖe eŋu, gblɔ be, “Amegã, Amos, míexɔ dziwò se
be ènye nyagblɔɖila, gake ètra tso Nya la gbɔ. Míedi be míaɖɔ wò ɖo.”
Eya lanɔ anyi kple Nya la. Naneke meli wòate ŋu awɔ o, elabena enye

nyagblɔɖila. Mehiã woƒe hadɔwɔwɔ o. Gbedeasi aɖe le esi si wòatsɔ
na. “Eye amesiwo katã Fofo la tsɔ Nam la woava Gbɔnye.” Ke ele
gbeƒã ɖe ge Nya la, eye aɖe gbe Ƒãe ko abe alesi Wòle le Biblia me
ene, ke eyaŋutie míagbee ɖo. Ele teƒe.
143 Meka nusi Wòanye o la, Mawu ƒe Nya vaa nyagblɔɖilawo gbɔ,
gɔmeɖeɖe si wotsɔ na Nya la la, nye gɔmeɖeɖe nyuitɔ.
144 Israel dona le fli la me kokoko, eye Mawu dɔa nyagblɔɖilaa ɖe
ɖoɖe wo kpakple dzesiwo kple nukunuwo, be wòaɖe Nya ma gɔme
na wo. Ke aleke wòawɔ anya? Egblɔ be, “Ne nyagblɔɖila sia ƒo nu,
eye wòva me la, ekema enye nyateƒe.” Eɖoa kpe Eƒe nyagblɔɖilawo
dzi, bena wotɔ dzɔ.
145 Yesu gblɔ be, “Amesi xɔ Dzinye se la, dɔ siwo wɔm Mele la eya
hã awɔe. Esia me mianyae le. Dzesi siawo lakplɔ amesiwo xɔe se la
ɖo.”
146 Ke aleke woate ŋu agblɔ be yewonye Aƒetɔ ƒe nyagblɔɖilawo gake
agbe Mawu ƒe Nya la ŋutɔ mahã? Aleke ame ate ŋu anyrɔ̃ ame le
“Fofo, Vi, kple Gbɔgbɔ Kɔkɔe ƒe ŋkɔ me,” bubuŋkɔ mawo, eye wòagbe
nu le Yesu Kristo ƒe Ŋkɔ ŋu, esime Ŋɔŋlɔa ɖeke mele Biblia me be
wòaɖo kpe nufiafia ma dzi o mahã? Nye nya ate ŋu asesẽ ahe nya ɖe
ame ŋu, gake ɣeyiɣia de be matrɔ nenema. Enye Nyateƒe.
147 Aleke amewo ate ŋu ayɔ wo ɖokuiwo be yewonye Kristotɔwo
egbe, eye woanɔ du sim ayi nu ɖesiaɖe gbɔ, eye nyɔnuwo akpa woƒe
ɖa, ado atakpuiwo, anɔ sigaretiwo yɔm, anɔ sinemakpɔƒewo yim,
kple ɖeɖefia xoxoe mawo ƒomevi ɖesiaɖe, anɔ edzi nenema mahã?
Àgblɔ nam be ema nye Gbɔgbɔ Kɔkɔea? Mègagblɔ nya ma nam gbeɖe
o. Nàna, nàna be Mawu adze dɔ Eƒe dɔme aɖui, nenye be woate ŋu
awɔ nenem numa tɔgbe. Ẽ ɖe. Meka ɖe dzi be miese egɔme. Ayɔ numa
tɔgbe, na mia ɖokuiwo la, aleke numa tɔgbe ate ŋu ava me? “Miatsɔ
woƒe kutsetsewo adze si wo.”
148 Awó ɖe nyɔnu ɖesiaɖe si kpa ɖa la ta abu fɔe. Aleke wòate
ŋu awɔ nu bubu wu ema? Enye nyagblɔɖila. Eye emae nye Nya la.
Agblɔ be, “Mi, Izebelwo!” Awɔ anyrã ɖe wo ŋutɔ. Nukaŋutie? Enye
nyagblɔɖila. Ele be wòanɔ anyi kple Nya la. Nenemae. Miesusu be
woadzudzɔea? Gbeɖe, amegã. Woagblɔ be, “Enye wɔtsomitɔ. Yetɔ
nyrã wu Paulo tɔ gbaɖegbe, le Biblia me, nyɔnuwo-tsrila.”
149 “Mi, ameblelawo ƒe hatsotso, si le mia ɖokuiwo yɔm be
Kristotɔwo. Meka alesi gbegbe miele agbagba dzem be mianɔ agbe
kɔkɔe o la, ema meɖo naneke awɔ kplii o. Zi alesi miagbe Mawu
ƒe Nya la eye miaɖo ɖe fli me Kpakplii o la, mienye nuvɔw̃ɔla,
dzimaxɔsetɔ,” nenemae wòagblɔ. Atsɔ…Atsɔ, atsɔ fia la aɖo ati la ƒe
ke dzi tututu. Makpɔ naneke ta o. Enye nyagblɔɖila aɖe, ke nenemae

nye nyagblɔɖila vavã ƒe mɔ. Woanɔ anyi kple Nya ma meka amesi
wònye o. Ne eganye woa ŋutɔ dadae alo fofoe hã, ema mana vovotoa
ɖeke o. Yesu wɔe nenema. Meyɔe ŋutɔ gɔ̃ hã be dadaa o; menye dadaa
ye o. Eya nye Mawu. Dadaa mele Mawu si o. Woawɔe, ekema amekae
nye Eyama fofoa? Uh-huh, uh-huh.
150 Eya lawó ɖe wo ta eye wòabu fɔ wo. Abu fɔ kɔmahatsɔŋkɔ
ɖesiaɖe, elabena wometu wo dometɔa ɖeke ɖe Nya la dzi o. Nyemate
ŋu akpɔ ɖeke le wo dome o. Eye kasia wonya zu kɔmahatsɔŋkɔ ko
la, wotsi tre ɖe Nya la ŋu enumake. Ekema aleke nyagblɔɖilaa ɖe ate
ŋu…ayra nusi Nya bu fɔ mahã? Ke hã, medi be yeawɔe, be yeade abi
nɔviaŋutsu ŋu o, gake hã ele be wòawɔe elabena enye nyagblɔɖila.
Enye Mawu ƒe Nya vavãtɔa teƒenɔla, eye metena ɖa le Egbɔ, le mɔa
ɖeke nu o; ɖoɖo ɖe ɖoɖo dzi, fli ɖe fli dzi. Mikpɔ nusi medi be
magblɔa? Nyagblɔɖila vavã ƒe mɔ.
151 Ame nenie gblɔna be, “Aƒetɔ, medi be Nàwɔm nyagblɔɖila”? Eya
mawɔ nenema o. Gbeɖe. Mewɔna nenema o.
152 Abu fɔ hamewo ƒe dɔwɔwɔ makɔmakɔ ɖesiaɖe, kpevidada
habɔbɔ siawo katã kple nusiawo si wowɔna, sipadada habɔbɔwo,
detsikpɔkplɔwo. Abu fɔ esiawo dometɔ ɖesiaɖe. Awó ɖe wo ta aɖo
wo ɖe dzomavɔ me afisi wotso la.
153 Misusu be miaxɔea? Gbeɖe. Hame la egbe malɔ̃ axɔe o.
Pentekoste axɔea? Enyo, azɔ yi afima, agblɔ be, “Mi Izebelwo ƒe
habɔbɔ si kpa ɖa, ɖe mienya nusi ALE AƑETƆ GBLƆ ESI la nye oa?
Miazɔ yi afima kpakple awu miamiã sue ma, ɖe mienya be miele fɔ
ɖim le ahasiwɔwɔ me gbesiagbe kple ŋutsu alafa nanewo o mahã?”
Eyae nye nusi wòagblɔ.
154 Miagblɔ be, “Enyo, tsigadzitɔ tsitsi ma! Tabebetɔ tsitsi ma, ŋutsu
ma si ta fu na, miɖee ɖa le nyagblɔti ma dzi. Mina be míakpɔ mi,
xɔnuviwo ƒe hakplɔha, subɔlawo, be miaɖee ɖa le afima.”
155 “Enyo, mi ayemenuwɔlawo ƒe hatsotso wɔnublanui.” Esɔ gbe.
Nenema Amos layɔe. Ekema miyɔ mia ɖokuiwo be, “Míenye…Míele
hatsotso sia me. Míele hatsotso ma me.” Mitso abosam, mia fofo la
me, elabena eyae nye amesi gbe Nya la.
156 Miagblɔ be, “Meƒo nu kple aɖeyeye.” Eye hafi èkpa wò ɖa?
“Ŋutikɔkɔe na Mawu! Aleluya!” Ke Biblia gblɔ bena, “Enye—enye nu
tsɛ—nu tsɛ, na nyɔnu be wòado gbe ɖa esi wòakpa eƒe ɖa nenema.”
Emegbe nàyɔ ɖokuiwò be Kristotɔ. Ŋu nekpe wò. Ta yi ɖadze dzogoe
aɖe me le afiaɖe, nàge ɖe ɖoɖo me kple Mawu.
157 Àdo awu sue xoxoe kpui mawo, ado go ayi gbadzadzi, aɖadrẽ
ɖokuiwò, Esime ènya nyuie be enyo yele ahasi wɔm kple ŋutsu alafa
ɖeka gbesiagbe. Ebena, Yesu gblɔ nenema, “Amesiame si akpɔ nyɔnu

aɖe eye wòadzroe la ewɔ ahasi kplii xoxo.” Nyɔnuae nye amesi tsɔ
eɖokui fia, eye èwɔe le wò…
158 Nenye be, è, èku na xexeamenuwo la. Èfɔ tso numa me, abe alesi
megblɔe ene, le gɔmedzedzea me. “Nàtrɔ wò ta ɖa le ŋukpe me.
Wò ŋku ató ɖe eme ne èkpɔ nuvɔ̃ ƒe nu dziŋɔ̃ ma, tsɔwu be nàkpɔ
nyɔnuwo eye nàdzro wo. Mi ŋutsu siwo wɔa nenem nuwo heyɔa
mia ɖokuiwo be Kristotɔwo.” Nenemae wòagblɔ na mi. Mele agbagba
dzem be matsɔ eƒe Nyawo ŋdi sia. Woawoe lanye eƒe Nyawo. Elabena,
eyama, miɖo ŋku dzi, enye nyagblɔɖila vavã. Ele be wòanɔ anyi kple
Nya ma. Uh-huh. Ɖeko metrɔ le eƒe Nyawo gblɔm. Evɔ. Elabena, ne
miekplɔe vɛ la, enye Nya la. Ekema, esiae nye Nya la, Ŋutɔ. Ate ŋu
anye be miakpɔ ame la o, gake miexɔ eƒe Nyawo, elabena Aƒetɔ la ƒe
Nya le esi.
159 Nufiafia ametɔ-wɔwɔe ɖesiaɖe la, abu fɔe, sigbe nyɔnyrɔ̃ “le Fofo,
Vi, Gbɔgbɔ Kɔkɔe ƒe ŋkɔ me ene.” Atsɔ ema aƒu gbe ɖe Mavɔmavɔ me
ɖaa ke. Abu fɔe, ale be eƒe ʋeʋẽ kuia ɖeke magasusɔ o. Ẽ, amegã.
160 Ame nenie, miawo, ame nenie le hamea me ŋdi sia alɔ̃ axɔ eyama
le esia dzi?
161 Ale la wo, Yesu Ŋkɔ ƒe hatsotso sia, woa—woagblɔ be, “Oo, míexɔ
eyama ɖe esia nu.” Eye ekema miaƒe ɖoɖowɔha la, akaka mi enumake
kple esia. Esɔ gbe. Miaƒe nyɔnu siwo kpa ɖa, eye mielɔ̃ ɖe edzi. Esia
le teƒe. Miaƒe ŋutsuwo, alesi wowɔna eye wowɔa nu. Ele teƒe.
162 Ame geɖewo gblɔna be, “Enyo be woanye nyagblɔɖila.” Enyo,
nenye be miele gbesɔsɔ be miadzra nu ɖesiaɖe na xexeame eye mianɔ
anyi kple Mawu kple Eƒe Nya. Hmm.
163 O, míele lɔlɔ̃ ge axɔe le mɔa ɖeke nu o, míaƒe kɔmahatsɔŋkɔwo
egbe. Kakaɖedzitɔe la míadi be míawɔ naneke kplii o.
164 Miɖo to eyama alesi wòawó ɖe eta. Egblɔ be, “Mawu la ŋutɔ
si miegblɔna be miexɔ edzi se la, Atsrɔ̃ mi.” Nuka miawɔ le ema
ŋu? Mawu la ŋutɔ si Pentekoste xɔ edzi se la, le woƒe agbenɔnɔ
nuwɔnawo me kple nusiwo wɔm wole hele mɔ ɖem le eŋu be woawɔ
la, Mawu ma ŋutɔ ahe ʋɔnudɔdrɔ̃ ava nenem ɖoɖowɔhawo dzi. Ele
teƒe. Nenema tututu Amos gblɔ na wo.
165 “Oo,” wogblɔ be, “Abraham le mía si. Esia le—le mía si. Se la le
mía si. Nunɔlawo le mía si. Nyagblɔɖilawo le mía si.”
166 Oo, Nɔviŋutsu, eƒe ŋku mawo tó ɖe eme finyɛ ̃ esi wòkpɔ wo ɖoɖa,
hewó Nya ma ɖe wo dome. Ɛ,̃ amegã. Kakaɖedzitɔe. Womele exɔ ge o.
Gbeɖe, amegã. Egblɔ be, “Woatsrɔ̃ wo kpakple miaƒe nufiafia ametɔ-
wɔwɔa.” Eyae nye nusi wògblɔ na mi egbe. Agblɔ nya ma ke abe
alesi wògblɔe tsã ene. Egblɔ be, “Mawu la ŋutɔ si mietu gbedoxɔwo
na la, siwo ɖewohĩ xɔ dolla milionwo la, xɔ siwo mietu na Yehowa la

tututu, si miegblɔna be mielɔ̃ la, Mawu ma kee le miatsrɔ̃ ge elabena
miegbe Eƒa Nya la.”
167 Nenema wòle egbe! Mawu ma ke si Amerika le gbɔgblɔm be
yesubɔna la ahe ʋɔnudɔdrɔ̃ ava dukɔ la dzi eye wòatsrɔẽ. Mekpɔ mɔ
be ema ge ɖe eme ɖaa ke ale be miate ŋu aɖee do goe gbeɖe o. Amesi
tututu miegblɔ be mielɔ,̃ eye kpakple mia ŋutɔwo miaƒe nuɖoanyi
ametɔ-wɔwɔeawo, kple agbe makɔmakɔ kple gbegblẽ si le mia me la,
le adzɔge tso Mawu ƒe Nya la gbɔ la, le miatsrɔ̃ ge gbeɖeka. Ema nye
Ale AƑETƆ GBLƆ ESI. Naneke megasusɔ na wo o.
168 Ɖo ɖe Nya la dzi! Ɖe gbeƒã Nyanyuie la na wo; to dukɔa katã me;
gblɔ Nyateƒe na wo. Osɔfowo le dzre wɔm le ɣli dom, le nyawo dzi.
Amewo bu fɔ esia. Ɖoɖowɔhawo atrɔ ɖe ŋuwò. Nyɔnuwo aʋuʋu ta,
eye ɖe naneke ta la, womana woƒe ɖawo natsi o. Woakpɔtɔ ado woƒe
awu nenema ke tututu, ƒe ɖe ƒe megbe. Ɖeko wòle sigbe woakɔ tsi ɖe
kpakpa ƒe dzime ene. “Hafi miele gbɔgblɔm be yewolɔ̃ Mawua?”
169 Egblɔ be, Yesu gblɔ be, “Mitsɔ miaƒe kɔnyinyiwo eye miewɔ
Mawu ƒe sededewo nu maɖinue.”
170 Emae nye nyagblɔɖila vavã ƒe mɔ. Mikpɔea? Menye mɔ bɔbɔe
wònye o. Menye nusi amesiame buna be ate ŋu anye o.
171 Ati kpo ayi dzi adze anyi ado ɣli, amesiame anɔ asi ƒum abɔta na
wò, ekema emae nye dzesi la bena mènye nyagblɔɖila vavã o. Emae
nye dzesi kɔtɛe ɖeka bena nusi gblɔ nèle be ele ye si la mele asiwò o.
172 Ɣekaɣie woli asi dzime na eya kpɔ, negbe le woƒe ɖokuitɔdidi
ƒe viɖe ta? Nuka? Atrɔ ɖe wo ŋu abu fɔ wo. Esɔ gbe. Womate ŋu ali
asi dzime na Amos o. Womate ŋu ali asi dzime na Eliya o. Meli ɖe
numawo ta o. Gbeɖe, amegã. Egblɔ Mawu ƒe Nyateƒe la na wo. Ke ne
Dziƒo dzeani ale gbegbe, eye míeyina ɖe afima la, ekema ne miate
ŋu aɖo kple nu suesuewo o la, aleke míate ŋu aɖo ɖe fli me kple
Gbɔgbɔ si le Afima? Ele be wòaɖo ɖe fli me kple Nya la. Emae nye
nyagblɔɖila vavã ƒe mɔ. Togbɔ be ekaka eyama, be Wòagblɔe hã, ẽ
ɖe, ele nɛ be wòakaka dukɔ la, kple Esia. Ele teƒe. Gake mɔ lae nye
ma.
173 Atsɔe awó ɖe wo ta. Oo, míatɔwo! Mienya nusi wògblɔ na woa?
“Howɔwɔ la,” ne miede dzesi le afisia la, egblɔ na wo bena, “menye
miaƒe dziɖuɖua mee o, mia mee.” Eyae nye nusi wògblɔ. Ẽ ɖe.
“Howɔwɔwo le hamea me, miaƒe mawusosroɖa ƒe nɔnɔme, eyae nye
nusi he kuxi la vɛ.”
174 Susu si ta kɔmunism le anyigba la dzi kplɔm egbe la, menye
kɔmunism tae o. Hame la tae. Amewo tae. Egbe woyɔa wo ɖokuiwo
be Kristotɔ. Wodzia ha abe Mawudɔlawo ene. Ana hehe woƒe gbewo,
eye woaƒo nu kple aɖe zɔzrɔẽ, abe ɖe wonye Mawudɔlagãwo ene; ke

woagbe Mawu ƒe Nya dzi xɔxɔ se, abe gbɔgbɔvɔw̃o ene. Esia le teƒe.
Adzi ha abe Mawudɔlagã ene, ado awu sigbe nyemenya nuka o, evɔ
agbe Mawu ƒe Nya.
175 Ŋutsua ɖe, mawunyagblɔla aɖe le nyagblɔti dzi, si atsi tre ɖe
afima eye woayɔe be Dɔkta, Bubutɔ, eye nàbiae se be, “Ɖe Biblia ƒo
nu tso nyɔnyrɔ̃ ŋu le ‘Aƒetɔ Yesu Kristo ƒe Ŋkɔ me loo,’ alo, ‘Fofo,
Vi, kple Gbɔgbɔ Kɔkɔea’?” Ke ako nu le ŋkuwò me atsɔ, “Fofo, Vi,
Gbɔgbɔ kɔkɔe.” Emegbe nàyɔ ɖokuiwò be Mawu ƒe via?
176 Nyɔnu siwo nya be Biblia bu fɔ wo be woawɔ nenem nuwo, akpa
woƒe ɖa, hele nu wɔm abe xexeame ene, eye wole awu makɔmakɔwo
kple nuwo dom nenema, eye atraɖie la wole edzi, alekekee hã; evɔ
wole nu ƒom kple aɖeyeye, le kpo tim ayi agbɔ, ado aƒa, aɖo nyɔnu
tsitsiwo ƒe habɔbɔ, kple nutɔtɔ ƒe fli godo, Eye woadɔ dɔgbedelawo
ɖoɖe gbedzi. Nua va zu ʋeʋẽ kũ le Mawu ƒe ŋkume. Eye, ALE AƑETƆ
GBLƆ ESI, Yele nu blibo la tsrɔ̃ ge. Ele ewɔ ge.
177 Menye nusi le bɔbɔe o, gake emae nye nyagblɔɖila vavã ƒe mɔ.
Ado aƒa Kplii le afima, agblɔ Esia ne eɖade abi ame ŋu loo mede abi
ame ŋu o.
178 Yohanes nye nyagblɔɖila vavã. Egblɔ be, “Wotsɔ fia la ɖo ati la
ƒe ke dzi xoxo.” Nenema woƒe mɔ le. Kakaɖedzitɔe.
179 Kuxi la le eme. Adzi ha abe Mawudɔlawo ene, aɖu ɣe abe
gbɔgbɔvɔw̃o do go va afisia ene, ɣeɖuƒewo, agɔɖuɖu, sipadadawo,
duɖimekekewo. Pentekosteawo yina dzefefe teƒe mawo, woyɔ
sinimakpɔƒewo. Teƒe ɖesiaɖe, dzefefe xoxoe mawo ƒomevi alo nu
bubu ɖesiaɖe, eye woyina afima enumake, kple duɖimekekewo kple
nu bubu ɖesiaɖe, eye woayɔ wo ɖokuiwo be Kristotɔwo, ayi afima
anɔ aƒa dom, anɔ aɖeyeye dom, akpɔ gome le afɔkɔklɔ kple kɔmunion
xɔxɔ me.
180 Nukaŋutie, enye—enye, “Sigbe avũe gatrɔ yi eƒe xeɖeɖe gbɔ
ene,” nyagblɔɖila gblɔ be, “nenema wole.” Ne numa nye xexeame
tɔ la, ele be woatsɔa afɔ aƒoe do go le mia me, nukaŋutie miagatrɔ yi
egbɔ ake? Esɔ gbe. Ado go anɔ mɔdodowo dzi, anɔ wo ɖokui nyẽm,
woyɔnɛ be, rock-and-roll, ɖa kpakpa, atakpui dodo. Oo, míatɔwo!
Ayɔ wo ɖokuiwo be Kristotɔwo. Ɖe miate ŋu…Gbeɖe, anyo nam wu
be nyemagblɔe o.
181 Numatae mebua fɔ wo ɖo. Ne mele anyi nɔ ge kple Nya sia la,
ne Nya sia va gbɔnye la, manɔ anyi kple Nya sia. Esiae nye nusi va
gbɔnye, Nya la. Bu fɔe!
182 Èle gbɔgblɔm be Gbɔgbɔ Kɔkɔe le ye kplɔm, be yeawɔ nenem
nuwo. Miate ŋu asusui kpɔ be nyɔnua ɖe, si Gbɔgbɔ Kɔkɔe kplɔ la,

aɖe asi wòakpa eƒe ɖa, esi ke Gbɔgbɔ Kɔkɔe la ŋutɔ bu fɔ esia? Ekema
Ame ka ƒomevie nye Gbɔgbɔ Kɔkɔe la ma? Ɖe miate ŋu asusui kpɔa?
183 Miate ŋu asusui kpɔ be mawunyagblɔla aɖe tsi tre ɖe nyagblɔti
dzi, eye amea ɖe natɔ gbee bena wòafia ye teƒea ɖe si wonyrɔ̃ amea
ɖe le kpɔ hezã bubuŋkɔwo be “Fofo, Vi, kple Gbɔgbɔ Kɔkɔe,” eye
wòako nu le ŋkuwò me ayɔ wò be wɔtsomitɔ, le esi ènyrɔã ame le
Yesu Kristo ƒe Ŋkɔ dzi, eye wòagblɔ be Gbɔgbɔ la le ye kplɔm, eye
wòagblɔ be yexɔ Gbɔgbɔ Kɔkɔe la? Ɖe Gbɔgbɔ Kɔkɔe la ate ŋu agbe
nu le Ye Ŋutɔ ƒe Nya gbɔa? Gbeɖe, amegã. Uh-huh. Miekpɔea? Mekpɔ
mɔ be miese egɔme.
184 Nyemenya ɣeyiɣi nenie susɔ o. Nuwówo si agava la ate ŋu
akplɔm dzoe. Gake, vaseɖe esi wòawɔe la, manɔ tsitre ɖe afima kple
Nya la tututu. Ne medo go mi le afima le Ʋɔnudrɔƒ̃e la, manɔ tsitre
tututu kple Nya ma. Eya dzie mexɔ se be enye Nyateƒe.
185 Gbeɖe, ne miexɔ Gbɔgbɔ Kɔkɔe la, mimawɔ nenem nuwo o.
Gbeɖeka meyi ɖe osɔfoa ɖe ƒe srɔ̃ gbɔ, enɔ anyi ɖe afima do awu
aɖe, ekpɔkpɔ dziŋɔ.̃

Miagblɔ be, “Tɔwò medzɔ kura o.”
186 Tɔnye dzɔ. Emae nye Nya la. Ɖe gbeƒã Ye katã. Ne ègble numawo
ɖi la, mawunyagblɔla nyɔnugbɔmi geɖewo, elabena womeɖo dzi-…
Ɖewomahĩ womeyɔ wò ŋutɔ hã be nàɖe gbeƒã o, le ɖoƒe gbãtɔ. Ẽ ɖe.
Gake Mawu ƒe subɔla vavã la anɔ anyi kple Nya ma. Ele teƒe.
187 Osɔfo la ƒe srɔ̃ bɔbɔ nɔ afima, miã eɖokui ɖe awua ɖe me, kpakple
togɛ siwo ge va gɔme, kple nusisiɖemowo, hekpa eƒe ɖa. Esime,
Mawu bu fɔ nu blibo la be enye ŋunyɔ.̃ Eye emegbe nàgblɔ be yexɔ
Gbɔgbɔ Kɔkɔea?
188 Menɔ mawunya gblɔm le Phoenix afii, eteƒe medidi o, kuɖe nane
ŋu nenema, eye osɔfo la ƒe srɔ̃ nɔ anyi ɖe nyagblɔti gbɔ, kpakple
ŋutsuviwo ƒe ɖakpakpa si wowɔ keŋ, eye wòdo awua ɖe si ke gɔ̃ hã
mete ŋu tsyɔ̃ eƒe gɔme kpoyokpoyo dzi be wòagadze o. Medidi ɖo
eƒe klonu o. Anɔ abe asibidɛ ene alo atɔ̃ le klo ƒe dzigbe, enɔ anyi ɖe
afima; enɔ kpo tim, nɔ ha dzim. Megblɔ nya tsitre ɖe eŋu ko sesĩe
alesi mate ŋui. Tsã ya ɖe, megale kpe nye ge ake o. Nyemekpɔ mɔ be
awɔe o. Gake enya nusi nye nyui kple vɔ.̃ Ne metsi tre ɖe Ʋɔnudɔdrɔ̃
me la, nua megale nye asi me azɔ o. Ekema heyi nàgblɔ be…
189 Ŋutsua ɖe, si woyɔ be enye nufiala, esi menye ɖe megblɔ be
menyee o, ewɔ dzesidedea ɖe gbeɖeka, le xɔnye aɖewo ŋkume le
dua ɖe si me meyi kpɔ la me. Minya nɔviŋutsu la. Eye nɔviŋutsu sia
va afima. Egblɔ be, enyo, egblɔ be, “Míexɔ Nɔviŋutsu Branham le
mía gbɔ afisia kpɔ.” Du aɖe mee, le Ɣetoɖoƒe. Eye amesia gblɔ be,
“Oo, Nɔviŋutsu Branham nye ame nyuia ɖe.” Mikpɔea? Enya nu wu

be wòagblɔ nyaa ɖe tsitre ɖe nye nɔnɔme ŋu. Egblɔ be, “Nɔviŋutsu
Branham, gake migaɖo to eƒe nyaƒokawo o, elabena ana miatɔtɔ.”
190 Ke eva me be xɔñye aɖe tsi tre ɖe afima, egblɔ be, “Lala vie,
amegã! Nyea metɔtɔ vaseɖe esime meɖo to nyaƒokawo.” Ẽ ɖe. Emae
nye vovototo la. “Nyemate ŋu ase eme alesi Mawu kɔkɔe ate ŋu atsɔ
nenem nuwo nenema abe esi mi katã miele wɔwɔm o.” Ẽ ɖe.
191 Ameɖeka ma ke, eya kple ame bubu, wotsi tre ɖe teƒea ɖe
eteƒe medidi o, hegblɔ be, “Nɔviŋutsu Branham nye nyagblɔɖila.
Ate ŋu ade dzesi nuwo. Kple nuwo nenema…Gake,” egblɔ be, “azɔ,
migaɖo to eƒe Nufiafia o, elabena mele teƒe o.” Enye tagbɔgbegblẽ,
nyagbɔgblɔ kutsu aɖe abe ema ene!
192 Ɖe mienya bena nenye be esia nye…Nyemenye nyagblɔɖila o.
Gake ne Mawu ƒe Nya nye nyateƒe la, Evana nyagblɔɖila gbɔ. “Aƒetɔ
la ƒe Nya vaa nyagblɔɖilawo gbɔ.” Woawoe nye amesiwo ɖea Nya la
gɔme. Ekema, mikpɔea, mimenye…
193 Esia meɖota gɔ̃ hã o, ɖeko wònye be ame naɣla eɖokui ɖe
kɔmatsɔŋkɔ suea ɖe te, si ke gbeɖeka la agbã eye wòakaka, ayi ɖatsrɔ̃
le dzota me.
194 Gake Mawu ƒe Nya anɔ anyi tegbee. Kpe gbadza ma dzi matu
nye mɔkpɔkpɔ ɖo tegbee, ɖe Aƒetɔ la ƒe Nya la dzi. Nu bubu ɖesiaɖe
nenyrɔ̃ faa. Ne mebu xɔlɔ̃ ɖesiaɖe, nu bubu ɖesiaɖe la, nye xɔlɔw̃ɔwɔ
le Kristo me.

Nyemetu nye mɔkpɔkpɔ ɖe naneke dzi o
Negbe ɖe Yesu ƒe Nyawo kple dzɔdzɔenyenye dzi

ko;
Ne nuwo katã gblẽ nye luʋɔ ɖi hã,
Ke Enye nye mɔkpɔkpɔ kple nye aga.

195 Esime tu ma wó nyitsɔ ma eye mekpɔ be…Mesusu be meku.
Ŋutifafa ƒe seselelãmea ɖe nɔ menye. Metsa ŋku godoo. Mesusu be,
“Enyo, nua ɖo dzi.” Viɖe ka kɔmahatsɔŋkɔa ɖe anye nam ɣemaɣi?
Viɖe ka ɖoɖowɔhaa ɖe anye nam ɣemaɣi? Ele nam be matsi tre ɖe
Mawu ƒe ʋɔnudɔdrɔ̃ ƒe dziku nu le afima, be woadrɔ̃ ʋɔnum kple Nya
sia.
196 Togbɔ be made fe ame, eye mabɔ, atro, eye makaka, ame geɖewo
hã, ke mekpɔ mɔ be mawɔ, aɖe Mawu ƒe Nya, ƒe nuku nyui vavãtɔa
le me, eye le afima atu luʋɔa ɖe ɖo na Mavɔmavɔ. Esia le teƒe. Mawu
nalée ɖe Eƒe asiwo me dzro eye wòatui be wòazu ɖevi ɖoto.
197 Aleke—aleke ŋutsua ɖe si Gbɔgbɔ Kɔkɔe kplɔna, awɔ nuwo
nenema? alo nyɔnua ɖe si li kple Gbɔgbɔ Kɔkɔe, awɔ nuwo nenema?
Gbeɖe. Ele kɔkɔe. Eye ne Eƒe Agbe le mewò la, wò hã nànɔ nenema.
Nànɔ pɛpɛpɛ abe Eya ene.

198 Israel, abe míawo ene, wosusu be le esi nu le edzi dzem na yewo
to nubablawɔwɔ kple ame bubuwo me la, eyae nye dzesi be Mawu
da asi ɖe edzi. Azɔ, minyaa, míesusuna nenema egbe.
199 Meƒo nu na amea ɖewo le teƒe sia eteƒe medidi o, le
amedzrodzeƒea ɖe, anɔ ŋkekea ɖewo esi va yi, ame gãa ɖe le subɔsubɔ
gome. Eye wogblɔ nam bena, “Mawu ɖo kpe edzi be Yeli kpli mí.
Tsyo, míesɔ gbɔ ɖedzi ƒe si va yi, Nɔviŋutsu Branham,” meŋlɔ be
alafa neni wònye, nenema.
200 Megblɔ be, “Ema menye asidadaɖedzi aɖeke o.” Uh-huh. Ele teƒe.
Gbolowɔwɔ dzi ɖedzi, ƒe si va yi, de alafa ɖekawo ƒe blaetɔ;̃ ɖe esia
fia be Mawu lɔ̃ ɖe gbolowɔwɔ dzia? [Ƒuƒoƒea gblɔ be, “O.”—Tala.]
Uh-huh. Uh-huh. Uh-huh. Kakaɖedzitɔe. Huh! Nyanuɖeɖe ma menyo
de afiaɖeke o. O. Miate ŋu awɔe o. O, amegã. Mawu li kple Eƒe Nya.
Ame bubu ɖesiaɖe anɔ anyi kple Eƒe Nya, ne enye anukwaretɔ. Esɔ
gbe.
201 Wosusu be, le esi yewowɔ nubabla aɖe ta la! Azɔ, afii, míeɖo,
dziɖuɖua ƒe nyawo dzi, hena ɣeyiɣia ɖe ko. Míaƒe dukɔ gbe Mawu
ƒe Nya, abe alesi Israel wɔ ene. Wogbe Mawu ƒe Nya la, eye woƒe
amewo, woƒe nunɔlawo, kple nyagblɔɖilawo, kple bubuawo, le nyui
gblɔm ɖi na wo. Eye wo…Nuka míate ŋu awɔ tsɔwu be míagblɔ
gbegblẽ ɖi, elabena etsi tre ɖe Nya la ŋu! Etɔ vɔ. “Míaƒe dukɔ dzeani,
lɔlɔ,̃ si wotu ɖe…mía tɔgbuiwo ƒe numetoto dzi.” Ekema mitrɔ yi nusi
nɔ wo si la gbɔ. Uh-huh. Esɔ gbe. Kakaɖedzitɔe.
202 Israel nye dukɔ gãa ɖe. Mikpɔ wo tɔgbuiwo ɖa, gake Mawu
mekpɔ wo ta o. Nyagblɔɖila tsitsi tabebetɔ ma nɔ Nya la dam ɖe
wo, eye wòva me tututu abe alesi wògblɔ ene. Mixlẽ miaƒe ŋutinya
le afii ne miakpɔ ɖa be mele teƒe o mahã. Eva me tututu abe alesi
wògblɔe ene. Eye wòbu fɔ wo, ke hã, woawo tsi tre ɖe afima, eye
nunɔla kɔkɔewo do woƒe awuʋlaya kɔkɔewo, nɔ tsi wum ɖe esia dzi;
eye womalɔ̃ aʋã asi ɖe go sia me alo ɖe go kemɛ me o, elabena nane
wònye le nɔnɔme sia me, kɔnyinyi aɖe alo nane.
203 Yesu gblɔ be, “Mietso mia fofo, abosam me, eye eƒe dɔwɔwɔwo
miawɔ.” Wo Kplɔe yi hebu Fɔe, heklã Eyama ɖe ati ŋu, eye Wowui.
Esɔ gbe tututu. Mawu Fɔe ɖe tsitre ake. Ɛ,̃ amegã.
204 O, womaxɔe se o. Mímaxɔ Amos dzi se egbe, kura o. Eye egbe
la míewɔ nubabla aɖe. Míeva ɖo nusi míeyɔna egbe gbɔ be…Míebu
be enye Mawu ƒe “lɔl̃ɔɖ̃edzi,” elabena míaƒe ɖoɖowɔhawo le dzidzim
ɖedzi eye—eye nu ɖesiaɖe le zɔzɔm alesi wòle. Míesusu be Mawu
“da asi” ɖe edzi. Minyae, amewo va ɖo eme, mexɔ se be, wode
Protestantetɔ milion eve alo etɔ.̃ Eye Katolikotɔwo yi milion gbogboa
ɖewo. Mikpɔea? wobu be ema nye Mawu ƒe asidadaɖedzi, be woanye

Katolikotɔ. Protsetantetɔwo bu be enye Mawu ƒe asidadaɖedzi, be
woanye Protestantetɔwo. Huh! Enye abunɛnya. Enye tununɔnu. Enye
tuwówo ƒe dzowɔwo. Enye Mawu ƒe dziku si ƒo ƒu ɖi be wòawó.
Nenema pɛpɛpɛe.

Miɖo tom. Magblɔ Aƒetɔ la ƒe Nya na mi. Amen.
205 Mikpɔ mí ɖa. Mikpɔ xexeame ɖa egbe. Mikpɔ míaƒe dukɔ la ɖa.
Míeɖo wo me le U.N. Nukae le eme? Mawumavɔl̃awo ƒe hatsotsoa
ɖe. Ke míawo, kple míaƒe asitɔakɔ la míegbe be míado gbe ɖa gɔ̃ hã
hafi aʋu míaƒe takpekpeawo nu.
206 Fifi laa ko mexlẽe le afisia, “Aleke ame eve ate ŋu azɔ ne womeɖo
gbe ɖi o? Mawu mewɔa naneke o negbe ɖe Wòɖee fia Eƒe dɔla,
nyagblɔɖilawo. Aleke ame eve ate ŋu azɔ ne womeɖo gbe ɖi o?”
207 Esime, Mahomedtɔwo, Buddha, mawugbelawo,
mawumavɔl̃awo, ɖokuitɔdilawo, nu bubu ɖesiaɖe, le eme kpli
mi. Miesusu be—miesusu be Mawu ate ŋu anɔ nane me nenema?
208 “Enyo,” miagblɔ be, “ema, enyo, míele nubabla me kple wo.
Míekpɔ takpɔkpɔ le Ɣetoɖoƒetɔwo katã gbɔ.”
209 Woƒo ƒu dukɔwo katã ɖe wo ɖokui ŋu, le takpɔkpɔ me. Gake
nyagblɔɖila ma gblɔ be, “Mawu atsrɔ̃ mi. Mawu la ŋutɔ si subɔm
miele atsrɔ̃ mi, ɖe miaƒe abunɛtɔnyenye ta.” Agagblɔ nya ma ke ŋdi
sia. Aka mo na wo, tso Dukplɔla Nɔƒe keke va ɖo agbledela dahe dzi.
Awɔe godoo. Awó ɖe wo ta, kple Mawu ƒe Nya. Awɔe godoo. Emae
nye nyagblɔɖila vavã ƒe mɔ.
210 “Mikpɔ mí, hamewo ɖa. Oo, míawoe nye Roma Katoliko hame
kɔkɔe gã la!” Si nu woƒo nu le, le Biblia me, be enye GBOLOGÃ.
211 “Míawoe nye fofoawo ƒe tɔgbuigãwo, Protestante hamewo
katã, ƒo ƒu ɖedu, eye woyɔ be…woyɔe be Xexeame Hamewo Ƒe
Adaŋudeha.” GBOLOGÃ la ƒe gbolowo, nenema Biblia gblɔ. Eyae nye
nusi tututu Wògblɔ. Uh-huh. Ke hã míesusu be, “Eye azɔ hamewo
katã le ƒu ƒom ɖedu.”
212 Am. Collins, xɔñye aɖe, nɔviŋutsu si tso California, alo,
Arizona afima. Tɔwò…tɔwò…Pete, [Nɔviŋutsu Neville gblɔ be,
“Elmer.”—Tala.] Elmer. Megblɔ be, “Enyo, mesusu be miedena
Metodiste hame sue nyuia ɖe.”
213 Egblɔ be, “Medo go le eme esime woɖo Hamewo ƒe Adaŋudeha
ma me le afima.”
214 Megblɔ be, “Mawu nayra wò. Ète ɖe Fiaɖuƒe la ŋu, nɔviŋutsu.”
Uh-huh. Ɛ,̃ amegã.

215 Nuɖoanyiwo, woziɔ ɖe amewo ƒe habɔbɔ aɖe ŋu, kple woƒe
nufiafia ametɔ-wɔwɔewo, eye wogblẽ Mawu ƒe Nya ɖi. Nusi hiã mí
egbe lae nye nyagblɔɖila, si awó Nya la ɖe afima. Eya tututue. Ẽ ɖe.
216 Wo, wokpɔ dedienɔnɔ le wo ɖokuiwo dome. “Oo, míeɖo eme.
Mí, Pentekosteawo, kakaɖedzitɔe, míeɖo Xexeame Hamewo ƒe
Adaŋudeha la me, elabena le eme afima míekpɔ nɔvikadede. Míaɖe
wo vɛ.” Ele sigbe nyɔnua ɖe si yi ɖe ahanoƒe, be yeamu kple ye srɔ,̃
ale be yeaɖee na Mawu. Le esia teƒe la srɔŋ̃utsue le ahanoƒe yim kple
srɔãnyɔnu, le egbeŋkeke siawo me, be yewoamu, ale be yeaɖee na
Mawu. Abunɛnya! Nɔ adzɔge le abosam ƒe anyigba ŋu.
217 Ne nane gbe nu le Nya ma gbɔ la, metsia tre ɖe eŋu. Ema wɔ be
metsi tre ɖe ɖoɖowɔha ɖesiaɖe ŋu, elabena etsi tre ɖe Nya la ŋu. Ele
be xɔsetɔ ɖesiaɖe nase le eɖokui me nenema. Huh!

“Enyo,” wole gbɔgblɔm be, “gake, ɖo ŋku dzi be, nusiawo le mía
si…”
218 Nyadzɔdzɔgbalẽ lalɛ gãa ɖe le asinye, si amea ɖe ɖo ɖem tso
Arizona, kuɖe alesi tɔgbuigã Ale-kple-ale sia, nyitsɔa ɖe va yi, gblɔ
be, “Papa John Blaeve vɔ Evelia,” alo ɖesiaɖe si mieyɔnɛ ko, “wɔ…
Enye ame nyuia ɖe. Eya ɖeka koe nye amesi ƒo nu tso hamewo ƒe
ɖekawɔwɔ ŋu kpɔ, Katolikotɔwo kple Protestantetɔwo, woaƒo ƒu.”
Egblɔ be, “Ate ŋu anye be mava me le míaƒe ŋkekewo me o, gake, le
ƒe wuiatɔ̃ alo blaeve siwo gbɔna me la, ava nɔ afisia.”
219 Mesusu be, “Xɔ,̃ esi ènye tɔgbuigã aɖe ta la, èle nya gblɔm ɖi, esi
menya o.”
220 “Gbada yi wu alesi míebui.” Ŋutsu si ŋlɔ nu nam, ŋlɔ ɖe axa la ƒe
tame be, “Gbada yi wu alesi míebui.” Eya hã, nɔ nyaƒokawo sem. Ɛ,̃
amegã. Egblɔ be, “Gbada yi wu alesi míesusui.” Egblɔ be, “Nɔviŋutsu
Branham, menye nya siae ègblɔ, ƒe geɖewo va yi oa?”
221 Megblɔ be, “Kakaɖedzitɔe.” Ɛ,̃ amegã. Ele eme vam, elabena enye
Aƒetɔ la ƒe Nya. Ele be wòava me. Kakaɖedzitɔe. Ɛ̃ ɖe.
222 Wogblɔ be, “Enyo, tɔgbuigã kɔkɔe sia, ɖe mèsusu be edze be
wòanya nu wu ema oa?” Gbeɖe, amegã. Ne egbe nu le Mawu ƒe Nya
gbɔ, evɔ hekpɔ Eme nenema la, mate ŋu anya wu o.
223 Nyemetsɔ le eme papa nenie, nyagblɔɖila nenie, kple nuka kee
le mia si o. Ne miete ɖa le Nya la gbɔ la, miete ɖa le Nya la gbɔ. Esia
le teƒe. Aleke Mawu ate ŋu ayra nane nenema, esime wogbe Mawu
ƒe Nya la ŋutɔ mahã? Aleke Wòate ŋu ayra nane le Eƒe Nya la godo,
nane si tsitre ɖe Eƒe Nya ŋu? Aleke Wòate ŋu agbe nu le Egbɔ?

224 Aleke nàte ŋu ayra kaŋsa aɖe si le ɖuwòm la? Aleke nàte ŋu ayra
lètriki ka a—a—aɖe si nèle ɖe asi, agblɔ be, “Oo, lém sesĩe ne nàfiãm
mavɔ?” Ema anye tagbɔgbegblẽ.
225 Aleke Mawu ate ŋu ayra nane si tsitre ɖe Eƒe Nya ŋu? Ekema
mitrɔ gbɔ va Nya la gbɔ! Uh-huh.
226 Mi mawunyagblɔlawo ƒe hatsotsowo, sigbe adedavũwo ene,
nukae le miawɔm? Mieyi ɖe afisia ɖadzra miaƒe ŋgɔgbevinyenye ɖe
bɔbɔ ta, be miaku Cadillac ʋu ava yi alo nane, alo ɖe xɔtutu gã kɔkɔa
ɖe ta le afiaɖe, kple ɖe hame gã si xɔ bilion dolla ɖeka ta. Kple
numawo katã nenema, eye midzra miaƒe ŋgɔgbevinyenye, eye miele
ŋu kpem hele vɔvɔm̃ be miaɖe gbeƒã Mawu ƒe Nya na miaƒe ƒuƒoƒe
la. Magblɔ be, ɖe ŋu mele mia kpem oa? Hafi miele mia ɖokuiwo
yɔm be subɔla, Mawu ƒe nyagblɔɖila, hedzra miaƒe ŋgɔgbevinyenye
ɖe xexeame ƒe bɔbɔ ta. Nuka miate ŋu ana? Nu ɖeka ma ke si Esau
wɔ. Oo, ŋukpe kae nye si!
227 Oo, gbeɖe! Mawu kɔkɔe si kpɔa Eƒe Nya ta, be wòaɖo kpe Edzi
la, mate ŋu ayra nane si tsitre ɖe Eƒe Nya ŋu o. Azɔ miɖo to. Menya
be meto game la ŋu vie, eye nye nyawo xaxa ve na mi ɖo ku me.
Gake, mikpɔ ɖa, medi be mabia nyaa ɖe mi. Aleke Mawu kɔkɔe, Si
ɖe Eƒe Nya gblɔ hegblɔ be, “Azɔ, dziƒowo kple anyigba siaa nu ava
yi, gake Eya nu mayi o, Nya ɖeka pɛ si le Eme o,” azɔ aleke Wòate ŋu
ayra nane si tsitre ɖe Ema ŋu? Aleke Wòate ŋu awɔe? Mikpɔ ɖa. Eɖo
kpe, Eɖokui dzi. Eɖo kpe Eƒe Nya dzi. Egblɔ nusi le dzɔdzɔe, menye
hamevinyenye ye o.
228 Mikpɔ Moab ɖa. Eƒe Nya nɔ Moab, hã si, Moab. Eƒe Nya nɔ Israel
si; ke mawusosroɖa ƒe nɔnɔme nɔ Moab si, ɖe Eƒe Nya ŋu. Wosa
vɔ vɔsalã adre, nyitsu kɔkɔewo, ɖe vɔsamlekpui adre dzi; xexlẽme
deblibo, vɔsasa deblibo. Emegbe, kpe ɖe esia ŋu la, etsɔ agbo adre,
nusi le nu ƒom bena woxɔ Mawu ƒe Vi la ƒe vava dzi se, eye wosa vɔ
wo ɖe afima, esi woƒe arkbishɔf nɔ eteƒe. Bubumewo katã, nunɔlawo
katã kple nunɔlagãwo katã, nu bubu ɖesiaɖe, nɔ tsitre ɖe afima woƒe
fia kple dukplɔlawo, kple nuka-ke, eye wosa vɔ sia kɔnyinyitɔe alesi
ko woate ŋui, tsitre ɖe Israel ŋu.
229 Ke le afima la Israel nye aglãdzelawo ƒe hatsotso suea ɖe, nɔ
afima, eɖi ema tɔgbe. Gake nukae nɔ anyi kple Israel? Mawu nɔ woƒe
dutoƒotakpekpe la me. Enɔ kpe ɖom edzi Eya ŋutɔ, be Yeli kpli wo.
Mikpɔea?
230 Meka tɔgbuigã nenie le wo si, papawo, alo nuka ke o, Mawu mate
ŋu anɔ anyi kpli wo vaseɖe esi Wòaɖo kpe Eɖokui dzi be yeli kpli wo
o. Eye zi alesi wodzo le Eƒe Nya gbɔ, hegbe nu le Eƒe Nya gbɔ la, aleke

Wòate ŋu anɔ anyi kpli wo? Mawu gbagbe la ƒe dzesia ɖeke mele wo
dome o.
231 Aleke Mawu ate ŋu nɔ U.N. me, esime ame eve mate ŋu azɔ ne
womeɖo gbe ɖi o?
232 Azɔ, mikpɔ afii. Kristo ƒe Hame aɖe li, si woyɔ nenema, ewɔ ɖeka
kple Pentekosteawo. Pentekosteawo gblɔ be yewoxɔ aɖeyeye dodo
dzi se. Woxɔ edzi se be Gbɔgbɔ Kɔkɔe ƒe kpeɖodzi enye, aɖeyeye
dodo. Wogblɔ bena yewoxɔ esia, ema, kple ekemɛa dzi se. Woxɔ
dzesiwo kple nukunuwo dzi se. Kristo ƒe Hame la ko wo, gblɔ bena,
“Mi ɖemanyalawo ƒe hatsotso aɖe! Ema nye ŋkeke siwo va yi.” Aleke
ame eve ate ŋu azɔ ne womeɖo gbe ɖi o? Eye wowɔ ɖeka. Nuka
wònye wɔm wole? Wole dedienɔnɔ dim le wo nɔewo gbɔ. Mite ɖa le
numawo ƒomevi gbɔ!
233 Nye dedienɔnɔ enye Kristo kple Eƒe Nya me, elabena Eƒe Nya
enye Eya ŋutɔ. Esia le teƒe.

Mawu gbagbe la ƒe dzesi aɖeke meli o, ɖeke kura o.
234 Eyae nye nusi Yesu gblɔ, “Ne nyemewɔ Nya la ɖe ɖe go o la,
ekema migaxɔ Edzi se o. Ne Mawu meƒo nu hegblɔ nya ɖi to Dzinye,
hegblɔ nusi dze be Mesia awɔ la to Dzinye hewɔe to Dzinye o la,
ekema migaxɔ Dzinye se o.”
235 Ekema, ŋutsua ɖe si agblɔ be yenye nyagblɔɖila si Mawu dɔ ɖa,
eye wòagbe nu le Nya la gbɔ la? Mawu nekpɔ nublanui na numa
tɔgbe! Aleke Mawu ate ŋu awɔ nenema?
236 Mina mabia se, abia, esia se azɔ. Nye—nyemenya ɣekaɣie
magaƒo nu na mi ake o. Ema le Mawu gbɔ. Ɖeko mele Nuɖuɖu la
ƒom ƒu, abe alesi Wògblɔ nam le ŋutega ma me ɣemaɣi ene, hele
Efɔm de gagowo me.
237 Miate ŋu abiam se be, “Aleke Amos wɔ hafi kpɔ nusi gbɔna dzɔdzɔ
ge ɖe wo dzi doŋgɔ?” Nukaŋutie, edze nusi nyo.
238 Mikpɔ ɖa. Azɔ mikpɔ afii ɖa. Azɔ, miɖo to nyuie azɔ. Elabena,
Esia katã le nyaƒoka dzi, eye Eyina, Ele xexeame katã yi ge. Mikpɔea?
Azɔ aleke…Mikpɔ afii.
239 Israel nɔ afima. Woƒe bibliasukuwo nɔ nɔnɔme nyui me tsɔwu
alesi wonɔ tsã. Amea ɖeke menɔ fu ɖem na wo o. Woa ŋutɔ ƒe
subɔsubɔwo nɔ wo si. Amea ɖeke meli si gblɔ be, “Miate ŋu asubɔ
Yehowa o.” “Miyi edzi,” nenemae trɔs̃ubɔ dukɔwo gblɔ, “misubɔ.
Ƒoƒose li, le mía dome.”
240 Nyagblɔɖila ma kpɔ nu to ema me. Mikpɔea? Nenema ke egbe
hã nyagblɔɖila aɖe akpɔ nu to eme. Mikpɔea?



MAWU ƑE NYAGBLƆÐILA VAVÃ ƑE MƆ 35
241 “Miyi edzi.” Eye Israel gblɔ be, “Enyo, mina míaɖu nu, ano nu,
eye míakpɔ dzidzɔ.” Ale woƒo ƒu hatsotsoa ɖe ɖe afima eye wowɔ
kredo aɖewo, kple ɖoɖowɔhawo, kɔmahatsɔŋkɔwo, kple nuwo, heɖo
nua katã keŋ. Eye ɖeko woƒe nyɔnuwo le agbe le atsyɔɖ̃oɖo kple nuvɔ̃
me le egodo afima. Xɔ,̃ hele tsatsam le ahanoƒewo kple nusianu, do
awu afãkplafã, do sedavɔ ƒe kpoyokpoyo suea ɖe. Ne ɖe miekpɔ wo—
woƒe ŋutinya aɖewo le ŋkeke mawo me, alesi woƒe dzedzeme le la,
oo, kloe la evlo kakaka abe esi wɔm wole egbe ƒe akpa etɔl̃ia ene.
Mele nenema, tututu o, elabena womate ŋu awɔe o. Ɛ̃ ɖe. Eye alesi
wowɔ kple alesi wonɔ agɔ ɖum nenema; eye fiawo, kple nunɔlawo,
kple ame bubu ɖesiaɖe hã.
242 Yesu gblɔ be, “Mida adzo ahosiwo ƒe aƒe, mi alakpatɔwo.” Egblɔ
nenema. Kple nusiwo katã wonɔ wɔwɔm la.
243 Nyagblɔɖila ma tsi tre ɖe afima, nɔ numa kpɔm ɖoɖa le anyime,
dukɔ ma nenema, mewɔ yaa be eƒe dzi gbã keŋkeŋ le eme o. Ɛ,̃ amegã.
244 Azɔ, miagblɔ be, “Aleke wòwɔ nya nusi gbɔna dzɔdzɔ ge?
Aleke wòate ŋu akpɔ esia doŋgɔ? Alekee?” Nusianu dze sigbe enyo.
Nukaŋutie, nuɖuɖu le wo si sɔgbɔ. Nudodo le wo si sɔgbɔ. Woawo
la, hame gãwo le wo si. Nu le dzi dzem na wo. Woƒã ga ɖe afisiafi,
atsyɔɖ̃oɖo. Ɣeɖuɖuwo le mɔdodowo dzi, makɔmakɔnyenye, kple
nusianu nɔ edzi yim, eye nusianu nɔ yiyim nyuie. Tututu abe Amerika
ene egbe. Televizin dzi yɔ fũ kple ahatsɛkaka ƒoɖiwo, nyɔnu siwo ɖe
ama afãkplafã, nu bubu ɖesiaɖe. Nusianu si nàkpɔ ko la enye nuvɔ̃
kple ŋunyɔ.̃ Mehiã be nàkpɔ televizin o, esu ko be nàʋu ŋkuwo,
akpɔ afisiafi. ɖetugbuiwo, ɖekakpuiwo, ŋutsuwo, nyɔnuwo: wole
siga yɔm, le aha nom. Izebel mawo siwo le wo ɖokuiwo yɔm be
Kristotɔwo. Makɔmakɔnyenye ƒe gbɔgbɔvɔw̃o le wo ɖokuiwo yɔm be
Metodiste, Baptiste, Presbiterian, Katoliko, kple Pentekosteawo. Uh-
huh. Uh-huh.

Mewɔ yaa be etó eƒe ŋkuwo ɖe eme esi wòkpɔe o. Huh! Ele teƒe.
245 “Nusianu dze abe ele edzi yim nyuie. Aleke nàte ŋu alé esia ɖi?
Ne míele…Aleke? Aleke? Kpɔ afii ɖa. Enyo, ga milion kple edzivɔwo
le mía—mía si. Míe—míekpɔ…Míe…Míaƒe xɔtutuwo nye, oo, míaƒe
gbedoxɔwo lolo ale gbegbe, ele be míagatu gbedoxɔ yeyewo. Enyo,
ga le mía si ale gbegbe, míeganya nusi míawɔ kplii o. Tsyo, míawo
koe tu teƒe nyuitɔwo wu le—le dukɔa me. Gbedoxɔ gãtɔ kekeake siwo
li la, míatɔ wonye. Ke hã ga sɔgbɔ gale mía si. Ɖe mèsusu be Mawu
yra mí oa?” O. Miedzo le Eƒe Nya gbɔ.
246 “Ke, Nɔviŋutsu Branham, ɖe èdi be yeagblɔ be Mawu le nusia
katã tsrɔ̃ gea?” Ɛ,̃ wo dometɔ ɖesiaɖe.

“Aleke èwɔ nya?” Amos, aleke èwɔ nya?

247 Ele tututu abe ɖɔkita aɖe si do dɔlélea ɖe kpɔ ene. Ne ekpɔ be
dɔléle ma le dɔnɔa ɖe ŋu la, enya nusi wòawɔ. Enya nusi le dɔnɔa
wɔm. Enya ɖoƒe si dɔlélea ɖo. Eye wònya nusi le dzɔdzɔ ge. Nenema
wòle na nyagblɔɖila, nyagblɔɖila vavãtɔ, ne ekpɔ esia. Nyemetsɔ le
eme na nusi wɔm nèle o. Ne ekpɔ be nuvɔ̃ le dzi dem la, enye kaŋsa
aɖe si le eɖum. Eye eɖo keke ɖoƒea ɖe, le Pentekosteawo kpakple
ame mamlɛawo katã me, magate ŋu agbugbɔ ɖe megbe o. Nua ɖo
ɖoƒe si deŋgɔ. Wole tsɔtsrɔ̃ ge.
248 Nenemae Amos ate ŋu awɔ dodokpɔ na dɔléle la. Edoe kpɔ kple
Mawu ƒe Nya. Nenemae nya-…nyagblɔɖila vavã wɔa dodokpɔ na
dɔléle la, eye wògblɔna na nyɔnuwo be, “Migate kpɔ gbeɖe be miayi
Ʋɔnudɔdrɔ̃ me kple ɖakpakpa, esi mienya nusi nyo wu o.” Egblɔ na
ŋutsuwo be, mi ame mamlɛwo, kple mi mawunyagblɔla siwo gbe nu
le Nya la gbɔ, eye mawusosroɖa ƒe nɔnɔme le mia si, eye mieyi ɖaɖo
ɖoɖowɔhawo me, be miasi le nya la nu, evɔ mienya nusi nyo wu
hafi. Miekpɔ Nya ɖeka ma si nyagblɔɖila vavãwo kpɔ la. Dɔléle la ƒe
dodokpɔ la gblɔ be, “Ku! Kaklãɖa!” Egale tututu abe ɖɔkita ene, enya
dɔléle la. Enya dɔléledzesi ƒomevi siwo le eŋu.
249 Mikpɔ dukɔ sia ɖa. Esime migblɔ be, “Pentekosteawo tɔ vɔ.”
Esime, wogbe gɔ̃ hã be yewomana mɔ wò nàva woƒe hame me o,
elabena èɖea gbeƒã na nyɔnuwo kuɖe ɖakpakpa ŋu, evɔ Biblia bu fɔ
esia. Wole vɔvɔm̃ be nàva gblɔ nyaa ɖe kuɖe eŋu…
250 Afii nyitsɔ aɖe, esime menɔ dzadzraɖo wɔm na dutoƒotakpekpea
ɖe, Roy Borders nɔ ewɔm, le Ɣetoɖoƒe Ƒuta, wo katã woyɔe vɛ,
osɔfowo ƒe hatsotsoa ɖe, kuɖe, oo, mesusu be woate ŋu ade blaene
alo blaatɔ,̃ le afisi mewɔ takpekpe gãa ɖe le tsã va yi. Wogblɔ be,
“Am. Borders, medi be mabia nyaa ɖe wò.” Ebe, “Nyateƒe wònye
be Nɔviŋutsu Branham zãna Aƒetɔ Yesu Kristo ƒe Ŋkɔ be wòanyrɔ̃
amea?”
251 Am. Borders, nye ŋutsu dzebubu aɖe, abe alesi mienya Nɔviŋutsu
Borders si tso afisia ene. Egblɔ be, “Amegãwo,” egblɔ be, “Nɔviŋutsu
Branham, ne edo go yi dutoƒotakpekpewo me le egodo, abe esia ene
la,” egblɔ be, “meɖea gbeƒã o. Ɖeko wòyia edzi hedoa gbe ɖa ɖe
dɔnɔwo ta. Eya katã koe nye nusi wòwɔna.”
252 Egblɔ be, “Menye nya mae mebia wò o,” dzikpɔla la gblɔ nenema.
“Ewɔnɛa?” Azɔ, woxɔ nyaƒokawo. Wonya. Ebe, “Ɖe wònyrɔã ame le
Yesu Kristo ƒe Ŋkɔ dzia?”
253 Egblɔ be, “Ẽ, le eya ŋutɔ ƒe hamea me. Eya koe nye teƒe ɖeka si
wònyrɔã ame le, le eya ŋutɔ ƒe hamea me.”
254 Egblɔ be, “Yee ma. Eya katã ko medi be manya. Mímele edim o.
Mímele kɔmamã ma dim le míaƒe amewo dome o.”

255 Eye nyitsɔ aɖe, esi xɔñye nyuie la, Ed Daulton, xɔ lɛta tso Baptiste
hamea gbɔ. Egblɔ be, “Míeɖe wò le Baptiste hameawo me, elabena
ège ɖe kɔmamã ma me be woanyrɔ̃ ame le Yesu ƒe Ŋkɔ me.”
256 Medi be matsi tre kple Paulo, “Le nusi xexeame yɔna be kɔmamã
la me, nenemae mele Mawu subɔm, elabena enye Eƒe Nya.” Ẽ, amegã.
Ɛ̃ ɖe. Oo, kakaɖedzitɔe.
257 Dɔkta la ado dɔléle la kpɔ. Ekpɔa ɖoƒe si wòle. Nyagblɔɖila vavã
doa dɔléle kpɔ kpakple Nya la. Nuka wòawɔ? Ðɔkta ado dɔlélea
akpɔ, to dzesiawo dzi. Ele teƒea? Eléa ŋku ɖe dɔléle dzesiawo ŋu eye
wòkpɔna nusi le fu ɖem na dɔnɔa. Ekpɔna alesi gbegbe dɔa de ŋgɔe,
eye wògblɔna be, “Naneke meli wòagate ŋu awɔ o.”
258 Eye nyagblɔɖila vavã tsɔa Mawu ƒe Nya hedoa dɔlélea kpɔ, ado
eƒe Atike nɛ. Ke amewo trɔ tsɔ Nɛ ƒua gbe ɖe eƒe ŋku me. Nukae
adzɔ? Woatsrɔ,̃ evɔ; vivisese lɔl̃awo ƒe hatsotso, si bi yi xexeame klasa
woyɔna be alakpanuwɔwɔ! Gake emae nye nyagblɔɖila vavã ƒe mɔ.
Mikpɔea? Oo, míatɔwo!
259 Ekpɔ dɔléleawo. Ekpɔ bena wote ɖa tso Nya la gbɔ. Ekpɔ Nya la.
Eye enya emetsonu si gbɔna la. Ekpɔ atsyɔɖ̃oɖo si me wole agbe le,
ekpɔ alesi nyɔnuwo le nu wɔmi. Ekpɔ alesi nunɔla mawo le nu wɔmi,
alesi wote ɖa tso Mawu ƒe subɔsubɔ vavãtɔ la gbɔ, kple nuwo nenema.
Afima la, ekpɔ—ekpɔ ŋuɖoɖo la. Egblɔ be, “Mawu si miegblɔ be
yewoasubɔ la atsrɔ̃ mi.”

“Nukaŋutie?”
260 “Miele nye sededewo me ɖe asi o.” Gake wosusu be yewole eme
ɖe asi. Ɖe nyemexlẽe fifi laa oa? kpukpui 2lia, 4 lia…ta 2 lia, kpukpui
4 lia, “Elabena Metia wò be nànye…Le anyigbadzi ƒomewo katã
dome, Metia wò, ke ègbe be yemazɔ le Nye sewo nu o.” Miesusu
be…
261 Nyagblɔɖila sue, tabebetɔ ma si tsi tre ɖe afima kple ge ɣi; tó
eƒe ŋkuwo ɖe eme, hele dzo dam ɖoɖa la; nɔ nu ƒom na nunɔlawo ƒe
hatsotso ma kple etɔeawo, gblɔ bena, “Mawu si mi alakpatɔwo miele
nu wɔm sigbe eya subɔm miele la, Mawu ma kee le mia tsrɔ̃ ge.”
Miesusu be akpɔ hadɔwɔwɔa? Huh! Egblɔ be…Oo, míatɔwo! Eyama,
midoe kpɔ egbe ne miakpɔ ɖa be ɖe wòakpɔe mahã. Gbeɖe. Gake
nuka wòawɔ? Ema nye nyagblɔɖila vavã ƒe mɔ. Nya la le esi. Enya
nusi Esia nye.

Abe Mixa ene gbaɖegbe…
262 Vidzĩ si ŋu mekɔ la, megblẽ nanewo le eŋu daɖi, minuti ʋeea
ɖewo va yi, elabena mele abla ɖem.

263 Gake, Mixa, esime wòtsi tre ɖe Axab ŋku me la, ekpɔ wo. Enya
Nya la. Mixa gblɔ Nya la na wo. Nukaŋutie? Mixa drɔ̃ ʋɔnu eƒe ŋutega,
eƒe Nufiafia, kpakple Mawu ƒe Nya. Eye wòkpɔ be yeƒe Nufiafia
kpakple Nya la le ɖeka. Elabena, Nya la gblɔ be Aƒo fi ade Axab,
eye Wòana avuwo naɖuɖɔ eƒe ʋu. Eyae nye nusi Nya la gblɔ.
264 Ale, Mixa kpɔ ŋutega aɖe. Ema nye be, enye nyagblɔɖila. “Makpɔ
Nya si ava nam la ɖa.” Eye wòdo gbe ɖa, “Oo Aƒetɔ Mawu, nuka
mawɔ? Nuka magblɔ na mawunyagblɔlawo ƒe hatsotso si tsi tre ɖe
afisia? Ɖoɖowɔha la katã le afii. Amesiame le anyigba la dzi tsitre ɖe
ŋunye, Aƒetɔ. Nyee nye si tsi tre ɖe fia la ŋku me. Nuka magblɔ?”
265 Eye wòkpɔ ŋutega. Gblɔ bena, “Lia nàyi. Heyi.” Egbɔ bena, “Gake
mekpɔ Israel kaka abe alẽ siwo kplɔla meli na o ene.” Ɛ̃ ɖe.
266 Nutome dzikpɔla gã ma—ma zɔ va heƒo nu dzi nɛ, gblɔ be, “Afika
Mawu ƒe Nya, Mawu ƒe Gbɔgbɔ, dzo yi, esime Wòdo go le menye?”
Do go le emea?
267 Minya nusi Mawu gblɔa? Ena be gbɔgbɔvɔã ɖe yi afima, ge ɖe
wo me, elabena wodzo le Nya la gbɔ, tsɔ dze egɔme.
268 Biblia gblɔ be, “Ne wogbe Nya la dzi xɔse la, Ana wo beble
sẽŋu aɖe, be woaxɔ aʋatsokaka dzi se, eye woakpɔ fɔbubu le eme.”
Numa tututue ɖoɖowɔha siawo kpakple dukɔ sia metɔwo le wɔwɔm
egbe, hele aʋatsokaka dzi xɔm le sesem, be woadrɔ̃ ʋɔnu wo kpakplii.
“Elabena Ŋkɔ bubua ɖeke meli le Ɣea te esi me woato akpɔ ɖeɖe o.”
Miɖo ɖe esia dzi, mi ɖoɖowɔha metɔwo, kple bubuawo. Ẽ.
269 Azɔ, nuka ame mamlɛ siawo wɔ…?…Nuka nyagblɔɖila mamlɛ
siawo kpɔ? Wonye nyagblɔɖilawo. Ɛ,̃ amegã. Wonye nyagblɔɖilawo.
Gake ne ɖe woatɔ te adzro woƒe nyagblɔɖi la me kpɔ kpakple Nya la
la!
270 Nenye ɖe Metodistetɔwo woatɔ te egbe adzro woƒe nyagblɔɖinya
la me kpɔ la, womagawu tsi ɖe ame dzi ake o. Woaxɔ Gbɔgbɔ kɔkɔe.
Woanyrɔ̃ ame ɖesiaɖe le ɖiɖiɖetsime me, le Yesu Kristo ƒe Ŋkɔ dzi.
Ne Mawu ƒe Ƒuƒoƒeawo woatɔ te egbe akpɔ woƒe nyagblɔɖinya la,
woatrɔ gbɔ va Nya la gbɔ. Ne Ɖekanyenyetɔwo, woatɔ te egbe, adzro
woƒe nyagblɔɖinya la me kpɔ la, woatrɔ gbɔ va Nya la gbɔ.
271 Gake, miekpɔa, ne nyagblɔɖila mawo woatɔ te adzro woƒe
nyagblɔɖinya me kpɔ la! Wobu tame. Wogblɔ be, “Ema nye míatɔ.
Eyata míayi ɖe Ramoth-Gilead aɖaxɔe, elabena míatɔ wònye. Yosua
tsɔe na mí.”

Gake Mixa gblɔ be, “Ema ɖi nya si ɖota.”
272 Gake eyae nye nua. Miedina be miabu tame o. Miedi be miaxɔ
nusi Mawu gblɔ la dzi se. Migabu tame le naneke ŋu o.



MAWU ƑE NYAGBLƆÐILA VAVÃ ƑE MƆ 39
273 Nuka nenye be Abraham abu tame? Aleke wòadzo le anyigba ma
dzi gbeɖe? Aleke wòate ŋu axɔ ƒe alafa ɖeka, akpɔtɔ anɔ kafukafu
tsɔm na Mawu, be yewogbɔna vi dzi ge to Sarah dzi, evɔ eya xɔ
blaasiekɛ?

Tsɔ tamebubu ɖesiaɖe ƒu gbe. Nàxɔe se ko.
274 Mina abosam le gbɔgblɔm na mi be, “Minyaa, Nɔviŋutsu
Branham menye naneke wu alakpatɔ o.”
275 “Azɔ, malala fifia, na makpɔ ne enyee. Mina míakpɔ be eƒe
nufiafia sɔ gbe hã. Mina míatrɔ yi ɖe Biblia gbɔ.” Miga, migayi…
Mana be miawɔ esia o. Gbeɖe, gbeɖe. Mikpɔea?
276 Gake agblɔ nya baɖa aɖe tso ŋunye, esi ke etɔ dzɔ be wòagblɔ faa,
emegbe ema ko mialé daɖi, mitɔ te ne miade asi tamebubu me, “Ɛ̃
ɖe. Mele be wòawɔ esia o. Mele be wòawɔ ema o.” Ne mietɔ ŋkuléle
ɖe ŋunye la, enyo, ɖeko miakpɔ nu geɖe.
277 Eye miate ŋu alé ŋku ɖe Aƒetɔ Yesu ŋu. Miakpɔ nu geɖe. Míakpɔ
Eyama ɖa, minuti ɖeka ko. Mele mia dometɔ ɖesiaɖe tsɔ ge abe osɔfo
ene. Azɔ míaŋlɔ be be Enɔ anyigba dzi kpɔ. Ŋutsuvia ɖee nye si, esi
dukɔ blibo la ɖo kpe edzi, be Enye—enye dzidehlɔm̃e-Vi. Nɔa fɔ Eƒe
fu hafi eya kple Fofoa va ɖe wo nɔewo. Woɖo kpe edzi. (Azɔ, womele
Nya la gbɔ yi ge o, “Ɖetugbui leaƒe lafɔ fu.”) Nusi wose la ɖeɖe ŋu
ko woatrɔ ɖo, mikpɔea, “Dzidehlɔm̃e Vi aɖe.” Ɖe womegblɔe Nɛ be
wodzi Eya le nuvɔ̃ me, hafi wòle didim be yeafia nu yewo oa? Mele…
Mikpɔea?
278 Ke mikpɔ nusi wɔm Wònɔ la ɖa. Ne woagblɔe la enɔ hame ɖesiaɖe
si le dukɔa me la kakam. Esia le teƒea? Ɖoɖowɔhawo, kple bubu
ɖesiaɖe.
279 Nuka Wònye? “Ŋutsuvi tsitsia ɖe ko si le yiyim nenema,
Ɖekakpui aɖe, kɔmahatsɔŋkɔa ɖeke mele esi o. Gblɔ nam hame si
metɔ Nènye. Amekae nye Fofowò? Ègblɔ be Yosef menye Ye Fofo
o?”

“Yosef menye Fofonye o,” Nenema wògblɔ.
“Enyo, amekae nye Fofowò?”
“Mawu enye Fofo Nye.”

280 “Enyo, Ènye wɔtsomitɔ! Eya tututue Nènye. Wò, si nye
Amegbetɔ, hele gbɔgblɔm be Mawu nye Ye Fofoa?”
281 Ne ɖe woalé ŋku ɖe eŋu kple Nya la la! Aleluya. Ɖe miekpɔ nusi
wònye oa? Ele be Nya la naxɔ ŋutilã. Womedzro woƒe ŋutega la me
kpɔ kpakple Nya la o. Eyae ma.
282 Emae nye kuxi la egbe. Mimedzro miaƒe ŋutegawo kple…miaƒe—
miaƒe nyagblɔɖinya la kple miaƒe nufiafia la me, kpakple Mawu ƒe

Nya o. Amea ɖe le agbagba dzem be yeagblɔ Nyateƒe na wò, ekema
nàdza agbo ɖe eŋu, tututu abe alesi Amos lawɔe ene, Amos wɔe ene.
Nàwɔ nu ɖeka ma.
283 Azɔ kpɔ afii ɖa. Ele nɔnɔme sia me. Azɔ, nàbu fɔ Eyama, ɖewohĩ,
etɔ dzɔ, nenye be mètrɔ yi Nya la gbɔ o. Nu ɖeka ma ke wɔm wole.
Wole fɔ bum Eyama egbe.
284 Nuka ne mi nyɔnuwo, si le afii kple afii, ẽ ɖe, nukata miadzro susu
si le mia si be miakpa miaƒe ɖa me kpɔ kpakple Nya la, eye miakpɔ
nusi Wògblɔ la o mahã? Mikpɔea? Nukaŋuti miawɔ nusiawo?
285 Nukata miedzro miaƒe nyɔnyrɔ,̃ si nye “Fofo, Vi, kple Gbɔgbɔ
Kɔkɔe me kpɔ,” “trinita,” aʋatsotɔ ma si woyɔna nenema, esi menye
naneke le xexeame o negbe Mawu ɖeka ƒe dɔwɔƒe etɔ,̃ bubuŋkɔwo?
Ŋkɔ aɖeke meli nye “Fofo o.” Naneke meli sigbe ŋkɔ, “Fofo, Vi, kple
Gbɔgbɔ Kɔkɔe o.”
286 Fofo, Vi, kple Gbɔgbɔ Kɔkɔe ƒe Ŋkɔ la, eyae nye, “Aƒetɔ
Yesu Kristo.” Midzro miaƒe nyɔnyrɔ̃ me kpɔ kpakple alesi wonyrɔ̃
amesiame le Biblia me. Ne miate ŋu adzro miaƒe susuwo me kpɔ
kpakple Nya la la, mia—miatrɔ va eye woanyrɔ̃ mi le Ŋkɔ “Aƒetɔ
Yesu Kristo me.”
287 Numae Paulo gblɔ na wo be woawɔ. Eye wògblɔ be, “Ne ame
bubua ɖe fia nane si tovo la, mina—mina nezu busu, ne eganye
Mawudɔla aɖe si ɖi va hã.”
288 Minyaa, zi geɖe la, Mawudɔlawo ɖina vana. Xɔ,̃ ale gbegbe
Pentekoste ɖu ema keŋkeŋ!
289 Ekae kuɖe esime Martin Kɔkɔe nɔ tsitre ɖe afima, eye amesi nye
kekeli gãa ɖe va tsi tre ɖe eŋku me?
290 Amea ɖe si nyrɔ̃ ame le Yesu Ŋkɔ me, si xɔ Gbɔgbɔ Kɔkɔe dzi
se, helé Nya la me ɖe asi! Ke Romatɔwo ƒoe kple afɔ, eye wowɔ
nu ɖesiaɖe kplii, henɔa didim be yewoanae woƒe dogma kple woƒe
nufiafia ametɔ-wɔwɔeawo. Ŋutsu ma nɔ tsitre ɖe Nya la dzi.
291 Gbeɖeka la, gbɔgbɔvɔw̃o va egbɔ le eƒe ŋusẽ me, hedze agbagba
be yewoaƒo nu nɛ. Metsɔ ɖeke le eme na wo o.
292 Gbeɖeka, Satana va nenema, abe Kristo ene, ɖɔ fiakuku, do sika
fɔkpa, etsi tre ɖe afima hegblɔ be, “Ɖe mè…” Dzo ƒe aɖewo ƒo xlãe.
Egblɔ be, “Mèkpɔm de dzesi oa, Martin? Nyee nye wò Aƒetɔ. Subɔm.”

Martin kpɔe dũ. “Nane mesɔ gbe le afima o.”
293 Egblɔ be, “Martin, mède dzesim oa?” Egblɔ be, “Nyee nye wò
Aƒetɔ kple Ɖela.” Egblɔ be, “Subɔm.” Egblɔe zi etɔ.̃

294 Eye Martin kpɔ afii. Ekpɔ bena, Kristo la Etɔwoe le fiakuku ɖɔ ge
nɛ, le eƒe Vavagbe. Mele sika fɔkpawo do ge o. Egblɔ be, “Te ɖa le
gbɔnye, Satana.”

Xɔ,̃ Pentekostetɔwo maxɔ ema mi keŋkeŋ oa? “Xɔ,̃ Mawudɔla aɖe
si le keklẽma!”
295 Nyɔnu ma va tso, Chicago afisi meyina, egblɔ be, “Nɔviŋutsu
Branham, osɔfowo le afima gblɔ be ne Aƒetɔ la ƒe Dɔlae gblɔ na wò
be nànyrɔ̃ ame le Yesu ƒe Ŋkɔ me la, yewoalɔ̃ axɔ esia. Gake ɖe ema
nye wò ŋutɔ wò susua?”
296 Megblɔ be, “Ne Aƒetɔ ƒe Dɔla aɖe gblɔ nane si tsitre ɖe Esia ŋu
la, eya manye Aƒetɔ ƒe Dɔla o.” Mikpɔea?
297 Ne Mawudɔla aɖe gblɔ nu ɖesiaɖe si tsitre ɖe Nya sia ŋu la,
nezu alakpa. Eye ne amea ɖe gblɔ na wò be, gbedeasitsɔla aɖe tso
Mawu gbɔ, gblɔ bena yetso Mawu gbɔ, hegblɔ na wò be, “Ele teƒe
be woanyrɔ̃ ame le ‘Fofo, Vi, Gbɔgbɔ Kɔkɔe,’” ƒe ŋkɔ me la, nezu
alakpatɔ.
298 Ne amea ɖe gblɔ na wò be, “Esɔ gbe na wò be, ɖakpakpa, kple
nenem nuwo nanɔ asiwò; be ele be nàɖɔ kuku le hame la me, elabena
kuku lɔdzɔ, ‘le nutsyɔnu teƒe la,’” mina wòanye alakpatɔ.
299 Mawu ƒe Nya, nye Nyateƒe. Nusiawo ƒe ɖesiaɖe si tsitre ɖe Nya
la ŋu la, mina wòanye alakpa. Enye Nya la, enye Nyateƒe. Anɔ tsitre.
300 Ematae Mixa ate ŋu anya be yeƒe nyagblɔɖinya la tso Mawu gbɔ,
elabena esɔ kple Mawu ƒe Nya. Ɛ,̃ amegã. Eƒe ŋutega la ɖe gbe sɔ
ɖekae kple Mawu ƒe Nya.
301 Oo, ne Amos anɔ afisia la, anɔ anyi kpakple Nya la. Ele teƒe. Gake,
miekpɔa, nusi nye kuxi egbe, na míawo la, le abe alesi wònɔ na wo
ene. Mele dzadzram ɖo be mawu nu. Kuxi si kpe mí la le abe alesi
wònɔ na wo ene. Wofia nu wo, tra le Gɔmeɖoɖo la gbɔ. Yesu gblɔ be,
“Miwɔ Mawu ƒe Nya nu maɖinuwoe kpakple miaƒe kɔnyinyiwo.” Ke
Nyɔnyrɔ̃ alakpatɔ ma ɖe! Gbɔgbɔ Kɔkɔe xɔxɔ ƒe dzesi alakpatɔ ma ɖe!
Wo dometɔa ɖewo gblɔ be, “Na asi ame.” Wo dometɔa ɖewo gblɔ be,
“Ƒo nu kple aɖeyeyewo.” Mese gbɔgbɔvɔw̃o ƒo nu kple aɖeyeyewo,
hena asi ame, hã. Ẽ, amegã. Dzesi aɖeke meli nɛ o. Azɔ, nusiawo katã
tɔgbe nenema la, numawo katã la, mikpɔea, mietra tso Mawu ƒe Nya
gbɔ be miafia miaƒe kɔnyinyi. Esia le teƒe.

Azɔ, ele nɛ be, wòakplɔ mi agbɔe va Nya la gbɔ.
302 Gake, nufialawo le mía si egbe, siwo fia nu amewo, trae tso Mawu
ƒe Nya ƒe Gɔmeɖoɖo la gbɔ. Azɔ miɖo to nyuie.
303 Numae wowɔ le afima. Eyae nye nusi Amos nɔ gbɔgblɔm na wo.
“Mawu si miegblɔ be yewonya la, Eyae nye Amesi le miatsrɔ̃ ge.”

304 Azɔ, míefia nu wo, trae tso (nuka gbɔ?) Tso Gɔmeɖoɖo la gbɔ
si nye “Xɔse si wotsɔ na fofo pentekostetɔwo zi ɖeka kpɔ,” ẽ ɖe,
Biblia la. Wofia alakpa ŋutiklɔdzo! Wofia alakpa nyɔnyrɔ!̃ Nusianu,
nye alakpa, alakpa, alakpa, hemã wo ɖa tso Gɔmedzetɔa gbɔ.
305 Miexɔ edzi se oa? Mitrɔ va Biblia gbɔ, ne miatsɔ miaƒe
“ŋutiklɔdzo,” eye miatsɔ miaƒe “Fofo, Vi, kple Gbɔgbɔ Kɔkɔe,” kple
“tsihehlẽ,” kple numawo katã, ne miatrɔ va kpɔ ɖa be ele Ŋɔŋlɔa nu
mahã. Nenemae wowɔnɛ. Akpɔ ɖa be ɖe wotu ɖe Gɔmeɖoɖoa dzia.
Mikpɔea? Wotra tso Gɔmeɖoɖo la gbɔ.
306 Esi ŋu, Paulo ƒo nu le be…Biblia la—Biblia ƒo nu le eŋu
bena le—le…bena, “Wotu Mawu ƒe Hame la ɖe apostolowo
kple nyagblɔɖilawo ƒe Nufiafia dzi.” Ele be nyagblɔɖilawo kple
apostolowo nanye ɖeka. Kakaɖedzitɔe.
307 Nukae dzɔ? Míetra ɖa tso Nya la ƒe Gɔmeɖoɖo ma gbɔ, yi
kɔmahatsɔŋkɔ ƒe gɔmeɖoɖowo gbɔ.
308 Miɖo to azɔ. Mele enu wum. Mido nusi akpe ɖe miaƒe nusese
gbɔgbɔmetɔ la ŋu. Miɖo to.
309 Míetra ɖa tso Nya la ƒe Gɔmeɖoɖo gbɔ, eye míeyi Kɔmahatsɔŋkɔa
ɖe ƒe Gɔmeɖoɖo gbɔ. Ɣeyiɣi nenie manɔ esia dzi? Gaƒoƒo etɔ̃ bubu.
Tra ɖa tso Nya la ƒe Gɔmeɖoɖo gbɔ, yi ɖe xexeame ƒe vivisesewo ƒe
gɔmeɖoɖo gbɔ, xexeamenɔnɔ, makɔmakɔnyenye ta va ge ɖe hamea
me. Míetra tso Nya la gbɔ, yi kredowo gbɔ. Ema ate ŋu axɔ kwasiɖa
etɔ̃ be matsɔ ɖe gbeƒã, afã le eŋu, kuɖe dzesidede ene mawo ŋu le
afima. Atso Nya la gbɔ, yi kɔmahatsɔŋkɔ, kɔmahatsɔŋkɔ ƒe nya gbɔ.
Ne ha—hame la nya zu kɔmahatsɔŋkɔ ko la, etrana tso Nya la gbɔ
enumake.
310 Naneke meli wu nu ɖeka sia o. Woatrɔ va afisi wogblẽe ɖi le,
eye woagadze mɔ ake. Mitrɔ va Nya la gbɔ. Esia le teƒe. Mitrɔ dzime
gɔmee nye be “netsɔ, migbugbɔ gbɔ, mitrɔ yi megbe.” Èle mɔ gbegblẽ
dzi. Esɔ gbe.
311 Kɔmahatsɔŋkɔ ƒe vivisese. Kɔmahatsɔŋkɔ ƒe xe-…Gɔ—gɔmeɖoɖo,
medi be magblɔ be, ƒe—ƒe vivisese, xexeamenɔnɔ ƒe gɔmeɖoɖo,
kredowo ƒe gɔmeɖoɖo. Kple emawo katã, ƒoƒu la, wodzi gbegblẽ
makɔmakɔa ɖe, si nye gbɔgbɔme ƒe gbegblẽ la.
312 Esi eya nye nyagblɔɖila vavã la, akpɔ nusi wòkpɔ le woawo me
la tututu le mía me. Nenye be etsi tre ɖe nyagblɔkpe sia dzi egbe
la, ke magblɔ be, “Nɔviŋutsu Amos, Mawu ƒe nyagblɔɖila gã, wò si
mevɔña o, va afisia nàva xɔ nye teƒe la,” eyama aɖe gbeƒã Nya sia. Ele
be wòawɔe. Enye nyagblɔɖila. Esɔ gbe. Aɖe gbeƒã Esia tututu alesi
Woŋlɔe, nusi gblɔm míele fifia tututu. Esɔ gbe. Anye be, akpɔ nusi
wòkpɔ le mía me la le wo me, makɔmakɔnyenye ƒe gbegblẽ.

313 Mikpɔ ɖa ko, xɔñyewo. Ame nenie le afisia, le hame sia me fifia, si
kpɔ be xexeame le makɔmakɔnyenye ƒe gbegblẽ me? [Ƒuƒoƒea gblɔ be,
“Amen.”—Tala.] Nukaŋutie, míenya be ele eme. Nukae le dzɔdzɔm?
Etra tso Nya la gbɔ. Nenemae. Esɔ gbe.
314 Amos mebu fɔ dziɖuɖua o. Ɖe miede dzesii le afisia, ne mieyi
ɖaxlẽe esime miayi aƒe mea? Mebu fɔ dziɖuɖua kpɔ gbeɖe o, ebu fɔ
hame la elabena wotia dziɖuɖu ma. Hum!
315 Mi dunyahelawo, miɖe mɔ nam mana ema naɖiɖi ɖe mia me
ɣeyiɣia ɖe, le afisia kple le xexeame katã, afisi wòayi la. Hame la
tia ame ma tɔgbe abe Yeroboam ene. Mele ɖokuinye biam se be,
ɖe míawo, míewɔ nenem numa ke kloe o ɖe? Mina míagblɔ be enye
dziɖuɖu nyuia ɖe; dziɖuɖua mate ŋu atu aƒe ɖe kpe gbadza dzi esime
dukɔa tia aƒea ɖe si le kewɔ dzi o. Ate ŋu awɔea? Miganɔ gbɔgblɔm
be, “Míaƒe dziɖuɖue! Miaƒe dziɖuɖue o!” Miawoe, dukɔ la. Ameawo
ye. Aleke míate ŋu…
316 Osɔfoa ɖe gblɔ nam bena, ebe, “Nɔviŋutsu Branham,” ebe, “kpɔ
ɖa. Menya be tɔwò dzɔ le Ema me. Gake,” ebe, “ne maɖe gbeƒã Ema
la, nye kɔmahatsɔŋkɔ anyãm do goe, tɔnyewo anyãm do goe le hamea
me.” Egblɔ be, “Nyemagagblɔ mawunya bubu gbeɖe o.”

Megblɔ be, “Ɖe gbe Ƒãe, alekekee hã.” Ɛ,̃ amegã.
317 Enye Mawu ƒe Nya. Dɔ wònye kpɔ ŋkuwò me. Ne ènye Mawu ƒe
nyagblɔɖila, vavã la, nànɔ anyi kple Nya la. Ne menyee o la, nànɔ
anyi kple wò kɔmahatsɔŋkɔ. Ekuɖe afisi nètso la gbɔ.
318 Kpɔ ɖa. Kpao, amegã. Míate ŋu atui o, dziɖuɖua mate ŋu atu aƒe
ɖe Agakpe sesẽ dzi esime amewo le akɔ dam na vivisese ƒe aƒea ɖe
ɖe kewɔ dzi o.
319 Mikpɔ nusi dim míele ɖa. Mina míazã minuti ɖeka ko azɔ. Mekpɔ
mɔ be nyemete ɖeɖi mia ŋu o ɖe. [Ƒuƒoƒea gblɔ be, “O.”—Tala.] Ke
mina míakpɔ nusi dim míele la, minuti ɖeka ko. Nyemate ŋu ato,
dzesidede sia ŋu o. Mikpɔ nusi dim míele ɖa.
320 Mikpɔ míaƒe televizin ɖa. Eyae nye nusi dim míele. Míedi
nukokoedonamela siawo be woatsi tre ɖe afima anɔ dzefenya ƒoɖi
ɖesiaɖe gblɔm, eye míedi be míatsi aƒe me mímayi gbedodoɖa
takpekpe le Kuɖagbe zãme o, alo be mawunyagblɔla naɖe asi le mía
ŋu míado go kaba ale be míate ŋu ayi aɖakpɔe; gbolo, ƒoɖi, gbegblẽ
aɖe, si ɖe srɔ̃ zigbɔ zi atɔ̃ alo zi adẽ, si le dzefenya ƒoɖiwo gblɔm, do
awu miamiã, hele edzi nenema kple nusianu. Eye mielɔ̃ ema tsɔwu
esi mialɔ̃ Mawu ƒe aƒe la, esia fia gbɔgbɔ si ƒomevi le mia me.
321 Míeɖe mɔ le eŋu. Mí, dukɔ la, ne denyigba sia ƒe dukɔ aŋlɔ lèta
na míaƒe dziɖuɖua, míagblɔ be agbalẽ alafa milion yi ɖe dziɖuɖu ma

gbɔ be, “Mitɔ te ɖoɖo ƒoɖi mawo la,” ele be woawɔe. Míawoe nye
dukɔ la. Gake mí, dukɔ lae, le ɖiƒoƒo dim, eyata eyae míakpɔ.
322 Mikpɔ radiodzi ɖoɖo ma ɖa. Oo, míatɔwo! Wotrɔ Nye Xɔxɔ Ƒe
Kpe Gbadza zu tɔtrɔtome ɣeɖuɖu. Uh-huh. Atitsoga Xoxoe la zu dam
mada wò, le rock-and-roll ƒom ɖe edzi. Atitsoga Xoxoe La, ẽ ɖe,
kakaɖedzitɔe, le míaƒe radiowo, kple televizin dzi. Nusiawo katã…
Wotsɔ va afisia, eteƒe medidi o, kotoklo mawo, nyɔnuvi sue mawo.
Nu ɖesiaɖe zu makɔmakɔ alesi ko woate ŋu azui, numae míelɔña.
323 Nukae dea asi ete? Biya, whiski, sigareti, dukɔa ƒe ga. Nuka
wowɔna? Wotsɔna woƒe amlɔkoe ƒe ga, si wòle be wòayi na dziɖuɖua
hena adzɔnana la, eye woxea fe ɖe televizin ƒe ɖoɖo ƒoɖi gbegblẽ
mawo si woda ɖe afima ta.
324 Tsã la Pentekosteawo medina be yewoayi ɖe sinema ɖeɖefia, ƒoɖi
gbegblẽ mawo ne woɖo fefe siawo o. Abosam da ɖeka ɖe mia dzi,
hetsɔ televizin va da ɖe miaƒe aƒe me.
325 Nyagblɔɖila vavã ƒe mɔ nye esi sesẽ vavã, gake mina míanɔ anyi
kple Nyateƒe la. Ẽ, amegã.
326 Mikpɔ míaƒe bubludotaflowo dzi ɖa. Nyɔnuwo tsi tre ɖe afima,
lé sigareti ɖe woƒe asi me, Izebel sue ɖesiaɖe le dukɔa me. Meyi ɖe…
327 Nyitsɔa ɖe va yi, mekpɔ nu saga aɖe. Nyɔnua ɖe va sukua me
afima, viawo kplɔ ge, esime nye hã meyi be makplɔ wo, eya medo
atakpuia ɖeke o; ke, ke, vuvɔ nɔ wɔwɔm. Wo dometɔ ɖesiaɖe lé
sigareti ɖe asi. Kasia woɖo afima hetɔ te ʋu ko la, ne sigareti mele
wo si me o la, wotɔna ɖeka kaba, ke, “Whew! Miakpɔ alesi matsɔ esia
ɖa?” Atsɔ asi ma da ɖe ʋua ƒe ʋɔtru dzi aleke, alé sigareti ɖe asi me.
Ke ne ègblɔ nyaa ɖe kuɖe eŋu la, oo, woawó ɖe tawò. Kakaɖedzitɔe.
328 Gblɔ nyaa ɖe na Ricky aɖe alo Elvis aɖe, alo wo dometɔ ɖeka le
egodo afima, woada tu wò. Eye dziɖuɖua ade megbe na wo, elabena
ɖevi katsiwo ko wonye. “Oo, ema katã sɔ gbe. Woawo la, womesea
nu gɔme o. Ɖevi katsiwo wonye. Mitsɔ ŋku gbɔ edzi.”

Azɔ mikpɔ nusie nye nyagblɔɖila vavã la, eƒe mɔa?
329 Kpɔ drɔẽkuku ƒoɖi siwo le hamewo me ɖa, kple woƒe
kɔmahatsɔŋkɔwo, woada tu megbe na wò enumake. Nu ɖeka si xe
mɔ na wo be womawɔe o la, enye Mawu ƒe amenuveve, vaseɖe esi
Gbedeasi la nado go. Abosam awu wò, ne ate ŋui. Nenemae. Gake
ele be Gbedeasi la nado go. “Nye Aƒetɔ la maɖɔe ɖo.” Esia le teƒe.
“Mate ŋu afɔe ɖe tsitre tso kpe siawo me.” Esia le teƒe. Esɔ gbe.
330 Míaƒe ɖeɖefiataflowo, míaƒe bubludotaflowo, míaƒe nuvɔ̃ ƒe
vivisese-lɔl̃a siwo le wo ɖokui yɔm be Kristotɔwo. Amesiwo le
wo ɖokui yɔm be Kristotɔwo; hadzedze-lɔl̃awo, dzodzro-dilawo.

Nyɔnuwo, do gbevuwuwo; ŋutsuwo le wo kpɔm, wole wo ɖokuiwo
trom le wo ŋkume, hele wo ɖokuiwo yɔm be Kristotɔwo, le yiyim.
Nukaŋutie, gɔ̃ hã wo—gɔ̃ hã woɖo…
331 Enye nu gãa ɖe le Florida, California, bena woɖo habɔbɔ gãa
ɖe fifia. Ŋutsuwo katã va ƒoa ƒu hedana woƒe safuiwo ɖe eme, eye
nyɔnuwo ayi ɖe afima atsɔ safui ɖeka le wo dome afima. Eye ame
ɖesiaɖe si wònye la, woakplɔ “srɔã” ayi aƒe me. Woanɔ agbe kplii
kwasiɖa ɖeka, emegbe woatrɔ va, agava da safui la, safuiawo ɖe eme
ake. Mikpɔea? Habɔbɔ aɖe. Wodzi tɔmanya-viwo kple nusianu, ha
ɖuna ha, avu ɖua avu. Nukae le dzɔdzɔm? Le esi wogblẽ Nya la ɖi
tae.
332 Womenya nukae nye agbenyuinɔnɔ o. Woado go yi afisia, ado
awu xoxoe miamiã ma, kple nuwo nenema, eye ŋutsuwo anɔ wo
dzrom, eye wobuna bena yewole agbe nyui. Ate ŋu anye be mèwɔ
nugbegblẽ aɖeke o, nɔvinyɔnu, gake na magblɔ nane na wò, enye
abosam ƒe dɔwɔnu. Eye le Ʋɔnudrɔ̃ Zikpui ŋgɔ la, ALE AƑETƆ GBLƆ
ESI, àɖo nya ŋu be èwɔ ahasi, eye wò luʋɔ atsrɔ.̃ Ènya nu wu ema.
Ènyae azɔ, alekee hã. Nenemae.
333 Míaƒe nuɖoanyi blibo la katã gblẽ henyunyɔ.̃ Míaƒe amewo ye,
nusi wowɔna. Abe ŋutsu nyuia ɖe le aƒe me ene, enyo, ne ŋutsua nye
ŋutsu nyui le aƒea me, hele fɔ bum miaƒe dziɖuɖua…Eyae dɔ míaƒe
ŋutsuviwo ɖe ablɔdzi afisia hetsɔ wo wɔ tununɔlawo, nenemae, le
mía ŋutɔ ƒe gbegblẽ ta. Ne míelɔ̃ Aƒetɔ hesubɔ Aƒetɔ, heda akɔ tia
dziɖuɖu nyuitɔa kple nu bubu ɖesiaɖe la, anye teƒe nyuia ɖe ŋutɔ.
Ele teƒe. Míawɔ aʋa ɖeke o. Gbeɖe. Mawu enye míaƒe sitsoƒe kple
ŋusẽ. Adɔ mía viwo ɖe afima be woawu wo, eye woadzã wo, kple
nu ɖesiaɖe, le esi mía ŋutɔ ƒe nuwɔnawo he esia vɛ be wòadzɔ tae.
Mawu gblɔ nenema, le Biblia me, eye Metrɔ kpɔ o. Nenema ko wòle.
Enye mia ŋutɔ miaƒe dukɔ ƒe didi.
334 Abe ŋutsu nyuia ɖe si le aƒea me ene, nuka nenye be enye ŋutsu
nyui? Edi be yeawɔ nu nyuie. Edi be yeanɔ agbe na Mawu. Eye ƒomea
ɖe le esi si lɔã hadzedze, kple makɔmakɔnyenye. Nuka ŋutsu ma awɔ,
ne srɔã di be yeado atakpuiwo, yeado awu miamiãwo, ne yeado go
aɖanɔ nu wɔm abe Izebel ene, vianyɔnuwo kple viawo katã, kple wo
katã? Fofoa…Viaŋutsuvi si wònyi, lɔ,̃ kebe, hetsɔ mlɔ aba dzi, si ta
wòdo gbe ɖa ɖo la, tsi tre, hegblɔ be, “Tɔnye tsitsi sia ƒe tagbɔ ku.
Nusi katã ŋu wòbuna koe nye Biblia.” Nuka ŋutsu ma ate ŋu awɔ le
eƒe ƒome ŋu?
335 Nu ɖeka ma kee le míaƒe dziɖuɖu me, kuɖe eƒe dukɔ la ŋu le
afii. Migabu fɔ dziɖuɖua o. Migabu fɔ hamewo ƒe hatsotso demegbe
sia, le esi wotsɔ nenem nuwo de woƒe politiki me, abe alesi wòle wo
si ene o. Woawoe dii nenema. Eyatae woda akɔ tiae ɖo, eye eyatae

wòsu wo si ɖo. Eye eyatae Mawu ƒe ʋɔnudɔdrɔ̃ le wo dzi ɖo. Ke wole
nusi woƒã la ŋẽ ge. Wole nu ƒãm fifia, eye wole eŋẽ ge emegbe. Milé
ŋku ɖi. Oo! Míenye amesiwo wotsɔ aɖaʋa ƒo. Oo, ɛ ̃ ɖe.
336 Míele agbagba dzem be míaƒle mɔ yi Russia. Míele agbagba dzem
be míaƒle mɔ aɖo kɔmunizm me. Míele agbagba dzem. Nukaŋutie, ga,
màte ŋu aƒle Mawu ƒe nunanawo o. Ŋutsua ɖe nɔ anyi kpɔ, Simon, ete
kpɔ be yeawɔe gbeɖeka, eye Petro gblɔ be, “Wò kple wò ga miatsrɔ.̃”
Míele Simon afakala ƒe dɔ wɔm, hele agbagba dzem be miaƒle Mawu
ƒe nunana.
337 Mitrɔ va Nya la gbɔ. Mitrɔ va Mawu gbɔ. Mitrɔ va Kristo gbɔ.
Emegbe la migaxa kɔmunizm o. Míada akɔ atia ame ɖɔʋui aɖe.
Míatia amea ɖe si le abe Abraham Lincoln, Georges Washington ene,
amea ɖe si nye ame ŋutɔŋutɔ. Migabu fɔ dziɖuɖua o. Míabu fɔ mía
ɖokui. Nenemae Amos lagblɔ. Eye nenemae Mawu ƒe nyagblɔɖila
vavã ɖesiaɖe lagblɔ, ne enya Mawu ƒe Nya la. Ne enye nyagblɔɖila
vavã la, e—enya Nya la, elabena eya gbɔe Wòvana.
338 Israel, ge ɖe nubabla me kple—kple eƒe futɔ. Gbã, ele be wòate
ɖa tso Mawu ƒe Nya gbɔ, hafi woate ŋu awɔ nubabla kple woƒe futɔ.
339 Eye hafi míawo hã míate ŋu awɔ nubabla kple míaƒe futɔwo kple
etɔeawo la, ele be míate ɖa tso Mawu ƒe Nya gbɔ. Uh-huh. Ɖeka ma
kee azɔ, hele asi ɖem le Roma ŋu wòxɔ dzi ɖu. Nukaŋutie, míawoe
le ewɔm, ɣeyiɣiawo katã. Exɔ dziɖuɖua de se. Ele teƒeawo xɔm. Exɔ
ameawo. Ke azɔ ele hameawo xɔm.
340 Nuka wɔm míele? Míenɔ anyi kpoo, helɔ̃ ɖe edzi na wo. “Oo,
mewɔ naneke nenye mɔ sia ye alo mɔ kemɛa ye o. Ye katã nye
Mawu, alekee hã.” Mi nublanuitɔ, megbedela, siwo le wo ɖokui yɔm
be nyagblɔɖilawo. Nukae le dzɔdzɔm ɖe mia dzi? Womenya Nya la
kuɖe Mawu kple nusiawo ŋu o. Womesrɔ̃ Nya la o. Womedea dzesii
o. Wogblɔna be kɔmunizm le xexeame dzi ɖu ge. Gbeɖe, menye
nenemae o.
341 Roma ƒe nuɖoanyi lae le xexeame dzi ɖu ge, eye ele ewɔm le
Kristosubɔsubɔ ƒe ŋkɔ me. Ɖe Biblia megblɔ be, Yesu megblɔ be, “Ate
ɖe wo nɔewo ŋu ale gbegbe be aflu Ametiatiawo, ne ele bɔbɔe o
mahã”?
342 Nusi hiã mí egbe la…Mawu enu, le nya sia gbɔgblɔ me. Azɔ
mele enu wu ge. Nusi hiã mí egbe enye nyagblɔɖila vavã bubu.
Amen. Míehiã amea ɖe be Mawu ƒe Nya nava egbɔ. Ɛ,̃ nɔviŋutsu.
Amewo agbee anyãe do go, atsɔe ƒu gbe, gake kakaɖedzitɔe la aŋɔ̃ do
aɖe. Eya, eya…Ɛ̃ ɖe, uh-huh. Kakaɖedzitɔe awu Nuku aɖewo ƒomevi
ale gbegbe be Ametiatiawo Woakpɔe. Uh-huh. Ele teƒe. Míehiã
nyagblɔɖila. Míehiã amea ɖe si gbɔ Nya ƒe gɔmeɖeɖe vavãtɔ la ava,

amesi me Mawu aƒo nu to aɖo kpe Nya la dzi, ahawɔe Nu vavãe. Eyae
nye nusi míehiã. Ke, nɔviŋutsu, wodo eƒe ŋugbe na mí, le Maleaxi 4
ƒe nya nu, “Be aɖɔ nuwo ɖo.” Nuka? “Amewo ƒe Xɔse, atrɔ kplɔe va
Biblia gbɔ.” Wodo ɖeka ŋugbe na mí. Ele ewɔ ge.
343 Amos nya nenema. Ẽ, amegã. Amos nya be, Israel, ƒe lɔlɔt̃ɔ
trɔs̃ubɔlawo le wo tsrɔ̃ ge.
344 Eye woƒe lɔl̃a mavɔm̃awuwo le wo tsrɔ̃ ge egbe, kɔmahatsɔŋkɔ
ƒe kredowo kple nusiwo me wobla wo ɖokuiwo ɖo la tututu. Mi
Pentekosteawo, emae nye nusi le mia tsrɔ̃ ge, miaƒe dzixɔse kple
kɔmahatsɔŋkɔ la. Mibla mia ɖokuiwo ɖe afima tututu, mixɔ lã
la ƒe dzesi, eye mienyae gɔ̃ hã o, wohee to miaƒe ŋkuta tututu.
Kakaɖedzitɔe. Enye afɔtunudzi. Nuka miele agbagba dzem be miawɔ?
“Miele esia me, alo mimele eme o.” Mikpɔea? Milala vie ko, migaɖe
afɔ vie, migaɖe afɔ yi ŋgɔ vie. Ekema, miagblɔ be, “Mado go le eme
le ɣemaɣi.” Gbeɖe, miele ewɔ ge o. Miele eme xoxo. Wode dzesi mia
ŋu xoxo. Wolé mi ɖe eme kple dzesi ma.
345 Togbɔ be, Esau fa avi vevie, esime wònya nusi nyo wu hã. Gake
efa avi vevie, enɔ didim be yeakpɔ teƒea ɖe atrɔ dzime, ke mete ŋu
kpɔe o. Ekema miatsi afima. Azɔ enye ɣeyiɣi si woasi.
346 Amos nya be eƒe lɔl̃a mavɔm̃awuwo le etsrɔ̃ ge kpuie, elabena
wo, hame la, gblẽ Eyama ɖi, Mawu kple Eƒe Nya la, Agbe mɔ la.
Wodzo ɖa le Mawu ƒe Agbe mɔ la gbɔ, hewɔ woa ŋutɔ tɔ. Oo, Nya la
zu nuklikpe na wo.
347 Eye numa ke Wòganye egbe. Mawu ƒe Nya nye nuklikpe na
amesiwo yɔa wo ɖokui be Kristotɔ. Ƒo nu nɛ kuɖe nyɔnyrɔ̃ le tsi me
le Yesu Kristo ƒe Ŋkɔ dzi ŋu. Ƒo nu nɛ kuɖe Mawu kɔkɔe ŋu. Ema awɔ
be…

Ke, enyo, wogblɔna be, “Enyo, míexɔ Gbɔgbɔ Kɔkɔe.”
348 Ke nukata ɖakpakpa gale miaƒe ta? Nukata miegale ame nyrɔm̃ le
“Fofo, Vi, kple Gbɔgbɔ Kɔkɔe ƒe ŋkɔ me”? Nukata miegaxɔa nu bubu
siwo miexɔ se la dzi se, hele nu wɔm alesi miele ewɔmi? Emae ɖo
kpe edzi. Miaƒe kutsetsewo ɖo kpe edzi. Yesu gblɔ be, “Miatsɔ woƒe
kutsetsewo, adze si woe.” Ɛ̃ ɖe. Mikpɔea? Ema su aɖo kpe edzi be,
miele nu ƒom le nane si ŋuti mienya naneke le o ŋu. Ɛ,̃ amegã. Ɛ.̃
349 Ne Amos le afisia la, ado ɣli tsitre ɖe woƒe nuɖoanyiwo ŋu. Minya
nenema?
350 Azɔ hafi mawu nu la maxlẽ kpukpui ɖeka, ta 3 lia ƒe kpukpui 8
lia. Mina míaxlẽ.

Ne dzata ɖe gbe la, amekae agbe vɔṽɔ?̃ ne Aƒetɔ…ƒo nu,
amekae agbe nyagbɔgblɔ ɖi?

351 Miɖo to. Be mawu nu azɔ la, medi be magblɔ nya sia. Evem be
melé mi ɖi, gaƒoƒo afã dze edzi. Gake, mikpɔ ɖa. Medi be magblɔ
nya sia. Adela menye. Medana ade. Dzi dzɔm be Mawu nam nane
nenema.
352 Nyitsɔa ɖe va yi esi tu ma wó la, megatrɔ yi afima kaba, be
makpɔ be magate ŋu akɛe ake mahã. Nyemedi be wòado vɔvɔ̃ nam
o. Ne nye ʋu gbã, le mɔ dzi la, nyemagbe ʋu kuku o. Ne mezɔ to
xɔ me va yina eye nye afɔbidɛ kli anyigba kuŋdru, eye medro to
frese nu la, nyemadzudzɔ azɔli zɔzɔ o. Mikpɔea? Gbeɖe, gbeɖe. Mawu
na kametete aɖem si dza. Ema ya nye Satana. Ema menye Mawu o.
Mikpɔea? Ema nye Satana.
353 Azɔ, menya alesi woate ŋu azãe le gbɔgbɔ me. Mí ame etɔã ɖewo
míele xɔa me fifi laa, siwo nya nusi wònye. Ke esia ana miaƒe ɖa
natso le ta dzi, gake nyemagblɔe na amea ɖeke o. Mikpɔea? Negbe
ame etɔ̃ siawo ko, hena kpeɖodzi aɖe. Azɔ, nusianu sɔ gbe. Nusianu
keŋ…Mawu nya nusianu kuɖe eŋu, eye wòɖo afɔ afɔta nam, kple nu
bubu ɖesiaɖe. Eye míenyae. Eƒe akpaa ɖe nye nye vodada, eye tɔnye
gome le eme.
354 Me—mexɔ nya ɖe amea ɖe nu ɣeaɖeɣi va yi, esi mele nam be
maxɔ nya ɖe enu o. Ɖe wòle be maʋuʋui aklã nado le eme. Mikpɔea?
Tsɔwu be maxɔ nya ɖe enu, nyee va xe fe ɖe eta. Eyata, ale, míe…
Ema sɔ gbe. Nyee wɔ, ke wotsɔe kem azɔ. Eye míayi edzi. Mikpɔea?
Ɛ.̃

Amos, ƒe kpukpui 8 lia sia, “Ne dzata ɖe gbe la amekae mavɔ̃ o?”
355 Meda ade le Afrika ƒe avewo me. Menɔ afisi dzatawo le. Eyae
nye gbemelãwo ƒe fia. Memlɔ ave me le zãme eye mese ɣlidodowo,
kple amegãxiwo ƒe wowó, nukoko kple avifafa, kple—kple—kple
lã vovovowo. Eye ɣlia ɖewo si amegãxiwo dona la, ɖeko wòana
wò ʋu nabla le wò lãme. Eye anɔ afima kple lãklẽwo, ƒe avifafa,
kple nu bubu ɖesiaɖe, eye adoŋgowo, kple kesewo, kple kabliwo, ke
wonye akpe teƒe akpe nanewo, “wówo, kple xɔxlɔ̃ sɔŋ.” Wole yiyim
le afisiafi, nàte ŋu ase nu ɖesiaɖe ƒomevi si le edzi yim. Gake dzata
naɖe gbe ko nàkpɔ, adoŋgowo gɔ̃ hã woazi ɖoɖoe. Ɖoɖoezizi bliboa
ɖe. Wonɔ anyi kpoo. Nukatae? Woƒe fia la ƒo nu. Amen.
356 “Ne dzata ɖe gbe la, amekae agbe vɔṽɔ?̃ Ne Mawu ƒo nu la
amekae agbe nyagbɔgblɔ ɖi?” Ne Mawu ƒo nu la, nyagblɔɖila la
doa ɣli. Minya nusi medi be magblɔa? Nyagblɔɖila vavã doa ɣli.
Xɔñyewo, Eƒo nu. Ekema, mina nuwɔwɔ ɖesiaɖe si le Eƒe Fiaɖuƒe
la me la naxɔ toklã le nusi Wògblɔ la ŋu.
357 Ne dzata ate ŋu ade dzesi be nane mele edzi yim nyuie o, esime
yedo ɣli la, nu ɖesiaɖe si le fiaɖuƒea me zi ɖoɖoe. Woɖoa to. Gɔ̃ hã

bɔe suewo hã, gake hã, ele dzata ma ƒe fiaɖuƒe me. amegãxi ƒe wówo
ma si nana ʋu blana ɖe lãme na ame la zia ɖoɖoe. Atiglinyi ma le
afima, si ate ŋu akɔ dzata, anyẽe ƒoxlã la, eƒe, “Weeel! Weeel!” Ke
mina dzata naɖe gbe ko, eya lazi ɖoɖoe anɔ anyi kpoo. Na be tò, si
ne exlɔ̃ la, enɔna abe ɖe dzo nado tso eƒe ŋɔti me. Ne dzata ti kpo
dze edzi la, mete ŋu dea abi eŋu o. Na avemenyi natsɔ eƒe adedaɖu
toni adre tɔa, ŋɔe, kple eƒe nu legbe ma. Dzata naɖe gbe ko, etɔa te
enumake ɖe eƒe mɔ dzi. Nukae dzɔ? Eƒe fia la ƒo nu. Mikpɔea? Edi be
yease nusi gblɔ ge wòala.
358 Eye ne Mawu ƒo nu la, nyagblɔɖila doa ɣli. Ekema mina Eƒe
Fiaɖuƒe la nalé to ɖe nusi gblɔm Wòle la ŋu. Mawu ƒo nu. Mina
nuwɔwɔ ɖesiaɖe si le Eƒe Fiaɖuƒe me la naɖo to nusi gblɔm Wòle.

Mina míado gbe ɖa.
359 Oo Yuda ƒe to la ƒe Dzata, tsi tre nàɖe gbe! Èle gbe ɖem le
nuwuŋkeke sia me. Wò ŋku tó ɖe eme. Èle anyigba kpɔm ɖoɖa. Èle
dukɔ sia kple xexe sia si le eɖokui yɔm be Kristotɔ la ƒe nuvɔ̃ kpɔm.
Èle dukɔ sia ƒe nuvɔ̃ kpɔm, esime woƒlee kple Ʋu xɔasi hafi. Èkpɔ
alesi kɔmahatsɔŋkɔwo le tatram ɖa le Wò Nya gbɔ. Kpɔ alesi aʋatso
nyagblɔɖilawo le alakpa dam. Wole Mawu ƒe Nyateƒe la gbem.
360 Ɖe gbe, Oo Yuda Dzata! Na Wò nyagblɔɖila nado ɣli. “Ne Mawu
ƒo nu la, amekae agbe nyagbɔgblɔ ɖi?” Mawu ƒe Nya si va tso Biblia
me ye, le nyagblɔɖila ʋãnyam. Aleke wòate ŋu azi ɖoɖoe? Ne azi
ɖoɖoe la, awó akaka. Oo Mawu, na Wò nyagblɔɖila nate gbe, Aƒetɔ.
Ate gbe kpakle Wò Gbedeasi la, Mawu, eye na be nuwɔwɔ ɖesiaɖe le
Wò Fiaɖuƒe me nasee.
361 Na woatɔ te dzro. Na nyɔnuwo natɔ te alé ŋku ɖe wo ɖokuiwo
ŋu. Na ŋutsu natɔ te alé ŋku ɖe wo ɖokuiwo ŋu. Na mawunyagblɔla
ɖesiaɖe si se nyaƒoka sia natɔ te alé ŋku ɖe eɖokui ŋu, elabena Yuda
Dzata la ɖe gbe. Eye Nya vavã la vaa na nyaglɔɖilawo, woƒo nu, do
ɣli, “Mitrɔ dzime ne miatrɔ gbɔ va hafi gbada nayi.”
362 Mawu, megblẽ Gbedeasi la, le nyaƒoka dzi kple le ameha si kpɔm
míele la, ɖe Asiwò me ŋdi sia, heka ɖe edzi be Nàda asi ɖe Edzi.
Eye nàyɔ Mawu viŋutsu kple vinyɔnu ɖesiaɖe, si ke le…si ke ase
nyaƒoka sia kpɔ ko, alo si ke nɔ anyi ɖe gbe la ɖiɖi te, be woatrɔ va
le dzimetɔtrɔ me hafi gbada nayi.
363 Ke mexɔe se be, Aƒetɔ, ne Nàgadɔ Amos ɖe afisia la, ado ɣli kple
nu ɖeka ma. Elabena mate ŋu ado ɣli o…Gake ne enye Aƒetɔ la ƒe
nyagblɔɖila la, enye amesi Nya la dɔ ɖa. Nya lae dɔe ɖa, kple Nya
la, eye wònye Nya la. Azɔ, Aƒetɔ, na wòava me, le Yesu Kristo ƒe Ŋkɔ
me. Amen. 

